
Китоблар — қалб кўзини янада равшан-
лаштириб, дунёга адолат нигоҳлари билан 
боқишни ўргатади. Ҳаёт синовларида довди-
раб, тентираб қолмаслик учун ҳам умр йўлла-
рида бир шамчироқ мисол порлаб туради. У за-
мон долғаларида ўзининг қимматбаҳо юкини 
авлодлардан авлодларга беминнат етказиб бе-
рувчи кема. Бу кемадан халқларнинг урф-одат-
лари, анъаналари, миллий қадриятлари жой 
олган.

“ЁЛҒОНГА ЎРГАТМАНГ БИЗНИ!” УМР ЙЎЛЛАРИДА ШАМЧИРОҚ
Бош вазир алоҳида эътибор қаратиб, 2 кун ичида 

вазиятни ўнглашга, режасиз 8-12 соатлаб узилиш-
ларни бартараф этиш бўйича масъулларга топшириқ 
берганлиги кўпчиликни қувонтирган эди. Табиийки, 
шундан сўнг аҳвол ижобий томонга ўзгарганлиги 
ҳақиқат. Лекин орадан кўп ўтмай, очиғи, янги йилнинг 
илк кунлари яна Қашқадарё ва Сурхондарё вилоят-
ларининг кўпгина туманларида электр тизимида уз-
луксиз узилиш бошлангани ҳақида ачинарли хабар-
лар тарқалди. 

Хемингуэй ўзи биладиган, тажрибали, ўзи ҳис 
қилган нарсалар ҳақида ёзишни хуш кўрарди. Ва у 
деярли билмаган нарсалари ҳақида ёзишни ўз зим-
масига олмаган. Шунинг учун ҳам ўз пози циясини 
қуйидагича изоҳлади: “Энг муҳими, виж донан яшаш 
ва ишлаш; томоша қилиш, тинглаш, ўрганиш ва ту-
шуниш. Кечаётган жараёнлардан  жуда кўп ўтмай, 
узоқлашмай  аниқ  ўрганган нарсаларингиз  ҳақида 
ёзиш”.

Шавкат МИРЗИЁЕВ:
Бундан буён ҳар бир давлат 

органи ўз кундалик фаолия-
тида оммавий ахборот воси-
талари билан яқин мулоқот ва 
ҳамкорликни йўлга қўйиши 
зарур ва шарт.

(Ўзбекистон Республикаси Президенти 
Шавкат Мирзиёевнинг 2020 йил 29 декабрдаги 

Олий Мажлисга Мурожаатномасидан).

УСТОЗЛАР ҲАҚИДА СЎЗ

МУНОСАБАТ

ИНСОНИЯТ ВИЖДОНИГА МУРОЖААТ

Жонкуяр муҳаррирларнинг муаммони 
илғаб олишига уларнинг халқ билан ҳамна-
фаслиги, масалалар ечими устида атроф-
лича бош қотириши, асл мутахассислар 
фикр ларини эшитиши, изланиши, кўп ўқиши, 
дунёнинг ривожланган ўлкалари муваф-
фақиятлари билан ўз юрти аҳволини  қиёс-
лай билиши, мавзуни жамоатчилик эъти-
борига етказиши, бир сўз билан айтганда, 
ахборотга эга бўлиши сабабчидир балки... 
Таъкидлаб қўяйлик, гап юртпарвар, халқпар-
вар зиёли муҳаррирлар ҳақида кетмоқда.

Аммо... ҳақиқий бош муҳаррирлар учун 

энг машаққати булар эмас!.. 
Энг машаққати мавжуд муаммони газе-

та-журналда кўтариб чиқса-да,  уни ҳоки-
мият соҳибларига етказа олмаслиги, етказ-
ганда эса фикрини қабул қилдиролмаслиги-
дадир. 

Бош муҳаррирнинг меҳнатлари аксар 
ҳолларда раҳбарларнинг эътирози, кўп ҳол-
ларда тазйиқларига дучор бўлиши, жамоат-
чилик эса уни  хушласа-да, қўллаб-қувват-
лай олмаслиги — алоҳида муаммо.

Миллат дардини олиб чиқиш Беҳбудий, 
Мунавварқори, Обидий, Фитрат, Қодирий, 

Ашурали Зоҳирий каби бобомуҳаррирлар-
дан меросдир балки? Уларнинг бари юрт 
манфаати, эл корига яраш йўлидаги заҳмат 
қурбонларидир...

Устоз олимимиз, Ўзбекистон Республи-
каси санъат арбоби Иброҳим Ғафуров 
Амир Олимхоннинг Беҳбудий билан салом-
лашишни эп кўрмагани ҳақида ўзи ўрта-
ниб, бошқаларни-да ўртаб ёзган бадиаси 
юракни ларзага солади (“Амир нега Беҳбу-
дийга қўл бермади?”).  Албатта, И.Ғафуров 
бу тадқиқот асарида ўша давр муҳити, учра-
шув тафсилотларини Маҳмудхўжа Беҳбудий 
ёзган мақола ва давр кечмишлари қиёсида 
таҳлил қилади, муносабатини билдиради. 
Лекин Иброҳим аканинг саволи очиқ қола-
веради. Миллат ичидан чиққан зиёли юрти-
нинг озодлиги учун бошини мустамлакачи 
жаллод кундасига қўйиб бўлса-да, фаолият 
юритгани, халқининг кўзини очиш, ҳурликка 
чорлаш мақсадида мактаб очиб, дарсликлар 
яратгани, газета-журнал таъсис этиб, вақти 
келганда танқидий мақолалар ёзгани... учун 
бир гуруҳ, яъни саноқли вакил-
ларни қабул қилган амир ҳамма 
билан кўришади-ю, Беҳбудийга 
қўл узатмайди... 

Ўзлигига қарши Ўзлигига қарши 
бормаган бормаган ШАХСШАХС
Таниқли ёзувчи, моҳир публицист, Олий Таниқли ёзувчи, моҳир публицист, Олий 
Мажлис Қонунчилик палатаси депутати Мажлис Қонунчилик палатаси депутати 
Хуршид Дўстмуҳаммад журналистик Хуршид Дўстмуҳаммад журналистик 
фаолиятига чизгиларфаолиятига чизгилар

Устоз, заҳматкаш олим, филология фанлари доктори, таниқли ёзувчи, моҳир 
публицист, бағрикенг раҳбар, шахмат шайдоси, “Офарин”, “Эътироф” ва “Эҳти-
ром” миллий мукофотлари, “Шуҳрат” медали, “Дўстлик” ордени соҳиби, Ўзбе-
кистон Республикасида хизмат кўрсатган маданият ходими Хуршид Дўстмуҳам-
маднинг фаолияти ҳақида, унинг муҳаррирлик йўлидаги ҳаётий тажрибаларига, 
журналистик фаолиятига назар ташламоқчимиз.

Ҳақиқий бош муҳаррирлар ҳар қандай даврда жамиятнинг юрак зарбини ҳис қи-
ладилар. Айниқса, замон талабларига мос бўлмаган томонларини, камчиликла-
рини, юзага келган муаммо-ю тараққиётга тўсқинлик қилаётган иллатларни ав-
валроқ англаб етадилар. Уларни бартараф этиш учун бонг уришга ҳаракат қи-
ладилар. Бу бўлаётган яхшиликлар, муваффақиятларни тан олмайдилар дегани 
эмас, асло! Ютуқлар ўз йўлига! Зафарлар ўзимизники! Забт этилган марраларга 
маҳлиё бўлиб қолишнинг оқибати эса... тушунган одамга изоҳ ортиқча. 

Дарҳақиқат, нечоғли синовли кечган бўлса-да, 
2020 йилда ҳам мамлакатимизда ишлаб чиқа-
ришнинг барча соҳаларида узлуксиз фаолият да-
вом этди. Янги саноат корхоналари барпо этилди. 
Янги иш ўринлари яратилди. Республикамизда 
ишлаб чиқарилаётган маҳсулотлар жаҳон бозо-
рида юқори баҳоланмоқда. Шунингдек, кичик биз-
нес ва тадбиркорлик тизимини такомиллаштириш, 
қувватини ошириш ҳисобига ички бозорни кунда-
лик эҳтиёж маҳсулотлари билан тўлдириш ишлари 
тўхтаб қолмади.  

Президентимиз Мурожаатномасида: “Пан-
демия жаҳон иқтисодиёти учун – шунга эъти-
бор беринг – ҳар ойда қарийб 400 миллиард 
доллар миқдорида зарар келтирмоқда. Бугунги 
кунга қадар дунё бўйича 500 миллионта иш 
ўрни йўқотилган”, деди. Бундай оғир ва қалтис 
вазият дунё халқларининг хотиржамлигини, 
тинчлигини бузгани ҳақиқат. Давлатимизда 
эса олиб борилган ишончли чора-тадбирлар 
туфайли синовли дамлар нисбатан енгил ўт-
моқда. Одамларда эртанги ёруғ кунга ишонч 
руҳи сақланиб қолаяпти.

Албатта, бундай оғир шароитда аҳолининг 
банд лигини таъминлаш, эзгу юмушларга йўналти-
риб туриш, бажараётган вазифасидан рози қилиш 

аҳоли орасида руҳан тетикликни ва мустаҳкам 
иродани тарбиялайди. 

Бундан ташқари, ҳудудларда бозор иқтисо-
диётининг замонавий тизимига ўтиш ишлари ҳам 
ривожланиб борди. Гарчи аввалида айрим одам-
лар орасида янги тизим — кластер баъзи тушун-
мовчиликларни келтириб чиқарган бўлса-да, бо-
ра-бора ўз маҳсулотини дунё бозорига олиб 
чиқишнинг энг қулай ва осон усули эканлигини ту-
шуниб етишди. Ўтган йил наинки, саноат ишлаб 
чиқаришида, балки қишлоқ хўжалиги маҳсулотла-
рини четга экспорт қилиш ҳажми бир неча баро-
барга ортди. Мурожаатномада таъкидланганидек, 
пандемия шароити таъсирига қарамасдан, 1 мил-
лиард долларлик мева-сабзавот экспорт қилинган.

Кўрилаётган чора-тадбирларнинг асл моҳиятида 
аҳолини ижтимоий ҳимоя қилиш, бозорларимизни 
керакли кундалик эҳтиёж моллари билан тўлдириб 
бориш сингари масъулиятли вазифалар бор. 

Албатта, бугунги глобал тараққиёт даврида ҳар 
қандай ютуққа илмий ёндашувсиз эришиб бўл-
майди. Бу борада мамлакатимизда 
ўсиб келаётган ўқувчи-ёшларнинг 
таълим-тарбиясига, ўқиш, ўзлашти-
ришига алоҳида эътибор қаратила-
ётгани муҳим аҳамият касб этмоқда.

Президентимизнинг ўтган йил 29 декабрдаги Олий Мажлисга қилган Мурожаатно-
масини халқимиз зўр иштиёқ билан эшитди, бутун дунё жамоатчилиги эътибор би-
лан кузатди.
Мана, 2020 йил ҳам ортда қолди. Мамлакатимиз раҳбарининг кенг қамровли нутқи-

дан ҳаё тимиздаги бирор-бир соҳа, тармоқ четда қолгани йўқ. Ушбу катта анжуманда 
иштирок этиб давлатимиз раҳбарининг Мурожаатномасини диққат билан эшитар 
эканман, қатнашчиларнинг нечоғли оғир кечган 2020 йилда юртимизда амалга оши-
рилган улкан ишлар сарҳисобидан, янги 2021 йил давомида амалга оширилиши режа-
лаштирилаётган эзгу вазифалардан диллари ёришиб кетганининг гувоҳи бўлдим.

““
Нозим ҲУСАНОВ,
Ўзбекистон Республикаси Бандлик ва меҳнат 
муносабатлари вазири: 

Аввалги йиллари ишсизлик нафақаси 
базавий ҳисоблаш миқдори, яъни ойига 
223 минг сўмга тенг бўлиб, бу ишсиз-
ларнинг иш билан таъминлангунга қа-
дар харажатлар ва эҳтиёжларини қопла-
мас эди. Президентимизнинг Олий Маж-
лисга Муро жаатномасидан келиб чиқиб, 
биринчи навбатда ишсизлик нафақаси 
миқдори 3 баробаргача оширилади.

Бунда, ўз навбатида ижтимоий адо-
лат принципи таъминланади. Мазкур 
тизимнинг жорий этилиши натижасида 
Бандликка кўмаклашиш давлат жамғар-
маси маблағлари ҳисобидан нафақалар 
учун 2021 йилга 50,0 млрд. сўм маблағ 
ажратилади.

Эркин сўз айтиш Эркин сўз айтиш 
фикрати уйғондификрати уйғонди

Дастлаб, “Ўзбек тилининг изоҳли луғати”ни тит-
килаб чиқдим. Топилмади. Бошқа бир қанча тилга, 
атамашуносликка оид китобларни кўриб чиқдим, 
бундай янги “ўзбекча атама” йўқ экан. Кейин балки 
жуда қадим туркий сўздир деб ҳатто “Девони луға-
тит турк”ни кўздан кечирдим, бефойда. Нима қи-
лишни билмай, азбаройи қизиқишим ошгандан 
ошиб, “Навоий асарларининг изоҳли луғати”га му-
рожаат қилдим. Кошки, топила қолса… “Нега бу 
сўзни ўзбек тилига оид луғатлардан изладинг?” — 
дерсиз. Ахир мен хом сут эмган банда, ҳамон юр-
тимизда давлат тили учун қайғурилаётгани, ўзбек 
тили билан боғлиқ қонун, фармон, қарорларга сўз-

сиз амал қилиниши, Давлат тилини ривожланти-
риш департаментининг изчил фаолиятига, қола-
верса, миллатдошларимнинг ўз она тилига бўлган 
муҳаббатининг кучига жуда-жуда ишонаман-да.

Аммо кўп афсуски, мен кутган натижа бўлмади. 
Мамлакатимизнинг пойтахтида янги очилган кино-
театрнинг номи ўзбекча эмас, балки инглизча сўз 
бўлиб чиқди. “Соҳил, қирғоқ” деган маънони англа-
таркан.

Ер сайёрасининг шар шаклида 
эканлиги маълум. Лекин ҳали ҳам 
“Текис ер назарияси”нинг тараф-
дорлари борлиги ҳайратланарли, а? 

БИР ҚОЗОН СУВБИР ҚОЗОН СУВ
Бир хабар ўқиб қолдим: “Тошкент шаҳар Олма-

зор туманида янги — “Riviera” кинотеатри иш 
бошлади”. Кейин эса “Riviera” сўзига қизиқиб қол-
дим ва унинг маъносини излай бошладим. 

2020 йилда ўзбек тилининг беш жил-
длик изоҳли луғати такроран чоп этилди. 
Аввалги нашрдан фарқи, замона тақо-
зоси билан кириб келган брокер, депозит, 
дилер, консалтинг, лизинг, менежер, мене-
жмент, мониторинг, ноу-хау, санация, хол-
динг, дисплей, интернет, монитор, прин-
тер, сайт, сканер, файл сингари бир қанча 
янги сўзлар билан тўлдирилган. Бу нашр 
кенг тарғиб қилинди, кўп ташкилотларда, 
ҳатто айрим хорижий мамлакатларда ҳам 
тақдимот маросими ўтказилди. Она ти-
лимизнинг бу муаззам ёдгорлиги ҳар бир 
ўзбекнинг ифтихорига айланиб боряпти, 
десак, тўғри бўлади.

Бироқ... бир хижолатлик жойи бор — ҳо-
зирги ўзбек адабий тилининг имло ва изоҳли 
луғатларидаги сўзлар адади 100 мингга ҳам 
етмайди. Чунончи, “Изоҳли луғат”да 80 минг 
атрофида сўз бор, холос. Ўзбек тили туркий 
тиллар орасида энг ишланган, бой тил бўлгани 
ҳолда, луғатларимизнинг бундай “камсуқум”-
лиги, албатта, афсусланарли.

Қолаверса, бу 80 минг атрофидаги бош сўз-
ларнинг ҳаммаси ҳам “бош сўз” эмас. Маса-
лан, учириқ деган сўз берилади-да, “қаранг: 
учуруқ” тарзида “изоҳ”ланади. Яъни, шунинг 
ўзи икки бош сўз ҳисобига ўтказилган. Бунинг 
устига, изоҳли луғатга “қулоғидан тортиб” оп-
кирилган бирталай сўзлар борки, уларнинг ак-
сари Тошкент шаҳри шевасига тегишли. Маса-
лан, ада деган сўз берилади-да, “шв.айн. ота 1.” 
деб изоҳланади. Ажаб, Андижон ва Ўшда, Хо-
размда отани ака деб ҳам аташади, хўш, ака 
нега киритилмаган? Отани, бобони Наманган-
нинг айрим жойларида дедо дейишади, у-чи? 

Яна бир ишкаллик — сўзларнинг адабий 
шакли ўрнига шева сўзи адабий шакл деб кўр-
сатилганида. Масалан, адабий тилдаги туркий 
асосли чимилдиқ сўзи четга сурилиб, Тошкент 
шевасида қўлланадиган гўшанга фаол сўз си-
фатида изоҳланган, шу каби, қалампир ўрнига, 
гармдори изоҳланган — чимилдиқ ва қалам-
пир сўзлари келтирилиб, “қ. гўшанга”, “қ. гарм-
дори” деб ўтилган. 

Ёки тамошо 3-жилдда, томоша эса 
4-жилдда келтирилган, иккови ҳам тўғри деган 
маънода. 1- жилдда Аллоҳ, 3- жилдда эса Ол-
лоҳ сўзига шарҳ берилган. Буларнинг қай бири 
маъқул ва мақбул – топингу қандингизни уринг. 
Бу каби иккихилликлар имло қоидаларининг 
чалкашишига, саводхонликнинг пасайишига 
сабаб бўлмайдими? Ахир, луғат тартиб бериш-
дан яна бир мақсад — сўз ёзилишини бирхил-
лаштириш ҳам-ку? 

Бизнингча, имло ва изоҳли луғатларга шева 
сўзлари ва сўзларнинг шева шакли (дада —  
ада) киритилмаслиги керак, бундай сўзлар “Ўз-
бек шевалари луғати” деган китобда изоҳла-
нади. 

Луғатларимизда биз бир-иккита чўқилаб кўр-
сатган мисоллар адади аслида анча. Бу эъти-
розлардан мақсад эса агар соф адабий тилга 
хос сўзларгина изоҳланадиган бўлса, яна ал-
лақанча сўз чиқиб кетиб, буёғи янаям ҳаминқа-
дар бўлиб қолишини айтиш, холос. Аммо чина-
кам имло ва чинакам изоҳли луғатларга эга бў-
лишни истасак, шундай қилишга тўғри келади.

Ўзбек тили давлат тили деб эълон қилинга-
нидан бери айрим куйинчак кишилар шева сўз-
ларини адабий тилга фаол киритишни таклиф 

қилишаётир. Уларнинг наздида, луғатни бойи-
тишнинг асосий йўли шевалардан сўз олишдир.

Тўғри, шева — халқ жонли тилининг ўзаги. 
Шеваларда шундай сўзлар борки, уч-тўртта 
сўз англатадиган тушунчага бир ўзи кифоя қи-
лади. Услубий товланишлари ҳам бисёр. Ки-
ноя, пичинг, истеҳзо каби бир талай хислат-
лари бор калималар кўп. Аммо барибир, қайси 
шевада нима сўз бўлса, барчасини адабий тил 
луғатига тиқиштириш керак эмас. Чунки шева-
лардаги кўп сўзлар адабий тилдаги лексема-
ларнинг айрим товуши ўзгарган ҳолдаги та-
лаффузи (Хоразм шевасига хос арка (эрка), 
тунигун (тунов куни), ёки қўшни халқларнинг 
тилига хос сўзлар уларга яқин жойда истиқомат 
қиладиган ўзбеклар лексиконига кириб қолиши 
ҳоллари учрайди. Жалолобод шевасидаги 
қирғизча қорапайим (қорахалқ), учқашиш (мин-
гашиш), Бухоро шевасидаги тожикча болор 
(тўсин), рош (марза) сингари сўзлар бунга ми-
сол. Ўзбек адабий тилида бу тушунчалар учун 
лексик бирликлар бор, демак, уларни “адабий-
”лаштиришнинг лузуми йўқ. Гуруч ёнига шева-
лардаги биринж қабул қилиниб, фаол қўллай 
бошланса, бора-бора адабий тилда гуруч де-
ган сўз йўқолади, чунки тил шундай тартибли, 
тежамкор воқеликки, айнан бир маъно иккита 
сўз зиммасига юкланса, биттаси сафдан чиқа-
ди-кетади.

Аксар шева сўзларини қарасангиз ё талаф-
фузи ўзгарганига ёки ўзбекча эвази бор бўла-
туриб, бошқа тилдаги сўз қўлланаётганига 
амин бўласиз. Луғатларга олиш мумкин бўлган 
лексемалар шева сўзларининг жуда кам улу-
шини ташкил этади. Шундай экан, шевага хос 
сўзлар адабий тил лексиконини бойитадиган 
асосий манба бўла олмайди.

Унда, асосий манба нима ўзи?

Таржима шарофати
Бундан юз-юз эллик йил аввал ўзбек ти-

лида лампочка, технология, кислород, индекс, 
баланс сингари минглаб сўзлар йўқ эди, улар 
рус тилидан шунчаки ўтгани йўқ, балки тар-
жима қилинган асарлар матнида “таржима қи-
либ бўлмайдиган” бирликлар сифатида кириб 
келди. 

Таржима бир тилдаги хорижий сўзларни 
иккинчи тилга ўтишига восита бўлади, шу-
нингдек, улкан бир катализатор сифатида, 
миллий тил воқелигининг ўзини ҳам жунбушга 
келтиради — шу тил бағрида ҳали мудраб ёт-
ган имкониятларни юзага чиқаради. Масалан, 

тўлдирувчи деган сўз она тилимизда бор эди 
(хазинани тўлдирувчи асосий нарса — солиқ 
тушуми), аммо русча тил дарсликларини ўз-
бекчага ўгириш асносида дополнение деган 
грамматик категорияни таржима қилиш орқали 
тўлдирувчи деган янги тушунчага эга бўлдик. 
Бу фикрни техникадаги усилитель / кучайтир-
гич, электронний вичислитель / электрон ҳи-
соблагич, частота / тебраниш, напряжение 
/ кучланиш, ускоритель частиц / заррачалар 
тезлаткичи каби минглаб янги атамалар ўз 
тилимиз негизида барпо этилгани далиллайди. 
Қаранг, кучайтириш, ҳисоблаш, тебраниш, куч, 
тезлатиш сўзлари тилимизда азалдан бор эди, 
бироқ улар айни маъноларни ташимаган. Бу 
ҳам тил ривожи. Чунки тил бойлиги фақат лек-
сикон миқдорига боғлиқ эмас. 

Кўрамизки, сўз-тушунчаларни беқиёс ра-
вишда кўпайтирадиган асосий манба — таржи-
мадир. Чунончи, “нуқтаи назар” деган сўз би-
рикмаси ҳам таржима, аслида. Русча “точка 
зрения”нинг ўзбекча чопон кийган шакли. Био-
иқлимшунослик (биоклиматология), бўронқуш 
(буревестник) каби сўзлар кўпайди. Ҳатто, чо-
рак асрча аввал ўзбек тилида қадр, қадр-қим-
мат сўзлари мавжуд бўлгани ҳолда, қадрият 
деган сўз йўқ эди. Аллаким рус тилидаги “цен-
ность” калимасини “қадрият” дея кифтини 
келтириб ўгирган эди, сингди-кетди. Шу дара-
жадаки, ҳар тўртта мақоланинг биттаси қадри-
ятларни қадрлаш, эъзозлаш ва улуғлаш деб 
бошланадиган бўлди. Маънавият (нравст-
венность) сўзи таржимаси хусусида ҳам шу 
гапни айтиш мумкин. Илгари бу сўзлар ти-
лимизда йўқ эди, ўттиз-қирқ йиллар илгари 
чиққан луғатларда улар акс этмаган ҳам. 

Рус тилидан ўгириш асносида калька тар-
жима, транслитерация сингари усуллар би-
лан кириб келган маёқ (машъала), қулоқ 
(муштумзўр) сингари тамоман янги сўзлар, 
шунингдек, ярим калька тарзида беихтиёр де-
ган маънодаги “мошинавори” (машинально) 
калималаргача кириб келган.

Илм-фаннинг турли тармоқлари, техника, 
тиббиёт, банк иши ва савдо, солиқ, қонунчи-
лик, ишлаб чиқариш каби турмушнинг ҳар 
хил соҳаларига оид китоблар, газета-журнал-
лар, электрон матнли манбалар борки, уларда 
тилни бойитадиган минг-минглаб янги сўзлар 
қўлланган. Бу сўзлар рус-европа терминлари 
ҳам, арабий-форсий истилоҳлар ҳам, туркий 
ўзак асосида ясалган атамалар бўлиши ҳам 
мумкин. Улар имло ва изоҳли луғатларни тўл-
дириш ва бойитишда жуда асқотади. Аммо аф-

суски, ўзбек луғатчилигида таржима асарлар 
матнидан мисол олиш расм эмас. Бунинг қан-
дай важи бор — бизга қоронғу. “Соф” ўзбекча 
булоқли матнларда эса ўзбек синтаксисини, 
луғатларини бойитадиган мисоллар бисёр 
эмас, чунки, боя айтганимиздай, тил таржима 
асносида ўз қулочини каттароқ ёяди. 

Ҳозирги жадал интеграция ва ахборот 
асрида тилимизга кириб келаётган янги сўз-
ларни, шунингдек, юз йилдан бери матбуот ва 
китоб саҳифаларида қўлланган калималарни 
аниқлаш, қиёслаб ўрганиш, луғатга олиш учун 
камида ўттиз кишилик илмий гуруҳ керак. 
Ҳолбуки, бутун ўзбек тили, адабиёти ва фоль-
клорини тадқиқ этиш билан шуғулланаётган 
академия институти штати етмиш кишига ҳам 
етмайди. Имло луғати, изоҳли луғатлар тайёр-
ланган давр — бундан қирқ йилча аввал инсти-
тутда 350 киши ишлар эди.

 Қўшма сўзлар-чи?
Ўзбек тилида қўшма сўз кўп. Академик Азим 

Ҳожиевнинг таърифича, “қўшма сўз — мус-
тақил лексик маъноли икки, баъзан уч компо-
нентнинг ўзаро тобе боғланиши асосида таш-
кил топган сўздир: белбоғ, отқулоқ, гулто-
жихўроз, эрксевар, киноаппарат каби”.

Биз қўшма сўзларнинг келиб чиқиши, тар-
киби ва грамматик хоссалари ҳақида тўхтал-
моқчи эмасмиз. Мақсад — қўшма сўзларни 
луғатларда тўлиқроқ акс эттириш заруратини 
далиллашдан иборат, зеро бундай сўзлар ўз-
бек лексикасини бойитишнинг энг катта манба-
ларидан биридир.

Агар барча қўшма сўзлар луғатга олинса, 
луғатларимиз бинойидай бўпқолади. Аммо 
нима учундир, ўзбек тилшунослигида қўшма 
сўзларга қандайдир ўгай кўз билан қараш та-
мойили бор, уларнинг ҳатто чорак қисми ҳам 
қўшма сўз деб тан олинмайди. Аксар қўшма 
сўзлар эса ўзбек тилининг имло қоидалари 
тақозосига кўра ажратиб ёзилади. Аммо ўша 
“тасдиқланган имло қоидалари”нинг ўзи қанча-
лик асосли, бу баҳсли масала. Масалан, омо-
нат касса деб ёзилади, хатони тўғри деб қа-
бул қилишга мослашмаган одам касса омонат 
экан, деб тушунади. Тўғриси, омонаткасса бў-
лиши керак. Омонатдафтарча — маблағин-
гиз қайд қилинадиган дафтарча, омонат даф-
тар эса — ҳилвираб, омонатгина бўлиб қолган 
дафтарча. Кишилар нутқида ҳам улар битта 
сўз тарзида (қўшиб) талаффуз қилинади. 
Аммо луғатларимизда бу тушунча-сўзлар йўқ. 

Ўзимиз ёзиб, ўзимиз тасдиқлаган “қоидалар” 
доирасига сиғмагани учунми?

Ўзбек тилининг ифодавий имкониятлари 
кенг. Халқимиз “аниқловчи-аниқланмиш”, “си-
фатловчи-сифатланмиш”лигини аниқлаб ўтир-
май, “олтинсой”, “кўктерак”, “оғзикатта” 
дейди, тилчиларга ўхшаб “олтин сой”, “кўк 
терак”, оғзи катта” деб ажратма сўз қилиб 
ўтирмайди, унақа қилса бошқа маъно чиқи-
шини билади. 

Назаримизда, қайси сўзлар қўшма сўзу қай-
силари қўшма сўз эмаслиги тилшунослиги-
мизда аниқ фарқлаб берилмаган. Масалан, 
бироз, бирпас сўзлари қўшиб, аммо бирқанча, 
бирқадар сингари сўзлар эса ажратиб ёзиляпти. 
Нега, нимага асосланади бу, дейдиган одам йўқ.

Ҳолбуки, кўнглибўш одам деганда бошқа, 
кўнгли бўш деганда яна бошқа маъно чиқади. 
Кўп болали одам — болали одамларнинг кўп-
лигини, кўпболали одам эса бир одамнинг бо-
ласи кўплигини англатади. Серфарзанд деган 
тожикча сўзни битта қилиб ёзганимиз ҳолда, 
кўпболалига келганда бу иккита сўзга айланиб 
қолади имло қоидаларимиз тақозоси билан. 

Эллик йилча муқаддам “ўзбек луғатшунос-
лигининг улкан намояндаси” (проф. Эрнст Бег-
матов таърифи) бўлган Насим Маматов домла 
“қўшма сўзлар қўшиб ёзилади”, деган хуло-
сага келди ва ўндан ортиқ мақоласида шу ғоя-
 ни тарғиб этди, ўзбек тилининг қўшма сўзлари 
муаммосини ўрганиб, докторлик диссертацияси 
ёзди. Дастлаб, 25 минг, кейинроқ эса 30 минг 
сўзлик “Ўзбек тилидаги қўшма сўзлар луғати”ни 
тузди. Бу ўттиз минг қўшма сўз — луғатларимиз 
учун нақд хазина, уни бойитадиган, тўлдиради-
ган катта улуш. Энди, албатта, ҳар кимнинг ўз 
қараши бор, марҳум олим айрим сўз бирикма-
ларини қўшма сўзга айлантиришга ружу қўйган 
ҳоллар бўлса ҳам бордир, илм-да бу. Аммо бо-
рингки, унинг ярми, ҳатто учдан бири олинса 
ҳам, луғатларимиз озмунча семирадими? 

Қолаверса, мазкур китобда кўрсатилмаган 
қўшма сўзлар ҳам бор (масалан, гўнгқарға ва 
пўнгқарға битта сўз сифатида тўғри ёзилгани 
ҳолда, қорақарға – қора қарға деб ажратиб 
ёзилган). Уларни ҳам ҳисобига қўшсак, ўзбек 
адабий тилининг лексикони анча бойийди. 

Масалан, тилимизда чилонжийда, маккажў-
хори сингари ўнлаб сохта қўшма сўзлар ҳам 
борлигини айтиб ўтайлик. Чунки чилон бошқа, 
жийда бошқа дарахт (Чилонзор, чилонжийда-
зор эмас). Макка билан жўхори (тўғриси – жу-
гари) ҳам бўлак экинлар. Аммо бу чалкашлик 
шу қадар илдиз отдики, кўп одамлар маккани 
жўхори деб атайдиган бўпқолган. Боз, айрим 
одамлар қизил қалампир (красний перец), қора 
мурч (черний перец) деб ҳам қўллашяпти. Рус-
ларда бу икки тушунчага алоҳида сўз йўқ, ранги 
орқали ажратиб изоҳлашади, биз эса улардан 
таржима қилиб, бузиб ишлатяпмиз.

Қўшма сўз ажратиб ёзилса, маъно бузилиб 
ҳам кетади. Масалан, дунё — олам дегани, бе-
хабар — хабари йўқ, деган маънони билдиради. 
Дунё бехабар десак, дунёнинг бу янгиликдан ха-
бари йўқ экан, деган маъно чиқади, дунёбехабар 
деганда эса тушунчаси паст одамни тушунамиз. 

Қора — ранг-тус, байир эса улов демак. 
Аммо қорабайир — от насли, асл арғумоқ. Бу 
сингари минглаб сўзларни оломонпойга қилиб 
майдонга сола олсак, луғатчилигимиз илм-фан 
кўпкарисида олдинга чиқади ва “Алпомиш”да 
айтилганидай бўлади: “Ҳайт!” десанг ўзади ўз-
бекнинг оти!..”

Зуҳриддин ИСОМИДДИНОВ,
тилшунос олим.

11

11

ҚЎШМА ҚЎШМА 
СЎЗЛАРНИ СЎЗЛАРНИ 
ҚЎШМАЙМИЗМИ?ҚЎШМАЙМИЗМИ?

Кейинги йилларда ўқитувчи-
ларнинг обрўсини янада кўта-
риш, жамиятда устоз деган 
номга, муносиб мавқега эга 
бўлишлари йўлида бир қанча 

ишлар амалга оширилди. Ўқитувчиларнинг 
иш ҳақлари оширилиб, уларни уй-жой би-
лан таъминлаш ва бошқа турдаги имти-
ёзлардан фойдаланишлари учун қулай-
ликлар яратилди. Мурожаатномада: “Жа-
миятда ўқитувчи касби энг нуфузли ва 
обрўли касб бўлиши керак”, дейилди.

Шунингдек, Президентимиз: “Биз ўз ол-
димизга мамлакатимизда Учинчи Ренес-
санс пойдеворини барпо этишдек улуғ мақ-
садни қўйган эканмиз, бунинг учун янги 
Хоразмийлар, Берунийлар, Ибн Синолар, 
Улуғбеклар, Навоий ва Бобурларни тарбия-
лаб берадиган муҳит ва шароитларни яра-
тишимиз керак”, деди. 

Мамлакатимиздаги мактабларда таъ-
лим тизимини тубдан ислоҳ қилиш ишлари 
бош лаб юборилган. Энг биринчи навбатда, 
ўқитувчиларнинг иш соҳасига ёндашишла-
рида олаётган иш ҳақи етарли бўлмай, бо-
шқа юмушлар билан чалғиб қолмасликлари 
учун уларнинг ойликлари икки баробарга 
оширилганди. Эндиликда Мурожаатно-
мада бир вилоятдан иккинчи вилоятга бо-
риб ишлаётган ўқитувчилар иш ҳақи 100 
фоиз ёки ўзи яшаётган тумандан бошқа ту-
мандаги таълим даргоҳига бориб ўқувчи-
ларга дарс бераётган ўқитувчилар маошига 
50 фоиз устама белгиланиши айтилди.

Таълимга қаратилаётган бундай эъ-
тибор Янги Ўзбекистонни барпо этишда, 
Учинчи Ренессанс пойдеворини яратишда 
ўта муҳим аҳамиятга эга. Келажакни эса 
илмли, етук кадрлар нурли қила олади.  

Президентимиз Мурожаатномада 
Оммавий ахборот воситаларига ҳам катта 
эътибор қаратиб: “Навбатдаги муҳим ма-
салага эътиборингизни қаратмоқчиман. 
Оммавий ахборот воситалари мамла-
катимизда амалга оширилаётган кенг 
кўламли ўзгаришларни холис ёритиш би-
лан бирга, жойлардаги мавжуд долзарб 

муаммоларга давлат идоралари ва жа-
моатчилик эътиборини қаратиб, уларни 
бартараф этишга барча даражадаги раҳ-
барларни даъват этиб, ундаб келаёт-
ганини алоҳида таъкидлаб ўтмоқчиман. 
Улар том маънода “тўртинчи ҳокими-
ятга” айланиб бормоқда.

Аччиқ ва танқидий материаллар жой-
лардаги кўплаб амалдорларга ёқмаслиги, 
уларнинг тинчини ва ҳаловатини бузаёт-
гани ҳам бор гап. Лекин ошкоралик ва сўз 
эркинлиги бу — давр талаби, бу — Ўзбе-
кистондаги ислоҳотларнинг талаби”, — 
дея қатъий таъкидлади.

Шунингдек, “Бундан буён ҳар бир давлат 
органи ўз кундалик фаолиятида оммавий 
ахборот воситалари билан яқин мулоқот ва 
ҳамкорликни йўлга қўйиши зарур ва шарт”, 
деди мамлакат раҳбари.

Эндиги вазифа нимада? Президент та-
лаби юртимиз ҳаётида ўз аксини топишида, 
албатта. Ахир, матбуотдан ўзини олиб қо-
чадиган раҳбар нафақат қўрқоқ, балки эр-
таси йўқ кимсадир ҳам.

Маълумки, Президентимиз ўсмир-
ёшларни етук инсонлар бўлиб вояга етишига, 
жамиятнинг етакчи, жонфидо аъзоси бўли-
шига доимо ғамхўрлик қилиб келмоқда. Бу 
галги Мурожаатномаларида ҳам ёшлар ма-
саласига алоҳида тўхталдилар. Шу ўринда 
айтиб ўтиш керакки, Мурожаатномада: “Буюк 
мутафаккир шоиримиз Мир Алишер На-
воий ўз даврида ёшларга мурожаат қилиб, 
“Қуёшлиқ истасанг, касби камол эт”, деб 
ёзганлар. Чиндан ҳам, одамларга қуёшдек 
беминнат нур таратишни, яхшилик қилишни 
истайдиган инсон, камолотга интилиб, турли 
илм ва касб-ҳунарларни ўзлаштириши ло-
зим”, деди Президентимиз.               

Бунинг учун, мамлакатимизда 
ўсмир-ёшларнинг илм сирларини ўқиб-ўз-
лаштириши, ўзлари истаган касб эгаси бў-
лиши учун барча шароитлар яратилган ва 
яратилмоқда. Мурожаатномада бу йил қў-
шимча равишда яна 10 та Президент мак-
таби, кимё-биология, математика, ахбо-
рот технологияларига ихтисослашган 197 

та мактаб ўз фаолиятини бошлаши, шу-
нингдек, физика бўйича Аҳмад Фарғоний 
номидаги халқаро фан олимпиадаси таш-
кил этилиши айтилди.

Ёшларга билдирилаётган юксак ишонч, 
албатта, келажакда ўз маҳсулини беради. 
Президентимиз Ўзбекистон ёшлари фору-
мида сўзлаган нутқида: “Сизларни Ўзбе-
кистоннинг энг катта бойлиги, бебаҳо 
хазинаси сифатида юксак қадрлайман”, 
деган эди.

Зеро, халқимизда: “Ёшликда олган би-
лим тошга ўйилган нақшдир”, деган мақол 
бор. Ёшларнинг шижоатини, куч-ғайратини 
илм олиб, касб эгаллашга сафарбар этиш 
келажакда улар орасидан дунё илмига му-
носиб ҳисса қўша оладиган улуғ олимлар 
етишиб чиқишига замин яратади. 

Президентимиз томонидан 2021 йилга 
мамлакатимизда  “Ёшларни қўллаб-қувват-
лаш ва аҳоли саломатлигини мустаҳкам-
лаш йили”, деб ном берилишини таклиф 
этди. Албатта, бунда ҳозирги пандемия 
шароитида, биринчи навбатда, аҳоли са-
ломатлиги қанчалик муҳим масала бўлса, 
янгиланаётган юрт истиқболини яратиш ёш 
авлодга эътибор биланлиги кундай равшан 
ҳақиқатдир.       

 Яна шуни ҳам айтиш керак, бу йил мам-
лакатимиз мустақилликка эришганига 30 
йил тўлади. Тарихан катта сана бўлма-
са-да, ўтган йиллар Ўзбекистон учун ул-
кан эврилишлар, юксалишлар, энг муҳими, 
дунё билан бўйлашишга лойиқ салоҳиятли 
давлат барпо этишда мустаҳкам пойдевор 
вазифасини ўтади.

Юртбошимиз 2021 йилда давлат мус-
тақиллигига 30 йил тўлиши муносабати би-
лан: “Албатта, бу тарихий санани сиз, азиз-
лар ва бутун халқимиз билан биргаликда 
“Янги Ўзбекистонда эркин ва фаровон 
яшайлик” деган эзгу ғоя асосида кенг бай-
рам қиламиз”, дея ишонч билдирди.

Бу ёруғ ишонч, улуғ саодатли кунлар 
меҳнаткаш ва танти элимизга эш бўлсин!

Юсуф ЖЎРАЕВ.

Эркин сўз айтиш 
фикрати уйғонди

Унга кўра, ушбу ўқув юртларининг профес-
сор-ўқитувчилари томонидан магистратура ва ба-
калавр босқичида таълим олаётган 100 нафар 
иқтидорли талабага 10 кун давомида ўқув машғу-
лотлари бўлиб ўтди.

Олиб борилган онлайн ўқув машғулотларида 
магистратура талабалари учун Бизнесни тадқиқ 
қилиш фанидан, биз бакалавриат талабаларига 
эса профессор Алка Дҳингра томонидан макро 
ва микро иқтисодиёт, молия бозори ва унинг тур-
лари тўғрисида ўқув машғулотлари ўтказилди. 
Шу нингдек, жаҳон молия бозорига чиқишда Аме-
рика Қўшма Штатлари, Буюк Британия қироллиги 
тажрибалари билан танишдик.

Онлайн ўқув машғулотларида узлуксиз қат-
нашган ва ўқув жараёнида берилган топши-
риқларни ўз вақтида бажарган талабаларга 30 со-
атлик ўқув дастурини якунлаганлиги тўғрисидаги 
халқаро сертификатлар топширилди.

Бундай ўқув машғулотларининг ташкил эти-
лиши биз талабаларни рақобат бозорида етук му-
тахассис бўлиб етишишимизда, шунингдек, дунё-
нинг исталган давлатларида ижтимоий-иқтисодий 
соҳада фаолият юрита олишимизда таянч вази-
фасини ўтайди.

Шерзод САЪДУЛЛАЕВ, 
Урганч давлат университети талабаси.

Урганч давлат университети ва Ҳиндистоннинг Бҳарати Видяпееҳ 
тадқиқот ва менежментни ўрганиш институти ўртасида 2020 йил 16 де-
кабрь куни икки тамонлама ўқув дастури меморандуми ишлаб чиқилиб, им-
золанганди. 

ИЛК САБОҚ ШУКУҲИ

ОЧИҚ ГАП

Ростини айт-
сам, мени бун-
дан-да кўпроқ 
ҳайратлантирган 
бошқа нарса, ора-

мизда тепса тебранмасларнинг 
кўплиги, бепарволарнинг кўп-
лиги.

Энг ачинарлиси, матбуотда, 
телевидение ва радиода, ҳатто 
электрон нашрларда миллат, 
ўзлик, она тилининг софлигини 
сақлаш борасида узлуксиз таъ-
кидлаб келинаётган бўлса-да, 
мактабда ўқитувчилар, олий 
ўқув юртларида профессор-
лар, турли анжуманларда мил-
латпарвар, маърифатпарвар 
фаоллар бу мавзуларга қай-
та-қайта тўхталаётган бўлса-
лар-да, она тилимизга муноса-
бат яна ва яна аҳамиятсиз, эъ-
тиборсиз бўлиб қолмоқда.

Анча йиллар аввал мактабда 

ўқиб юрган кезларим адабиёт 
фанидан дарс берган  ўқитув-
чимиз айтиб берган бир ҳико-
ятни ҳалиям тез-тез эслайман: 
“Бир куни подшоҳ барча аъён-
ларини чақириб: “Эртага тонг 
ёришмасдан ҳар бирингиз бир 
косада сут олиб келиб, сарой 
олдидаги катта қозонга қуясиз-
лар”, дебди. Вазирлардан бири 
қурумсоқ экан, у: “Бир коса сув 
олиб бориб қозонга солсам, 
подшоҳ билиб ўтирибдими? 
Бир қозон сутнинг ичида менинг 
озгина сувим билинмай кетади”, 
деган хаёл билан тонг оқарган 
маҳал сарой олдига келибди. Не 
кўз билан кўрсинки, қозоннинг 
ичида тўла сув турган эмиш! 
Ажабланарли жиҳати, барча аъ-
ёнлар қоронғида бир-биридан 
бехабар қозонга сув солиб кета-
веришган экан”.

Ҳикоят орқали нима демоқчи 

бўлганимни англагандирсиз. 
Бизнинг жамиятимизда ҳам 
тилга муносабат масаласида 
аҳвол юқоридаги ҳикоятдагига 
ўхшайди. Биргина менинг ножўя 
ишим билан ҳамма нарса бар-
бод бўлиб кетмас, деб ўйлай-
миз чоғи. Аслида, ҳамма нарса-
нинг рисоладагидек бўлиши ҳар 
биримизга боғлиқ эканини сира 
англамаймизми?

Биламан, менинг ушбу ёз-
ганимга нафақат Олмазор ту-
мани мутасаддилари, балки 
Тошкент шаҳар ҳокимлигидаги-
лар ҳам парво қилишмаса ке-
рак. Чунки қонун бору амалда 
ижроси йўқ-ку! Майли, ҳозир бу 
“не очень важный” гаплар би-
лан бошингизни қотирмай. 

Яхшиси айтинг, “Riviera”га 
кино кўргани қачон борамиз?

Шаҳзод ШОДМОНОВ.

БИР ҚОЗОН СУВБИР ҚОЗОН СУВ

Тўғрироғи, гап 4 январдан бошлаб мамлакатимиз-
нинг қатор ҳудудлари, аввало, Қашқадарё ва Сурхон-
дарё вилоятларида энергетика тизимида рўй берган 
жиддий узилишлар ҳақида кетяпти. Менга ўша куни 
кундузи Китоб туманидан синфдошим қўнғироқ қи-
либ ёзғира кетди: “Аввалроқ, қиш арафасида кунлар 
сал-пал совиб келаётган маҳал пеш эмасди-ку, ле-
кин совуқ роса забтига олаётган кунларда, яъни 
кеча саҳарда свет ўчувди. Бирор кор-ҳол рўй бер-
гандир, ёниб қолар деб пешингача кутдик. Ёлғон-
мас, бир-икки марта липиллаб қўйди. Кейин умуман 
йўқолди. Хайриятки, қишлоқда яшаймиз, оз-моз 
ўтин, таппи ғамлагандик. Битта хонада ҳамма-
миз жон сақлаяпмиз. Ўн кунча бўлди, ҳаво шу дара-
жада совуқки, анави “Ахборот”даги об-ҳавочилар-
нинг маълумотига мос келмаяпти...”

Шу заҳоти ижтимоий тармоққа чироқсиз яшаш 
азоб эканлиги ҳақида кичкинагина изоҳ қолдирдим. 
Хоҳ ишонинг, хоҳ ишонманг, юртимизнинг турли бур-
чакларида яшаётган  юзлаб таниш-бегона кишилар 
бу мавзуга оид дардларини дастурхон қилишиб ке-
тишди. “Шаҳрисабз марказида қурилган 4 қаватли 
уйда яшаймиз, эрталабдан бери чироқ йўқ, домчи-
лик, ўтин, печка қуриб бўлмаса. Қалин кийиниб, ёш 
болаларимни кўрпага ўраб зўрға ўтирибмиз”, деб 
ёзди Маъруфжон исмли йигит. Бойсунда яшайди-
ган Исмоил ака деган чорвадор фермернинг дий-
диёсини ўқинг: “Эсимда, ўтган йил ёз ойи охирла-
рида Сурхондарёда умуман светсиз, теле-
визорсиз яшаётган қиш лоқ борлиги ҳақида 
шов-шувлар тарқалганди. Ҳозир келиб кўриш-
син, деярли ҳамма қишлоқларда аҳвол шун-
дай, амал-тақал қилиб кун кечиряпмиз. Бу 
аҳволда болаларимиз қандай таълим олади, 
мак таблар ҳам музлаб ётибди. Интернет 
зўр, деб мақтанишади яна Тошкентда ўтириб 
олган каттаконлар. Қани, бирор марди бўлса 
шу кунларда бизнинг тоғли қишлоқларга ке-
либ яшасин икки кунгина, кўрадиганини кўра-
ди-я!”  

“Дарё” сайтида эълон қилинган “Ўзбе кистон 
бўйлаб электр таъминотида юзага келган 
носозлик бартараф этилаётгани маълум қи-
линди” деган хабарчага кўзим тушди:

“Ўзбекистонда 4 январь куни электр 
энергияси таъминотида узилишлар куза-
тилмоқда. Энергетика вазирлиги юзага кел-
ган муаммо соат 23:00 га қадар бартараф 
этилишини маълум қилди.

Қайд этилишича, соат 06:59 да ва 10:10 
да “Муборак нефть ва газ қазиб чиқариш 
бошқармаси”га қарашли нефть ва газ қазиб 
чиқариш конларини электр энергияси би-
лан таъминлаб турган “Нефтчи” подстан-
циясидан чиқувчи Л-Зеварда 1-, 2- электр 
узатиш тармоқлари реле ҳимоясидан ўчган.

Оқибатда электр энергиясини ишлаб 
чиқарувчи иссиқлик электр станцияларига ет-
казиб берилаётган табиий газ соатига 140-175 
минг метр кубга қисқарган. Бунинг натижасида 
электр энергияси таъминотида республика ҳу-
дудлари бўйлаб 600-800 МВтгача чекловлар ку-
затилмоқда.

“Ушбу юзага келган носозлик махсус бригада 
томонидан соат 12:15 да бартараф этилиб, Зе-
варда, Жанубий Кемачи, Жанубий Ўртабулоқ, 
Денгизкўл, Самонтепа сиқув компрессор стан-
цияларидаги газ ҳайдаш агрегатлари қайта ишга 
туширилмоқда. Натижада магистрал газ қувур-
ларига етказиб берилаётган табиий газ сарфи 
қайта тиклана бошлади”, дейилганди хабарда.

Аввалига соат роппа-роса  кечқурун 23да Чироқ-
чида яшаётган бир танишимдан чироқ ёндими, деб 
сўрадим. У ҳам 4  январь куни кечроққа бориб, бир-
икки марта ўчиб-ёнганини айтди. Ғузор туманидаги 
9-умумтаълим мактаби ўқитувчиларидан бирининг 
айтишича, кундузи соат 11 ларда ўчган чироқ кечаси 
тўққизлар атрофида ёнган, лекин дарс ўтиш имко-
нияти умуман бўлмабди. Деярли ҳар куни аҳвол 
шундай, деди муаллим. Қашқадарё вилояти мар-
кази Қарши шаҳрида яшовчи тадбиркор Бахтиёр 
Тўраевнинг изоҳ беришича, бу ерда электр таъми-
нотида узилишлар кам экан...

Қашқадарёлик филолог-ўқитувчи Ашраф Адина-
евнинг ушбу фикрларига алоҳида эътибор қарати-
шингизни сўрайман: “Мантиқий савол: ким кўп ке-
чирим сўрайди? Албатта, муттаҳам, каззоб ва 
ўғрилар. Бундан 4-5 йил аввал кечирим сўраш у 
ёқда турсин, ҳатто халқни менсимас эди бу таш-
килот. Бизда энергетика тармоғи ривожланмас 
экан, фақат яшаш учун кураш давом этаверади хо-
лос. Тараққиёт, маданият, маънавият деган ту-

шунчалар иккинчи даражага тушиб қолади. Бир 
ҳафтадан кўп бўлди, воҳамизда булдуриқ-совуқ 
ҳаво оқими ҳукмрон. Сув трубалари музлаши ҳамда 
электр токи йўқлиги боис сув ҳам муаммо. Табиий 
оқма газдан-ку Китоб туманимиз умидини ҳам уз-
ган, менимча. Газ баллонни ҳам бир ойга эплаб, те-
жаб ишлатиб бўлмаяпти. Кимга, қаерга мурожаат 
қилишни ҳам билмайди киши. Чунки кечирим сўраб 
турган (айбдордан) тизимдан қандай қилиб на-
жот сўраймиз? Президентимиз: “Янги Ўзбекистон 
— мактаб остонасидан, таълим-тарбия тизими-
дан бошланади”, дея таълим соҳасида ислоҳотлар 
олиб бораётган бир пайтда, энергетикамиз ҳамон 
эскича қолиплардан воз кечолмаётгани ачинарли-
дир.

Икки кундан буён “Ўзбекистон тарихи” телека-
налидан хаттотликка оид Навоий “Хамса”лари-
нинг китобатига доир кўрсатувни кутиб келаёт-
гандим. Бир соат ичида уч маротаба чироқ ўчди. 
Бунақа кечирим сўрашлик кулгилимасми? Хўш, 
энергетика тармоғида содир бўлаётган носоз-
ликка нималар сабаб бўляпти? Муаммоларнинг 
қачон, қайси ҳудуд, қандай ҳолатда ва қай тарзда 
бартараф этилганлиги ҳақида аниқ, жўяли ахбо-
рот тарқатиб, аҳоли норозилигини бартараф 
этиш наҳот шу даражада қийин бўлса?! Аҳоли қа-
чонгача бундай оғир ҳолатда кун кечириши мумкин? 

Хорижда бу масала қандай ҳал этилган дей-

сизми? Россиянинг Чита ва Нерчинск шаҳарла-
рида шахсан ўзим гувоҳи бўлган вазиятни мисол 
келтираман. Кул рангли кўк чизиқли фургондан 
бир нечта кўк костюмдаги энергетика ходим-
лари қўлларидаги қоғозларни хонадон эшикла-
рига ёпиштириб кетишди. Бориб ўқисам, эртага 
соат 11.00 дан 11.20 гача тармоқда юзага кел-
ган носозлик учун тармоқда узилиш бӯлади, деб 
ёзилган. Бу ўн-ўн беш йил аввалги вазият. Ҳо-
зирда эса вилоят телевидениеси орқали қайси 
туман ёки ҳудудда қачондан қачонгача, нима са-
бабдан узилиш бўлишини бир кун олдин ёки ўша 
куни телеэкран пастида “бегущий строк” лар би-
лан огоҳлантиришади.

Бизда-чи, “бегущие люди” — одамлар нима қи-
лиши, нима дейишини билмай сарсон-саргар-
дон. Таклифим, дунёнинг қайси бир чеккасидаги 
бўлар-бўлмас ахборотларни, беҳуда, бемаъни нар-
саларни томоша қилгандан кўра, ўз юртимиз би-
лан ҳамнафас яшаганимиз маъқул эмасми?”.

Тележурналист Жўра Бобораҳматовнинг айти-
шича,  Чироқчи туманидаги Чияли қишлоғида ҳам 
янги йилдан кейин электр умуман ёнмаётган экан. 
Ҳатто мол-ҳолларниям суғоришга сув йўқ, дейи-
шибди чиялиликлар. Музлаган сувни ичган қўй-қўзи-
лар нобуд бўлаётгани ҳақида ҳам ташвишли хабар-
лар келяпти, дейди ҳамкасбим.

Аён бўлишича, газ ва чироқсиз яшашга маҳкум-
лар асосан қишлоқ аҳолиси эканлиги янада аянчли-
дир. Ана энди вазирлик тизимидагилар қандай баҳо-
наларни тўқишлари мумкин? Устига устак,  Энерге-
тика вазирлиги уялмай-нетмай ноқулайликлар учун 
истеъмолчилардан узр сўраши ортиқча эмасми? Бу-
лар кимнинг устидан кулишяпти? Тағин яна айрим 
казо-казолар одамларнинг электр энергиясидан 

қарздорликлари туфайли тизимда шундай кутилма-
ган узилишлар бўлаётгани ҳақида айюҳаннос сола-
ётгани-чи? Йил ўтиб-ўтмай шаҳарларни қўяверинг, 
олис-яқин қишлоқлардаги электр ўлчагич асбобла-
рини пайпоқ сингари алмаштиравериш қачонгача 
давом этади? Нима, оддий халқ сизнинг бундай 
“ўйин”ларингиз ортида нималар ётганини билмайди 
деб ўйлайсизми?

Ўтган йилнинг 21 декабрь куни ҳукуматда иқти-
содиёт тармоқлари, кўп квартирали турар-жойлар, 
ижтимоий соҳа объект ларини қиш мавсумига тай-
ёрлаш ва мавжуд муаммоларни бартараф этишга 
бағишланган йиғилиш бўлиб ўтганлиги ҳақида ах-
борот тарқатилган ва ана шу йиғилишда Қашқадарё 
вилояти ҳокими Зойир Мирзаев: “Вилоятимизнинг 
Ғузор, Чироқчи, Қамаши, Шаҳрисабз ва Китоб ту-
манларида электр энер гияси таъминотида 8-12 
соатгача режасиз узилишлар кузатилмоқда. На-
тижада аҳоли томонидан ҳақли эътироз ва но-
розиликлар кўпаймоқда. Сабаби, ушбу ҳудуд-
ларда кўпчилик аҳоли тоғли ва қишлоқ жойларда 
яшайди” дея бу борада амалий кўмак сўраганди. 
Кўтарилган муаммога Бош вазир алоҳида эътибор 
қаратиб, 2 кун ичида вазиятни ўнглашга, режасиз 
8-12 соатлаб узилишларни бартараф этиш бўйича 
масъулларга топшириқ берганлиги кўпчиликни қу-
вонтирган эди. Табиийки, шундан сўнг аҳвол ижо-
бий томонга ўзгарганлиги ҳақиқат. Лекин орадан кўп 
ўтмай, очиғи, янги йилнинг илк кунлари яна Қашқа-
дарё ва Сурхондарё вилоятларининг кўпгина туман-
ларида электр тизимида узлуксиз узилиш бошлан-
гани ҳақида ачинарли хабарлар тарқалди. 

Сурхондарё вилоятининг Қизириқ, Бандихон, Ан-
гор, Музработ туманларида ҳам бу борада аҳвол 
бешбаттар. Ҳар куни чироқ айни кечки овқат пайти 

ўчириб ташланмоқда. Айниқса, Қизириқ ту-
манидаги “Истара”, “Кунчиқиш”, “Яккатерак” 
маҳаллаларида қиш бош лангандан буён 
электр чироғидан юрак ўйноғи бўлиб қол-
дик, дея ёзади шу қиш лоқларда яшовчи ўн-
лаб фуқаролар. Ҳатто ичимлик суви, табиий 
газ, электр токи бўлмагач, зимистон қиш ке-
чаларидаги аҳволни бир кўз олдингизга кел-
тиринг-а!

Бундай оғриқли дарду ҳасратларни қоғозга 
туширишдан юрак оғриб, мақоламизга сўнг-
 ги нуқта қў йилаётган маҳал, 5 январь кун-
дузи соат учда Китоб туман ҳокимлиги билан 
боғландик. Мутасаддилардан бири шундай 
изоҳ берди: “Афсуски, бу муаммонинг ечи-
мини тополмаяпмиз. Кечаги вазирлик ахбо-
ротидан бўлак ҳеч қандай жўяли маълумот 
йўқ. Вазирликка неча марта боғланишга 
уриняпмиз. Фойдаси бўлмаяпти. Одамлар 
4 январь чироқ ўчганидан бери тинимсиз 
қўнғироқ қиляпти, маҳалла оқсоқоллари, 
кексалар, аёллар ҳокимликка келяпти на-
жот истаб. Энг ташвишланарлиси,  шаҳар 
марказида қурилган намунали ҳовлилар ва 
кўп қаватли уйларда яшаётганларга жуда 
оғир бўляпти. Қиш лоқларда ҳам аҳвол бун-
дан-да чатоқ. 

Яна бир даҳшатли томони шуки, била-
сиз, Ўзбекистонда Қашқадарё ва Сурхон-

дарёнинг тоғли ҳудудларида ўрмонзорлар, яшил 
зоналар, экологик тоза майдонлар кўп. Шу вақт-
гача аҳоли имкон қадар қиш мавсумига ўтин ғам-
лашда қийналмасди. Лекин бу йилги қаҳратонда 
жабрланаётган одамларга мўмайгина даромад то-
пишни кўзлаётган олғирлар тоғ ён бағирларидаги 
кўп йиллик арчалар, дўланалар ва бошқа энг фой-
дали дарахтларни шафқатсизларча кесиб, фа-
лон пулга сотиб юбормаслигига ким ишонади? 
Ҳозир айримлар имконсизликдан ўз ҳовлисидан  
ташқарига чиқиб, боғлар ва кўча-кўйлардаги қа-
ровсиз тут ва бошқа мевали дарахтларни ҳам 
ўтинлик учун кесиб, чопиб кетиш ҳоллари учра-
япти. Оқибатда экологик таназзулга юз тута-
миз бу аҳволда ”.  

Биламиз, бошқа уч фаслда ҳам ҳар қандай 
қийинчилик ва мушкулликларни мардона енгиб 
келаётган халқимиз айни қишли-қировли шу кун-
ларда дуч келаётган оғриқли муаммолари ва жа-
вобсиз қолаётган айрим саволларига ечим из-
лаш битта вазирлик ва мутасаддилар қўлидан 
келмаслиги аён. Лекин ташқарида қилич қай-
раб турган қиш фаслининг ўтишини турли хил 
важ-корсонлар билан кутиб турганларга ай-
тар сўзимиз битта: Президентимиз қайта-қайта 
таъкидлаб чарчамаётган халқни рози қилишдек 
муқаддас бурч ва вазифани уддалаш учун за-
рур чора-тадбирларни кўриш лозим. Қолаверса, 
қиш мавсумига тайёргарликни қишда эмас, ёзда, 
кузда кўзда тутишни қачон ўрганади соҳа мута-
саддилари? Ушбу саволни беришга мажбурмиз. 
Зеро, шоир куйиниб ёзганидек, “ёлғонга ўргат-
манг бизни!”.      
          Норқобил ЖАЛИЛОВ,

Ўзбекистонда хизмат кўрсатган журналист.

ЎЗБЕКИСТОН РЕСПУБЛИКАСИ ЭНЕРГЕТИКА ВАЗИРЛИГИ ДИҚҚАТИГА!

“ЁЛҒОНГА “ЁЛҒОНГА 
ЎРГАТМАНГ ЎРГАТМАНГ 
БИЗНИ!”БИЗНИ!”

Миллатимизнинг ўлмас шоири Чўлпон ҳазратлари “Халқ денгиздир, халқ Миллатимизнинг ўлмас шоири Чўлпон ҳазратлари “Халқ денгиздир, халқ 
тўлқиндир” дея юрагидаги бор алам-ҳасратларини бор бўйича тўкиб ташла-тўлқиндир” дея юрагидаги бор алам-ҳасратларини бор бўйича тўкиб ташла-
ган эди бир замонлар. Орадан қарийб бир аср ўтяпти ҳамки, яна шу халқ энди ган эди бир замонлар. Орадан қарийб бир аср ўтяпти ҳамки, яна шу халқ энди 
озод бўлдик, эркимиз қўлимизда, мустақил давлатмиз, деб кўкрак кериб, бу-озод бўлдик, эркимиз қўлимизда, мустақил давлатмиз, деб кўкрак кериб, бу-
тун дунёга мақтаниб юрган бир маҳалида янги, 2021 йил оғир синовлар билан тун дунёга мақтаниб юрган бир маҳалида янги, 2021 йил оғир синовлар билан 
бошланаётгани кўнгилга ғашлик солаяпти. Ўтган йилнинг, ердан чиқдими, бошланаётгани кўнгилга ғашлик солаяпти. Ўтган йилнинг, ердан чиқдими, 
осмондан тушдими, номаълум ҳамон, коронавирус деган бало-қазоларнинг ач-осмондан тушдими, номаълум ҳамон, коронавирус деган бало-қазоларнинг ач-
чиқ асоратлари тугар-тугамас, юртдошларимизни айни қиш чилласида бу-чиқ асоратлари тугар-тугамас, юртдошларимизни айни қиш чилласида бу-
гунги мушкул турмуш заҳматлари кутиб турган эканми ё?гунги мушкул турмуш заҳматлари кутиб турган эканми ё?

Назаримда, баъзи хонадон соҳибаларининг илмий салоҳияти ўзига 
етарли, шарқ аёлига хос фазилатларга эга, ташқаридан қараганда, ҳавас 
қилгулик оиласи бордек туюлади. Агар яқинроқ бориб разм солинса, бутун-
лай бошқа муҳитда яшаётганига гувоҳ бўласиз. Масалан, улар ҳаётда ҳа-
шамда яшашни ёқтиришади, тинимсиз меҳнат қилиб пул топади. Аммо топ-
ган маблағини кераксиз ҳо-ю ҳавасга сарфлашади. Оқибатда улар маиший 
муаммолар гирдобида қолиб, қийналиб яшаётган аёллар эканлиги маълум 
бўлади...

Бир аёлни танийман. У ҳаётида кўп жабр кўрган, иқтисодий аҳволи 
ҳамин қадар, уч фарзанднинг онаси. Бунинг устига ёлғиз аёл. Турмуш 
ўртоғи анча йил олдин оиласидан воз кечган. Аммо ҳаётнинг ҳар қанча 
машаққатлари, қийинчиликлари бу аёлни “синдира” олмади. У ёлланма 
ишчи эди. Вақт топди дегунча ўқиб, тайёргарлик кўрди. Олий маълу-
мотли бўлиб, ҳатто илмий даражага ҳам эришди. Айни кунда нуфузли 
ташкилотда ишлайди. 

Айтишларига қараганда, оиласини ташлаб, енгил ҳаётни танлаган эр 
бугун қаттиқ пушаймонда экан. Яна ким билади дейсиз... 

Лекин “Шамол бўлмаса дарахтнинг учи қимирламайди”, деганлари-
дек, минг афсуски, бугун ҳам ана шунга ўхшаш баъзи оилалар “жар ёқа-
сида” турибди. Ажралишлар кун сайин кўпайиб бораяпти. Аммо аёл бир 
нарсани унутмаслиги керак:  “Йўқ, бундай яшаб бўлмайди, тамом, ҳам-
масига нуқта қўяман”, дейишдан олдин оқибатини бирров ўйлаб кўриш 
зарар қилмайди. Турмушда ажралиш осон эмас, икки кўнгилнинг дарз 
кетиши ва қайта бутланмаслигини ўйлаб кўриш лозим.

Афсуски, мана шу қарорни қабул қилаётган инсонларнинг ҳам-
маси ҳам ўз хатоларини вақтида тушуниб етаяптимикин. Айтишади-ку, 
“Тоғлардан йироқлашганинг сари уларнинг нақадар улуғворлигини ҳис 
қиласан”, деб. Афсуски, инсон зоти то бир нарсани йўқотмагунича унинг 
қадрига етавермайди-да. Оила барбод бўлгандан кейингина хатолар 
аён бўла бошлайди.

Ҳаётнинг аччиқ ҳақиқати шундай: умрини асрашни билмаган умри-
дан, мол-дунёсини асрашни билмаган мол-дунёсидан ажралади. Бу-
гунги кунда дунё миқёсидаги энг катта муаммолардан бири ҳам ажрим-
лар, қолаверса, унинг жабрдийдасига айланган ва айланаётган гў-
даклар, ожиза аёллардир.

Начора, бу ҳолат ҳанузгача долзарблигича ечимини кутаётган муам-
молардан бири бўлиб турибди. Тўғри, давлатимиз томонидан масалани 
ижобий ҳал этиш мақсадида қонун ва қарорлар ишлаб чиқилмоқда, қо-
лаверса, масаланинг қайси жиҳатларига кўпроқ аҳамият беришимиз ло-
зимлиги, аёлларнинг бу каби ачинарли ҳолатга тушиб қолишига кўпроқ 
ким айбдор, бу борада қўни-қўшни, маҳалла-кўйнинг таъсирчан кучи, бу-
ларнинг бари эътибордан четда қолгани йўқ. 

Жумладан, Республика Маҳалла ва оилани қўллаб-қувватлаш 
вазирлиги ташкил этилди. Эндиликда аёлларнинг ҳуқуқлари бузи-
лишининг олди олинади, қулай шарт-шароитлар яратилади, деб 
умид билан кутилмоқда. Аммо ижобий натижалар ҳали кўринга-
нича йўқ. Шунингдек, гендер масалалари бўйича статистик маълу-
мотларни тўплаш, таҳлил ва мониторинг қилиш бўйича – “gender.
stat.uz” сайти ташкил этилган. Ўзбекистон парламенти ҳам инсон 
ҳуқуқларига, гендер масалаларига ва тинчлик ва хавфсизликка 
риоя қилмасдан барқарор ривожланишга эришиб бўлмайди, деган 
фикрга қўшилади. Бу масалалар расмиятчилик, амалда натижаси 
бўлиши керак. 

Кузатишлардан маълумки, ҳар қандай одам имконият топдим дегунча 
юксакликка, камолот сари интилади. Аммо шароит ва имконияти бўл-
маса-чи, кимдир томонидан тазйиқда яшаса-чи, унинг ўзи ҳам атроф-
муҳит таъсирида тубанлашиб боради. Эътиборсиз қолдирилган ҳар қан-
дай нарсани ғубор босади. Айтадилар-ку: “Эркинлиги тушовланган руҳ 
муқаррар жар ёқасида тургандай ҳис қилади ўзини”, деб. Ахир омад, 
бахт, мустаҳкам соғликка, маълум маънода, эркинлик, рағбат эвазига 
эришилади. 

Президентимиз: “Хотин-қизлар жамиятда ўз ўрнини топиши, қадрли 
ва азиз бўлиши учун уларни ор-номусли, ғурурли эркаклар ва маҳал-
ла-кўй қўллаб-қувватлаши керак”, деган эди. Биз биргина мана шу фикр 
атрофида мулоҳаза юритсак, ҳаракатларимиз шунга монанд бўлса, ай-
рим оилаларда кечаётган кўплаб муаммоларга ечим топилади, албатта. 

Қадимдан халқимизда бир ҳикматли ибора бор: “Аёл йиғлаган юртда 
ор йиғлайди”. Мен эса: “Аёли йиғлаган оилада бахт бўлмайди”, дегим 
келади. Сабаби, оила жамиятимизнинг асл қўрғонилигини ҳаммамиз 
яхши биламиз. Шундай экан ана шу асл қўрғонда барқарорлик, тинчлик, 
меҳр-оқибат устун бўлиши лозим.

Зуҳра ҲАСАНОВА,
“Hurriyat” мухбири.

МУШОҲАДА
Касбим тақозосиданми ёки мен ҳам бир оиланинг бекаси 

бўлганимданми, нима бўлганда ҳам атрофимдаги аёллар-
нинг ҳаётини, турмуш тарзини беихтиёр кузатаман. Имкон 
қадар яқиндан ўрганишга ҳаракат қиламан.
Аммо кузатишларим сабаб, юрагимда  айрим пайтлари ҳа-

вас, баъзан эса ачиниш ҳисси кечади. Албатта, оилада ҳам, 
касбида ҳам омади келган, касбида унум бўлган аёлларга ҳа-
вас қилса арзийди. Биламан, улар ана шундай даражага ти-
нимсиз ўқиб-ўрганиши, амалдаги меҳнатлари эвазига эриш-
ган. Лекин ҳаётда анча қийналиб яшаётган аёлларни кўриб, 
бу ҳолга тушишига ўзларининг илмсизлиги, ҳаракатсизлиги, 
энг ёмони, ҳафсаласизлиги сабаб бўлган, деб ўйлайман. 

Тақдир муҳри ёки  ёзувчилик ва фуқаролик эҳти-
рослари,  фаол ҳаётий позицияси туфайли Хемин-
гуэй XX асрнинг ҳақиқий тенгдоши бўлиб чиқди. 
Нафақат 1899 йилда — аср охирида туғилгани 
учун, балки,  ҳаёти шу тарзда яралгани, аниқроғи, 
уни жуда кўп тарихий воқеаларда иштирок этган-
лигини эслашнинг ўзи  кифоядир.

 Биринчи жаҳон уруши қатнашчиси, 1919-
1922 йиллардаги юнон-турк урушининг бевосита 
шоҳиди, Испаниядаги Миллий инқилобий уруш ва 
Иккинчи жаҳон уруши иштирокчиси Хемингуэй аср 
билан тенгдош, у урушлар ва инқилоблар, мисли 
кўрилмаган ижтимоий катаклизмаларга тўла бу 
тезкор ва нотинч асрнинг абадий жангчи фарзанди 
эди. Унинг таржимаи ҳоли ва фаолияти, тўғрироғи, 
Хемингуэй публицистикаси фаолиятининг  XX аср 
тарихидан ажралмас  бўлагидир.

Ҳар қандай буюк ва ҳақгўй санъаткор син-
гари Хемингуэй ҳам ўзининг публицистикасида, 
шунинг дек, бутун ижодида аср муаммоларини кес-
кин англади, даврнинг оғриқли саволларига жавоб 
излади. Франциядан келган қочқинлар, Биринчи 
жаҳон уруши фахрийлари, Флорида штатидаги 
бўрон пайтида ўлимга маҳкум этилганлар, Мус-
солинининг императорлик даъволари учун ҳаёт-
ларини қурбон қилган италиялик аскарлар, испан 
аёллари, қариялар ва болалар фашистик авиа-
цияни ваҳшийларча бомбардимон қилганида қур-
бонга айланганлари... уларнинг азоб-уқубатла-
рини қайта бошдан ўз тани ва қалбида яшаш  ас-
носида ёзувчи  инсоният виждонига мурожаат 
қилади. Зеро, бу танаффуссиз муножотдир!

Журналистика одатда ҳарбий қуролга тенг-
лаштирилади. Бу каби ҳолатда, албатта, асосий 
жиҳат қуролнинг нима мақсадда  ишлатилишидир. 
Aгар ёзувчи ўзининг журналистик фаолияти  билан 
адолатли иш — тинчлик учун, урушларга қарши, 
эрк ва демократия учун, фашизмга қарши, инсон-
нинг асл бахт ҳуқуқи учун курашса — унинг мақо-
лалари, эсселари, хатлари узоқ вақт давомида ўз 
аҳамиятини ва долзарблигини йўқотмайди.  Ҳар 
бир асрга асрдош бўлиб яшашда давом этади.

Хемингуэй публицистикасининг асосий мавзу-
ларидан бири бу, шахсий тажрибаси орқали инсо-
ниятга таҳдид соладиган империалистик урушга 
қарши ғазабли ва шиддатли  норозиликдир. У 
Биринчи жаҳон урушига қайта-қайта қайтади ва 
уни “тарихдаги энг буюк, шафқатсиз қирғин” деб 
атайди. Дунёда унинг кўплаб маъруза ва очерк-
лари фашизмга қарши айблов ҳукми каби ўқилди. 
1940 йилларнинг охирларида, совуқ уруш даврида  
муросасиз равишда янги уруш бошчиларига жасо-
рат билан қарши чиқди, уларни фош қилди ва қо-
ралади. У ўзи ҳақида ҳақли равишда шундай де-
ган эди: “Фашизмга қарши курашиш мумкин бўлган 
ҳамма жойда мен унга қарши курашдим”.

Ёзувчи ўзини кўпинча эски газетачи деб атайди. 
Дарҳақиқат, бутун ҳаёти давомида, албатта, та-
ниқли узилишлар билангина  Хемингуэй фаол ра-
вишда журналист ва публицист сифатида кўзга 
ташланди.

Ўша даврдаги кўплаб таниқли америкалик ёзув-
чилар сингари, Хемингуэй ҳам адабий фаолия-

тини газета билан бошлади. Мактабни тугатгандан 
сўнг, 17 ёшли Эрнест мустақил ҳаётни бошлайди, 
Канзас-Сити шаҳрига жўнайди ва у ерда маҳал-
лий газета “Канзас Сити Стар”да  мухбир бўлиб 
ишлайди. Аммо Канзасда  узоқ вақт хизмат қил-
мади — атиги олти ой ишлади. Лекин бу биринчи 
журналистик иш сифатида  жуда фойдали бўлди. 
Aввало, бу ёзувчи кейинчалик миннатдорчилик би-
лан эслаган энг яхши мактаб эди. 

Канзасдаги газетада ишлаб, урушга боришни 
орзу қилган Хемингуэй мақсадига эришади ва 
1918 йил апрель ойида Aмерика Қизил Хоч авто-
мобиль бирлашмасига кўнгилли бўлиб ёзилиб,  
Италия-Aвстрия фронтига жўнаб кетади. 1919 йил 
январь ойида у оғир жароҳат олиб, Милан касал-
хонасида бир неча ой даволаниб уйига қайтди. 
Кейин у Канада газетаси билан алоқа ўрнатади.

1921 йил охирида Хемингуэй ҳаётида катта бу-
рилиш юз берди: газета  “Дейли Стар”  Париждаги 
қароргоҳига чет эллик мухбир сифатида уни Ев-
ропага жўнатди. Журналистик фаолиятининг янги 
босқичи бошланди. Икки йил давомида — 1922-23 
йилларда Хемингуэй Франциядан ташқари Ита-
лия, Германия, Испания, Швейцария, Болгария, 
Туркия, Грецияга ташриф буюрди. У канадалик 
ўқувчиларни қизиқтириши мумкин бўлган ҳамма 
мавзуларда ёзади. Ушбу воқеалар  биринчи нав-
батда, Хемингуэйнинг адабий диди ва сиёсий эъ-
тиқодини шакллантириш, келажакдаги буюк адибга 
эврилиши  нуқтаи назаридан муҳим қадам бўлди.

Юнонистон-Туркия уруши журналистикада ва 
умуман, Хемингуэй биографиясида муҳим чи-
зиқдир. Ёзувчи мағлуб бўлган юнон қўшинлари-
нинг орқага чекинишини, юнон аҳолисининг Тур-
киядан фожиали равишда чиқиб кетишини, тинч 
аҳолининг ақлга сиғмайдиган азоб-уқубатларини 
кўрганини ва урушнинг аҳоли учун қайғули оқи-
батларига гувоҳ бўлганини ёзади. Буларнинг бар-
часи уни мисли кўрилмаган ҳайратга ва даҳшатга 
солди. Кўп йиллар ўтгач, у шундай деб ёзган эди: 
“Яқин Шарқдан уйга бутунлай юрак уриши билан 
қайтдим ва Парижда бутун ҳаётимни  ёзувчи бў-
лишга бағишлашим кераклиги тўғрисида қарор қа-
бул қилишни эслаганим эсимда. Ва мен илон каби 
совуққон ҳолда ёзувчи бўлишга қарор қилдим ва 
бутун ҳаётим давомида иложи борича ҳақиқатни 
ёзишга аҳд этдим”. Мана Хемингуэй  ижтимоий ва 
ижодий позициясининг асосий  калити ва  у ҳеч қа-
чон ўзгартирмаган.

Ушбу журналистик саёҳатдан олинган таас-
суротлар Хемингуэйнинг “Алвидо, қурол!” рома-
нини яратишда ёрдам берди. Ушбу асарни  ўқи-
ган ўқувчи  Хемингуэй публицистикаси унинг 
адабий асарларига нечоғли сингиб кетганини 
кўриши аниқ.

1923 йил охирида Хемингуэй “Торонто Стар” 
штабининг ходими сифатида ишини тарк этишга 
мажбур бўлди. Канада ва Қўшма Штатларда қисқа 
вақт бўлганидан сўнг, у ўзини бутунлай адабиётга 
бағишлаш учун Парижга қайтиб келди. Шундай 
қилиб, унинг журналистик фаолиятида бирмунча 
вақт танаффус юз беради. 1933 йилда аллақа-
чон таниқли бўлиб улгурган  ёзувчи  Aмериканинг 

“Эсквайр” журнали билан вақти-вақти билан ҳам-
корлик қилишга рози бўлди. 

Хемингуэй ўзи биладиган, тажрибали, ўзи ҳис 
қилган нарсалар ҳақида ёзишни хуш кўрарди. 
Ва у деярли билмаган нарсалари ҳақида ёзишни 
ўз зиммасига олмаган. Шунинг учун ҳам ўз пози-
циясини қуйидагича изоҳлади: “Энг муҳими, виж-
донан яшаш ва ишлаш; томоша қилиш, тинглаш, 
ўрганиш ва тушуниш. Кечаётган жараёнлардан  
жуда кўп ўтмай, узоқлашмай  аниқ  ўрганган нарса-
ларингиз  ҳақида ёзиш”.

Унинг публицистикасида ўта мураккаб мавзу —
ёзувчи ва инқилоб мавзуси  пайдо бўлади. Ёзувчи-
нинг инқилобга муносабати “Эски газетачи ёзади” 
мақоласида аниқ ифодаланган. “Урушдан сўнг 
дунё дарҳол ҳозирги замонга қараганда инқилобга 
жуда яқин эди. Ўша кунларда биз унга ишонган, 
уни соатма-соат кутиб, чақирганмиз, умидимизни 
тамоман унга боғлаганмиз — чунки у биз учун ман-
тиқий чиқиш йўли эди”. У ёзувчи инсониятнинг ёруғ  
келажаги учун курашда иштирок этиши, фақат 
ўзининг асарлари билан  қатнашиши кераклигига 
амин эди. Бир неча йил ичида Испанияда фа-
шизмга қарши миллий инқилобий уруш бошланди 
ва Хемингуэй ўз позициясини кескин ўзгартиради.

Бироқ 30-йилларнинг биринчи ярмидаги публи-
цистикасида Хемингуэй сиёсатдан қочмаган. Aй-
нан мана шу паллада ҳам журналистика кўприк 
бўлиб хизмат қилди, ўша пайтда уни маълум да-
ражада фашизмга қарши курашчиларнинг илғор 
лагерлари билан боғлади. 1932-36 йилларда 
“Эсквайр”да нашр этилган бир қатор мақолала-
рида Хемингуэй  дунёни ташвишга солган энг дол-
зарб сиёсий муаммоларни ҳал қилди. Ушбу асосий 
муаммо фашистик давлатлар — Германия ва Ита-
лия Европада тайёрланаётган янги уруш хавотири 
эди. Хемингуэй бу хавфни  кўра олди ва бор овози 
билан инсониятни бундан  огоҳ этди.

1935 йилда Хемингуэй “Эсквайр” журналига 
“Келгуси урушлар тўғрисида қайдномалар” номли 
мақола ёзиб, 1937 ёки 1938 йилларда Гитлер Гер-
манияси ва Муссолинининг Италияси бошлаган 
Иккинчи жаҳон уруши бошланишини тахмин қил-
ган ва одамларга жаҳон уруши нима эканлигини 
эслатган эди. 

1936 йил январь ойида ёзилган “Aфрика усти-
даги қанотлар” мақоласида эса ғазаб ва қайғуга 
ботган. Янги урушни бошлаганларга қарши ғазаб: 
“Урушни фақат чайқовчилар, генераллар, штаб 
офицерлари ва фоҳишалар яхши кўришлари мум-
кин. Уруш даврида улар ҳеч қачон ҳеч нарса бўл-
маганидек яшаганлар ва бундан кейин ҳам  ҳеч 
нарса  бўлмайдиганидек нақд пул ишлашга му-
ваффақ бўлишган”. 

Муссолини  ўлимга юборган Италиянинг содда 
йигитлари, ишчилари ва деҳқонларини Хемин-
гуэй  душман ким ва нима учун душман  эканли-
гини тушунишни истарди. Ушбу мақолада Хемин-
гуэйнинг аниқ сиёсий таҳлиллари диққатга сазо-
вор. Унинг сўзларига кўра, Италия “кучлар билан 
фитна уюштириб, ўзи учун эркинликни таъмин-
лашга ҳаракат қилади ва унинг ҳарбий мағлу бияти 
мамлакатда” большевизм “ғалабасига олиб ке-
лиши муқаррарлигини айтиб, санкцияларни бекор 
қилишга эришади”. Хемингуэй ушбу ўйин механи-
касини жуда яхши биларди. 

30-йилларнинг биринчи ярмида Хемингуэй пуб-
лицистикасида муҳим ўринни унинг адабиёт ҳақи-
даги баёнотлари, ёзиш ҳақидаги фикрлари, ёзув-
чининг буржуа жамиятидаги мавқеи эгаллади. 
Ушбу тўпламдаги муаммолар “Aфриканинг яшил 
тепаликлари” китобидан парчалар, “Маэстро са-
вол беради” эссеси бунга ёрқин далилдир. Ўқувчи, 
“Aфриканинг яшил тепаликлари”да Хемингуэй-
нинг Толстой ва Тургенев ҳақидаги самимий сатр-
ларини ҳиссиётларсиз ўқий олмайди. Улар Хемин-
гуэй кимни устози деб билгани ва у ўз ишида кимга 
мурожаат қилгани ҳақидаги саволларга жавоб то-
пишади. 

1930 йилда Флорида штатидаги Кей-Вест қиш-
лоғида яшаган йилларида   денгизда  балиқ ов-
лашга қизиқиб қолади ва бу қизиқарли фаолият 
ҳақида кўп ёзди. “Мовий сув тўғрисида” очерки  

ушбу мавзуни мужассамлаштиришнинг 
ажойиб намунасидир. У ўн беш йил ўт-
гач, “Чол ва денгиз” қиссаси  сюжетида  
Кубадаги  кекса балиқчининг ҳолатини 
тасвирлайди .

Хемингуэй ҳаётидаги бурилиш 
нуқтаси 1936 йил, Испанияда фашистик 
исён бошланганда эди. У бу мамлакатни 
яхши кўрар, унинг сиёсий ва миллий тақ-
дири  юрагига яқин эди. 1937 йилдаги 
Aмерика ёзувчиларининг иккинчи кон-
грессдаги нутқи ёзувчининг сиёсий ку-
рашда иштирок этиш муаммосига қара-
тилган қарашлари қанчалик тубдан ўзгарганидан 
далолат беради. “Яхши ёзувчиларни ярата ол-
майдиган битта сиёсий тизим бор ва бу тизим фа-
шизмдир. Чунки фашизм — бу қароқчилар томони-
дан айтилган ёлғондир”.

Испания фуқаролар урушидан сўнг, ёзувчи 
“Қўнғироқлар ким учун жаранглайди” романини 
ёзишга ўтирди. Кейинчалик, К. М.Симоновга ёз-
ган хатида: “Испания урушидан сўнг мен дарҳол 
ёзишим керак эди, чунки бундан кейинги уруш тез 
яқинлашаётганини билар эдим ва вақт тугаб бора-
ётганини ҳис қилдим”.

Унинг ҳақиқатни ҳушёрлик билан таҳлил қи-
лиш қобилияти, ёзувчининг ўткир ички нигоҳи яна 
алдамади. 1939 йил 1 сентябрда Иккинчи жаҳон 
уруши  ва 1941 йил 22 июнда унинг ҳал қилувчи 
босқичи бошланди — Гитлер Германияси Совет 
иттифоқига ҳужум қилди. Ва у доимий равишда, 
Иккинчи жаҳон  уруши давомида, совет халқи-
нинг қаҳрамонона курашига қойил қолганлигини 
билдирди. Бир қатор телеграммалар, шунингдек, 
урушдан кейин К.Симоновга ёзилган жуда муҳим 
хатлар бундан далолат беради.

1941 йил 7 декабрда Япония  AҚШ денгиз кучла-
рига ҳужум қилиб, Қўшма Штатлар уларга қарши 
урушга киргандан сўнг, Хемингуэй мухбир сифа-
тида у ерга шошилди, аммо AҚШ ҳарбий маъму-
рияти уни рад этди. Ўша йилларда у Кубада яша-
ган ва фашизмга қарши урушга ҳисса қўшишни 
истаган ҳолда, балиқ овловчи кемани Кариб ден-
гизида ишлайдиган немис сувости кемаларини ов-
лашга айлантирган. Шундай қилиб, у фашистлар 
Германиясига қарши ўзининг “шахсий” урушини 
бошлади.

Бироқ Хемингуэй ўзини ҳамма халқларнинг 
ёзувчиси эканлигини, унинг овозини миллионлаб 
одамлар тинглайдиган ва бу урушга муносабатини 
жамоат олдида ифода этиш зарурлигини унутма-
ган. Бу имкониятни “Урушдаги одамлар” номли 
урушга бағишланган жаҳон адабиёти асарларини 
тўплашда иштирок этиш ва унга сўзбоши ёзиш 
таклиф қилинганда топди. “Ушбу антоло гияни ту-
зувчилар, — деб ёзган Хемингуэй, — урушдан 
нафратланади ва шу билан бирга, ўртамиёна, 
ишонувчанлиги, очкўзлиги, худбинлиги ва амби-
цияси бу урушга олиб келган ва уни муқаррар қил-
ган барча сиёсатчиларни ёмон кўради”.

У 1944 йил баҳорида Aнглиядаги “Колльерс” 
журналининг уруш мухбири сифатида яна урушга 
жўнаб кетишга муваффақ бўлди. У Иттифоқ кучла-
рининг Нормандияга тушишида иштирок этган ҳар-
бий транспортда бўлган. Кейин Германиядаги ҳар-
бий базаларни бомбардимон қилган инглиз бом-
бардимончи самолётида учган. Францияни озод 
қилиш бўйича фаол операциялар бошланганда, 
Хемингуэй ўзини энг илғор сафларда кўрди, у 
француз партизанлари гуруҳига раҳбарлик қилди, 
уларга разведка ишларини муваффақиятли олиб 
боришда ва Парижни озод қилишга ёрдам берди. 
Кейин Германия билан чегарада қонли жангларда 
қатнашди. Ушбу барча операциялар тўғрисида 
ўқувчи Хемингуэйнинг ажойиб ҳарбий очерк ва 
мақолаларидан, асарларидан  билиб олиши мум-
кин.

Уруш тугади ва шундай  туюладики, бу оғир йил-
ларни аллақачон унутиш, тинч ҳаётнинг қувончига 
қайтиш, ижодий асарлар ёзишга шўнғиш  мумкин. 
Aммо Хемингуэй урушдан кейинги дунё тақдири 
учун ташвиш қолдирмади, уни ҳаммасини асарла-
рига жойлади.

1945 йил охирида аллақачон Хемингуэй “Озод 
дунё хазинаси” антологиясига муқаддима ёзди. У 
айтган фикрларнинг аҳамиятини бугунги кун қа-
ричи билан  баҳолаш мушкул иш. “Энди, деб ёз-
ган у, — уруш тугаб, ўликлар ўлганида ... биз учун 
шунчаки курашиш керак эмас, балки қийинроқ бир 
даврни — яшаётган дунёмизнинг маъносини анг-
лашимиз шарт”.

У урушдан кейинги дунё учун хавфни биринчи 
навбатда Aмерика ташқи сиёсатининг импе-
риалистик йўналишида кўрди ва Қўшма Штатлар 
дунё даги энг қудратли давлат сифатида урушдан 
чиқди. “Ва биз ҳамма  энг нафратланувчи мамла-
катга айланмасак яхши бўлар эди”, дея  Хиросима 
ва Нагасаки устидаги атом бомбаси портлатишла-
рига ишора қилади. Умри давомида инсониятга қи-
рон келтирган уруш ҳақида ёзган Хемингуэй шун-
дай битади: “Агрессив уруш дунёда мавжуд бўл-
ган барча яхшиликларга қарши жиноятдир... Ва 
урушни ҳеч қачон оқлаб бўлмайди. Унинг жиноят 
эмаслиги ҳақида ўйлаш жиноятдир”.

Хемингуэйни янги уруш бошланиши хавфи без-
овта қилади. Бу ҳақда хавотирга тушишининг маъ-
лум  сабаблари бор эди — 1946 йилда Черчилл 
ўзининг Фултондаги  шафқатсиз нутқида, ҳарбий 
жазавани қўзғатди, моҳиятан Совет иттифоқига 
қарши урушга тайёргарлик кўришга чақирди. 
Халқаро вазият тобора кескинлашиб борди.

Бундай вазиятда Хемингуэй янги уруш қўзға-
тувчиларига қарши кескин нутқ учун биринчи қу-
лай баҳонани ишлатди. Бу эса 1948 йилда унинг 
“Алвидо, қурол!” романининг қайта нашр этили-
шига сабаб бўлган. Хемингуэй ушбу нашрга кириш 
сўзини ёзади ва унда нима учун “ёзувчи тинимсиз 
уруш бўлган беозор, ўлик, ифлос ушбу жиноятга 
томошабин бўлиб  бефарқ қараб туролмаслиги”- 
ни аниқ тушунтириб берди. У нафрат билан Мус-
солини ва сўнгги жаҳон урушни бошлаган нацист-
лар раҳбарларини эслади: “Ўлиши керак бўлган-
ларнинг кўпи ҳалок бўлди: баъзилари Миландаги 
ёқилғи қуйиш шохобчасида оёғидан  осиб қўйил-
ган, бошқалари  бомбардимон қилинган Герма-
ния шаҳарларида осилган”. ... Ушбу сўзлар янги 
урушни қўзғатувчилар бошига тушиши мумкин 
бўлган худди шундай тақдирга ишора эдими? Йўқ, 
бу ишора эмас эди, ёзувчининг хотира далиллари 
эди! Хемингуэй  яна шундай ёзган эди: “... уруш 
бошлайдиган, уни қўзғатадиган ва олиб боради-
ганлар — бу фақат иқтисодий рақобат ҳақида ўй-
лайдиган чўчқалар ва миллионлаб одамлар ўли-
мидан пул ишлайдилар. Мен урушдан фойда кўр-
ган ва унинг қўзғатилишига ҳисса қўшган ҳар бир 
кишини жанговар ҳаракатнинг биринчи кунидаёқ 
отиб ташлаш керак деб ўйлайман!”.

Ҳаётининг сўнгги даврида Хемингуэй яна ва 
яна адабий ижоднинг муаммоларига қайтади. Улар 
ҳақида илгари эслатиб ўтилган К.М.Симоновга, 
ёш ёзувчиларга ёзган мактубларида, Хейлидаги 
ёшлар билан суҳбатда, Нобель мукофотини топ-
шириш маросимидаги маърузасида, интервьюла-
рида  ўзининг ижодий лабораторияси ҳақида ба-
тафсил гапиради.

Хулоса қилиб шуни таъкидлашни истардикки, 
Хемингуэй публицистикаси, унинг барча асарлари 
сингари, тарихнинг ажралмас бўлагидир. Бугунги 
кунда ҳам жуда долзарб, чунки Хемингуэйнинг ёз-
ган барча асарлари, публицистикаси шу кунгача 
яшаб, бутун дунё ўқувчиларининг қалби ва онгини 
қайта-қайта титроққа солмоқда. 

Гўзал БЕГИМ.

ИНСОНИЯТ ВИЖДОНИГА МУРОЖААТИНСОНИЯТ ВИЖДОНИГА МУРОЖААТ
ёхуд урушни енгган журналистнинг тавбаси

Урушда бўлганмисиз, бомба овозини эшитганмисиз ёки порох ҳидини-чи, ҳидлаганмисиз? 
Бугун тинчлик ва осойишталик ҳукм сураётган бир замонда бу саволларни бериш бироз ға-
лати туюлиши оқибатида, анча ёқимсиз ҳам. Аммо тинчликнинг қадрига етмоқ учун ҳам 
урушнинг оғир кулфатларини унутиб бўлмас. Хемингуэй туғилган ва яшаган паллада Амери-
када ҳам уруш йўқ эди, худди Ўзбекистонда бўлмагани каби. Бироқ у 18 ёшидаёқ урушга жўнаб 
кетди. Ихтиёрий равишда. Ер шарининг қайсидир бир муюлишида инсоният қонли урушни 
бошдан кечирар экан, Хемингуэй ўзини ўша ўлкага дахлдор деб билди, тинч яшай  олмади. 
Францияда, Германияда, Испаниядаги уруш халқобларида бўлди. Миллионлаб ўлган аскарлар-
нинг мурдаларини оралаб улар учун хотира талашди. Ҳечқурса, ёруғ кунларга етган инсо-
ният бу кунлар учун жанг қилган аскарларни ёрқин хотирлашини орзу қилди. Яраланиб ҳар-
бий госпиталларда даволанар экан “қуёш барибир чиқавериши”дан умидини узгани йўқ. 

Хемингуэйнинг таржимаи ҳолида “америкалик ёзувчи, ҳарбий журналист, Нобель муко-
фоти соҳиби” деб ёзиб қўйилган.  Зеро, унинг ёзганларидан урушдаги  ошиқ аскарнинг юрак 
дукиллаши эшитилади. Ҳаёт ва ўлимнинг ёнма-ён аксини кўрасиз. Қуйида сизга Хемингуэй-
нинг ҳарбий журналистлик фаолиятидан айрим лавҳаларни туҳфа этмоқдамиз. Зеро, Хемин-
гуэйнинг ўтган асрдаги ҳайқириқлари ҳар бир аср учун асрдошдир. Ёзувчи ва публицист Хе-
мингуэйнинг овози тинчлик учун мангу  чорловдир! Улар ўсмир ёшидан ўтиб-ўтмай урушга 
отланиб, ундан сунъий эпизодлар қидирган эмас, инсоният тақдирини чин маънода қайғур-
ган юракнинг ҳайқириқларидир! 

Тан олиш лозим, бундай толега эриш-
моқ учун бир умр курашишга тўғри келади. 
Зеро, ширин мева умиди ила кўчат эккан 
боғбон унинг парвариши учун йиллаб заҳ-
мат чеккани каби, фарзандлар роҳат-фа-
роғатини кўриш умидидаги меҳнат худди 
игна билан қудуқ қазиш каби оғир ва ма-
шаққатлидир. Ана шу озорларга чидаган-
лар, алал-оқибат, бахтиёрлик водийсига 
ташриф буюрадилар. Нуридийдалари-
нинг ажиб меҳр-оқибати, элга, юртга, жа-
миятга нафи тегаётганидан қониқиш ҳо-
сил қиладилар.

Мабодо бунинг акси бўлса-чи? Бун-
дай кўргуликни душманга ҳам раво кўриш 
душвор. Яқинда ўқитувчини ҳақорат қил-
ган ўқувчига шапалоқ туширган муал-
лим билан боғлиқ воқеа ижтимоий тар-
моқларда анчагина муҳокамага сабаб 
бўлганди. 

Биронта дарахтнинг синган шохидаги 
меваларига кўзим тушганида ажаблана-
ман, айни пайтда унинг қудратига қойил 
қоламан: у мажруҳ бўлса-да, меваларини 
пиширади ва кейин ўзи қурийди. Етти 

мучаси соғ бўла туриб, фарзандларига 
одоб-ахлоқ, илму маърифат ўргатмаётган 
баъзи ота-оналарга эса ҳайрон қоламан. 
Агар фарзандларимизга ёшлигидан тар-
бия бермасак, улар улғайган сари тарбия-
сизлиги ҳам катталашиб бораверади-ку.

Халқимизда “Устоз отангдек улуғ”, де-
ган ҳикматли нақл бор. Бу устоз мақоми-
нинг нечоғли улуғлигига ишорадир. Буюк 
бобокалонимиз Алишер Навоий бир кў-
чадан ўтаётганида отидан тушиб, йўлида 
отни етаклаганича давом этибди. Ундан 
бунинг сабабини сўрашганида, “Бу кўчада 
менинг устозим яшайди”, деган эканлар. 

Устози Абдураҳмон Жомий эса:
Устоз, муаллимсиз қолганда замон,
Нодонликдан қаро бўлурди жаҳон, —
деб бежиз ёзмаган.
Ҳа, устозлар ўчмас чироқ янглиғ ҳа-

миша умр йўлимизни чароғон қилиб ту-
ради. Шундай экан, нафақат устозни 
ҳақорат қилиш, балки унга тик боқиб, гап 
қайтариш ҳам гуноҳ ҳисобланади.

Бола тарбияси кичик муаммо эмас, 
балки ҳар бири ўнлаб саҳифаларга жо 

бўладиган, баҳсларни, мунозараларни 
талаб қиладиган долзарб масаладир. 
Дастлабки эътиборсизлик, лоқайдлик 
ва нотўғри тарбиянинг таъсири умрбод 
сақланиб қолади. 

Кейинги пайтларда “Маҳалланг — 
ота-онанг”, “Бир болага етти қўшни — ота-
она”, деган ҳикматларнинг маъносини 
унутиб қўйгандекмиз. Қўшнининг боласи 
тарбиясида қусурлар пайдо бўлаётган 
бўлса, вақтида уни огоҳлантирмаймиз. 
Чунки аксариятимиз оила уники, фарзанд 
уники, деган тушунчага ўрганиб қолган-
миз. 

Яна бир гап, фарзандини телефон, ком-
пьютер ва бошқа қимматбаҳо замонавий 
технологиялар билан сийлаётган ота-она-
лар дилбандлари бу мўъжизалардан қан-
дай мақсадларда фойдаланаётганликла-
рини нега назорат қилмайдилар? Ҳозирги 
айрим ёшларнинг телефонидаги ёзувлар, 
видеотасвирларга кўзингиз тушганида, ҳай-
рат ва ҳаёдан терга ботасиз. Ақлли одам 
учун бу чиндан ҳам ахлоқсизлик, фожиа. 
Аммо айрим дилбандларимиз учун эса 
шунчаки эрмак, кўнгилхушлик, одатий ҳо-
латга айланиб бораётгани нега жамоатчи-
ликни ташвишга солмаяпти? 

Юқорида қайд этилган барча кўргулик-
ларнинг давоси эса шубҳасиз, китобдир. 
Болаларда бадиий адабиётга, илмга меҳр 
уйғотишимиз керак. Китоб ҳар бир оила 
“таомномаси”нинг муқаддимасидан жой 
олмоғи, фарзанд тарбиясида энг биринчи 
ҳаётий эҳтиёжга айланмоғи лозим. 

Норбўта ҒОЗИЕВ.

Бахтнинг қиёфасини ким чизади?
“Hurriyat” газетасининг 2020 йил 16 декабрдаги 47-сонида иқтидорли жур-

налист Ҳаким Сатторийнинг “Дунё тақдирини маънавият ҳал қилади” сар-
лавҳали мақоласини ўқиб, бу мақола эскирмайдиган долзарб мавзуда ёзилганли-
гини ҳис этдим ва бу ҳақда ўзимнинг ҳам фикр-мулоҳазаларимни билдиришни 
ният қилдим.  

Келинг, гапни яхшиликдан бошлайлик. Бу дунёда ҳар ким бахтнинг қиёфа-
сини турлича тасаввур қилади. Кимдир уни бойликдан, кимдир мансаб-марта-
бадан, бошқа биров эса шоҳона ҳою ҳавасдан қидиради. Ёши бир жойга бориб, 
чинакам ҳаловат нимадалигини англаб етганлар эса ҳақиқий саодат фарзанд-
лар камолида эканлигини англайдилар.

Навоий вилояти ҳокимлиги 
ҳамда Ўзбекистон Журналист-
лари ижодий уюшмаси Навоий ви-
лояти бўлими ҳамкорлигида мус-
тақиллигимизнинг ўттиз йилли-
гига  бағишланган “Бунёдкорлик 
симфонияси” китоби чоп этилди. 
Мазкур китобда нафақат ижод 
аҳли, балки Ўзбекистон тараққи-
ётига муносиб ҳисса қўшаётган 
қурувчи-бунёдкорлар, архитектор 
ва йўлсозлар ҳамда саноат жон-
куярларининг зафарли одимлари 
ҳақида очерклар жамланган. 

“Бунёдкорлик симфонияси” кито-
бининг тақдимот маросими вилоят 
ҳокимлиги анжуманлар залида ўтка-
зилди. Унда китобга киритилган қаҳра-
монлар ҳамда очерклар муаллифлари 
иштирок этди.  

Тақдимотда Навоий  вилояти ҳо-

кими Қобул Турсунов қатнашди ва ўз 
навбатида мустақиллигимиз эълон қи-
линганининг 30 йиллик санаси муноса-
бати билан вилоятда амалга оширила-
ётган ишлар, хусусан, яна бир қатор 
китоблар тайёрланиб, нашр этиш жа-
раёнлари ҳақида тўхталиб ўтди. 

Шундан сўнг, тақдимот қатнашчи-
ларига “Бунёдкорлик симфонияси” 
китоби тантанали равишда топши-
рилди. “Ҳар бир миллатни енгиб бўл-
майдиган биргина куч — юксак маъ-
навияти ва шу халққа тегишли ки-
тоблардир. Мамлакатимизда китоб 
нашр этиш ва китобхонликка алоҳида 
эътибор қаратилаётгани эртанги ёруғ 
кунимизга қўйилаётган тамал то-
шидир. Зеро, ҳар қандай жадал та-
раққиётнинг бир устуни иқтисод 
бўлса, иккинчи устуни, албатта, маъ-

навиятдир”, деди тадбирда сўз олган 
таниқли ижодкор, Ўзбекистон Ёзувчи-
лар уюшмаси аъзоси Одил Ҳотамов. 

Қайд этиб ўтиш керак, 2020 йил 17 
декабрь куни давлатимиз раҳбарининг 
“Ўзбекистон Республикаси давлат мус-
тақиллигининг ўттиз йиллик байрамига 
тайёргарлик кўриш ва уни юқори са-
вияда ўтказиш тўғрисида”ги қарори 
эълон қилинди. Мазкур қарорда юби-
лейга бағишланган публицистик ки-
тоблар  нашр этиш ҳам кўзда тутил-
ган. Навоий вилоятида “Бунёдкорлик 
симфонияси” бу борадаги илк қадам 
бўлди.

Озод МУСТАФОЕВ, 
Ўзбекистон Журналистлари ижодий 

уюшмаси Навоий вилояти бўлими 
мутахассиси.

Жамият устунлари

Булунғур туман ҳокимлиги ҳамда халқ депутат-
лари туман Кенгаши муассислигидаги “Булунғур 
ҳаёти”  газетасининг янги биноси  фойдаланишга 
топширилди.  

Давлат-хусусий шериклик асосида 275  миллион сўм 
маб лағ эвазига барпо этилган бинода офислар, 35 ўринли 
кичик мажлислар зали, шинам ва ёруғ фойе мавжуд. Бино 
алоҳида иситиш тизимига эга. Умумий қиймати 100 мил-
лион сўмлик замонавий мебель жиҳозлари, компьютер 
жамланмалари билан таъминланган.  

Бино ёнида таҳририят ходимлари бўш вақтларида 

ҳордиқ чиқаришлари учун мўъжазгина хиёбон ҳам бунёд 
этилди. Бу, албатта, ижодкорларга илҳом бағишлайди. 

— Газетамиз 1931 йил декабрь ойидан буён чоп этилиб 
келинади, —  дейди газета бош муҳаррири Ғулом Ўролов. 
— Газетамизнинг 90 йиллиги ва янги йил байрами арафа-
сида янги замонавий бинода иш бошлаётганимиз қўша-
лоқ байрамга муносиб туҳфа бўлди. Яратилган шарт-ша-
роитлар келгусида “Булунғур ҳаёти” газетасининг замон 
талабига мос ҳолда тўлақонли фаолият юритишини таъ-
минлайди.  

Носир ЭРКАБОЕВ.

“Булунғур ҳаёти” янги бинода иш бошлади

Интернет хабарлари асосида Г.МАТЁҚУБОВА тайёрлади.

      Á È Ç  Â À    Ä Ó Í ¡
ЖАҲОНДА НИМА ГАП?

Соатмўмин болалик йиллари ҳақида 
эсларкан, гапини мактабда ўқиётга-
нида бир гал адабиёт ўқитувчиси Мат-
луба опа синф га ўзгача қувонч билан 
кириб келганидан бошлади. Унинг кўз-
ларида бамисли юлдуз порлаганди 
ўшанда. Қўлидаги китоб-дафтарларини 
стол устига қўяр экан, ўқувчилар билан 
саломлашгач, шундай деган:

— Ҳурматли ўқувчилар, бугун сизлар 
синфдошингиз Соатмўмин Жумаевни 
чин юракдан табрикласангиз бўлади. 

У шундай дея қўлидаги газетани ўқув-
чиларга кўрсатаркан: 

— Чунки бугун туманимиз газетаси 
“Олтинсой тонги”да Соатмўминнинг 
шеъри чиқибди. Жуда яхши, жуда чи-
ройли шеър. Буни қарангки, шундай 
шеър ёзиш санъати бўлса-да, бу ўқув-
чим менга ҳам айтмабди, ҳатто мен ҳам 
бехабар эканман. Ҳозир шу шеърни сиз-
ларга ўқиб бераман:
Энажоним, эна юрт,
Қаддинг кўтар, қаддинг тут.
Сен ичмаган оғу йўқ,
Сен чекмаган қайғу йўқ.
У кунлар захмин унут,
Энажоним, эна юрт...
Ана ўшанда синфдошларининг юзи қи-

зилланиб ўтирган Соатмўминга бир бош-
қача ҳавас, меҳр билан қарашларини 
бир кўрсангиз эди. 

Ўқитувчи шу куни адабиёт дарсини 
унутди. Зеро, унинг бугун айтаётганлари, 
ўтган дарсларининг зўри, мафтункори, 
самараси эди. 

Матлуба Ғаффорова сўзида яна да-
вом этиб:

— Ўқувчилар, бизнинг Мўминқул қиш-
лоғи ижодкорлар юрти, шоирлар қиш-
лоғи, деса бўлади. Шоирлар Қўчқор 
Норқобил, Абди Парда, Тожинисо 
Эшонқулова, Ботир Дониёров, Олия Ор-
тиқова, Сайфулло Тоғайлар шу қишлоқ 
фарзандлари бўлиб, улар ҳам мана шу 
сизлар ўқиётган мактабда ўқишган. 

Буни қарангки, Соатмўмин ўқитувчиси-
нинг ўшанда айтган ишонч тўла гапла-
рини бугун оқлаяпти. У 15 та катта-кичик 
назмий ва нас рий китоблар муаллифи. 

  * * *
Ижодкорларга ҳаваси ва меҳри зўр 

бўлган Холбой Жумаев “Эна юрт” шеъ-
ридан сўнг ўғли Соатмўминни меҳрланиб 
“Шоир ўғлим”, деб чақирадиган бўлди. 
Ота бу сўзни ғоят бўлакча, ҳаяжон билан 
оғиз тўлдириб айтарди. Шунда дили, ди-
моғи яйраб кетарди. Аммо бир воқеа кун 
сайин меҳрланиб, ловуллаб бораётган 
олов устига кутилмаганда бир челак со-
вуқ сувни сепиб юборгандай бўлди. 

Ўша куни Холбой фермер одатдагидек 
эрталабдан ҳовлилари этагидаги токзорга 
ўтиш ниятида эшик очса, эшик тагида сут-
ранг “Нексия” автомашинаси турибди. 

Машинадан қадрдон дўсти Акбархон 
эшон тушаётир. Қўлида қандайдир га-
зета. Аммо юзи одатдагидан кўра тунд 
кўринади. Фермер уни биринчи бор шун-
дай аҳволда кўриши эди. 

Уй эгасининг “Келинг-э, ошна. Ал-
лағайтиб бир йўқлай дебсиз-да”, деган 
мулозаматларидан ҳам унинг чеҳраси 
ёришмади. 

— Тинчликми, кайфиятингиз анча ча-
тоқ кўринади? 

— Тинчлик эмас-да...
— Нима бўлди?
— Буни ёзувчи улингиз Соатмўмин-

дан сўранг. У мени шарманда қилди, эл 
ичида юрувсиз қилди. Ҳали газетадаги 
манови фельетонни ўқимаган кўринасиз. 

Холбой фермер минг бир хавотирда 
газетани қўлга олди. Салкам ярим саҳи-
фалик жойда “Беэга бозор” деган шапа-
лоқдай мақола турарди. 

Воқеани фаҳмлаган фермер баланд 
овозда ҳовлига қараб бақирди. 

— Шоир, ҳо шоир, дейман.
Ҳовлида Соатмўмин кўринди.
— Бу нима қилиқ? Лўлидан баттар 

бўпсан-ку. Биласанми, лўли ҳам ўз гуза-
рига тош отмайди! 

— Ассалому алайкум. Амаки, мол бо-
зори ёмон аҳволда. Оддий тарозига одам-
лар талаш. Бундан ҳам ёмони мол бозо-
рида чек берилмайди. Ҳалиям раис бо-
бонинг сизга ошна эканлигини ўйладим. 
Бўлмаса…

Холбой фермер тутақиб кетди: 
— Кет, нари кет, деяпман. Нима бало, 

сен ўзи эсингни еб қўйдингми? Бугундан 
бошлаб шоир-поирлигингни йиғиштира-
сан. Ундай зўр бўлсанг, менинг даламга 
чиқиб ўт юл, кетмон чоп. 

  * * *
Шундан сўнг у бир умр трактор ҳай-

даб, беш олти йилдан бери фермерлик 

нонини еб келаётган отасининг гапла-
рида бир ҳикмат сезди. Яхшиларни ёза-
диган бўлди. Денов туманидаги 1-мактаб 
ва унинг фидойи директори Хосият Қора-
ева ҳақида эшитдию, оромини йўқотди. 
2004 йилнинг март ойида уни излаб 
Юрчи қўрғонига борди. Мактаб ҳовли-
сига кириши билан турли гулларга тўла 
боғ бағрида қолди. Ҳовли тугул, мактаб 
ичкарисида ҳам ранго-ранг гуллар, улар 
барқ уриб, очилиб ётибди. Катта-катта 
деразалар тахида гул. Йўлак ларда гул. 
Бунинг устига, йўлакларга ҳам гулдай 
қирмизи гиламлар тўшалган. 

Ходима уни эшик тепасига “Дирек-
тор” деб ёзиб қўйилган хонага бошлаб 
борди. Директорни кўрдию, ҳайратлари 
тўфонлади. “Наҳотки, шу масканга шу 
одмигина кийинган, соддагина аёл раҳ-
бар бўлса”, ўйлади у. У шу куни кечгача 
мактабда қолди. Синфларга кирди. Фан 
кабинетларини кузатди. Барчаси ўзгача, 
бариси ҳайратланарли. Айниқса, 8-март 
Халқаро хотин-қизлар куни байрамига 
бағишланган тантанада қатнашиши 
унинг дилини яйратди. Директор ёнида 
ўтириб, ўқувчилар ўқиётган шеърларни 
эшитиб, кўнгли илҳомланди. 

Таассуротларининг бари-барисини у 
ўзининг “Саидага ўхшатдим” очеркига 
тўкди. Очеркда муаллиф мактаб дирек-
торида Абдулла Қаҳҳорнинг машҳур қис-
саси “Синчалак”даги Саидага ўхшаш 
ҳайрат ва фидойилик топа олганди. “Жа-
нуб вақти” вилоят газетасида чиққан бу 
очерк яқин орада Сурхондарё вилояти-
даги матбуот нашрларида эълон қилин-
ган очеркларнинг энг яхшиси, бадиий пи-
шиқ ва пухтаси деб баҳоланди. Таҳрири-
ятнинг мукофотини олди.

  * * *
Соатмўминда яхши бир одат бор. У 

ота-она маслаҳатисиз бирор ишга қўл 
урмайди — ҳадди сиғмайди. 

2007 йилнинг куз ойи, у “Адолат” га-
зетасининг Сурхондарё вилояти бўйича 
мухбири сифатида фаолият юритар эди. 
У отаси олдида одоб билан ўтирди. 

— Ота, агар йўқ демасангиз тўй қила-
ман, “Китоб тўйи” қиламан.

Холбой фермер ўғлига ҳайрон ти-
килди:

— Китоб тўйи дейсанми? “Суннат тўй”, 
“қиз тўй”, “уй тўй” деган гапларни эшит-
гандим. Аммо “китоб тўйи” деган гапни 
эшитмабман. 

— Бугун устозим Жўра Қодиров би-
ринчи китоби “Умр тўфонлари”га тўй 
қилди. Зўр тўй бўлди. Термиздан ма-
шина-машина бўлиб, меҳмонлар келди. 
Уларнинг кўпи шоир ва журналистлар. 
Даврани шоир Шафоат Раҳматулла Тер-
мизий бошқарди. 

— Ундай бўлса тўй қил. Ҳавасларинг-
нинг завқини сур.

Шундай қилиб Соатмўмин Жумаев 
биринчи китоби — “Вахшивор этакла-
рида”га тўй берди. Тўйдан унинг қалби 
қонди. Вилоят газетасининг кўп ходим-
лари меҳмон бўлиб келди. Айниқса, 
Тошкентдан таниқли шоирларнинг 
ташриф буюриши уни беҳад шодланти-
риб юборди. 

  * * *
Ўтган йилнинг охирги куни эди. Ҳамма 

хонадонлар Янги йил байрами ҳаяжони 
нафасида эди. 

Эрталаб у кутилмаганда устози Жўра 
Қодировнинг уйига кириб келди. 

Қизғин салом-аликдан сўнг деди:
— Устоз, кийининг, иш бор.
Ҳамиша яхши ишлар ташвишида 

юрадиган Соатмўмин яна бир хайрли 
юмушни бошлаган эди. 

— Тинчликми? Топишмоқламай дан-
гал айтаверсанг-чи, — деди Жўра ака.

— Тинчлик. Байрам муносабати би-
лан маҳалладаги беш-олти хона-
донга кириб чиқсак, ҳамроҳ бўлсангиз. 
Қария лардан, касалманди бор оила-
лардан ҳол сўрасак деган ниятда эдим. 
Шу муносабат билан совға-салом тай-
ёрлаганман.

— Зўр гап. Ақлингдан айланай, — деди 
устози қувонганидан. — Дунёнинг зий-
нати, ободлиги савобда, савоб ишда. 

Улар энг аввал 92 ёшли Пўлат Шайма-
новнинг уй эшигини очишди. Пўлат бобо 
Шаймановнинг дуосини олишди. 

Сўнг кўп йиллардан бери оғир хаста-
лик туфайли тўшакланиб қолган йигит 
Ҳасан Ибрагимовнинг ҳовлисига рўпара 
бўлишди. Эътибордан кўнгли тоғдай 
кўтарилган йигит дуога қўл очди: 

— Укам, болалар олиб келган газета-
лардан ўқиб, сендан мағрурланиб ёта-
ман. Тошкентдай жойда кўп ишладинг. 
Турли марказий нашрларда мухбир бўл-

динг. Ҳозир “Ҳуқуқ пресс” журнали ва 
“Тараққиёт ва стратегия” газетасининг 
бош муҳарририсан. Омон бўл. Ома-
дингни берсин. 

  * * *
34 ёшли йигитнинг эл-юртда юксак об-

рў-эътибор тўплаётганига одамнинг ҳа-
васи келади. Соатмўмин ўтган йилги 
сайловда Ўзбекистон “Миллий тикла-
ниш” демократик партиясидан халқ де-
путатлари Олтинсой туман Кенгаши де-
путатлигига 19-“Мўминқул” сайлов окру-
гидан номзодини қўйди. 

Бу хабарни эшитган отаси Холбой Жу-
маевнинг яна пайтавасига қурт тушган-
дай бўлди. Тезлик билан ўғлини ҳузурига 
чақиртирди. 

— Нега бунча беўйлов, ўзбошимча бў-
либ кетаяпсан-а? Ё озроқ обрў-эътибо-
ринг ҳам кўплик қилаяптими? Шу округ-
дан сендан бошқа номзодини қўйганлар 
билан ҳазиллашма. Уларнинг ҳаммаси 
пулдор, мансабдор, оғайиндор одамлар. 
Тағин энг ёши сенсан шуларнинг ичида. 
Бир ўйлаб кўрдингми шуларни?

— Ота, — деди Соатмўмин ҳамиша-
гидек одоб билан. — Биламан, улар-
нинг ҳаммаси зўр. Узр, шу ишни мен 
Сиздан илк бор сўрамадим. Бу менинг 
ҳаётдаги биринчи айбим, чунки рози-
лик бермасдингиз. Уларнинг ҳаммаси 
дадил одамлар. Мен ҳам бир ома-
димни синаб кўрсам, нима қилипти. 
Бирови ҳокимга муовин, бирови эшон 
бўлса, ўз йўлига. 

Хўш, сайлов нима бўлди дейсизми? 
Ёш йигитнинг элдошларига ишонга-
нича бор экан. Бошқа номзодларга қа-
раганда икки уч ҳисса кўп овоз олиб ғо-
либ бўлди! Эл дарди, юрт ташвиши би-
лан яшаётган ёш депутат шитоб билан 
ишга киришди. 

19-сайлов округи ҳудудида 1200 дан 
ошиқ оила бор. Депутат Соатмўмин Жу-
маев ўтган ярим йилликда 30 марта сай-
ловчилари билан учрашув ўтказди. Уч-
рашувларда сайловчилар томонидан 
билдирилган муаммоларни бартараф 
этиш йўлида ўзига чора-тадбирларни 
белгилаб олди. Дастлаб, у “Мўминқул”, 
“Обшир” маҳаллаларидан 100 нафар-
дан ошиқ фуқароларга кредит олишда 
кўмаклашди. 20 турдан ортиқ озиқ-овқат 
маҳсулотларини бепул тарқатилишига 
бош-қош бўлди. “Обшир” маҳалласида 
3 километр йўлга шағалли тош тўктирди. 
Қишлоқ қабристонига олиб борадиган 
йўл 36 машина шағал тош тўкилгач, ра-
вон йўлга айланди. Депутат ташаббуси 
билан 40 нафар кекса Термиз шаҳрига 
саёҳатга ҳам бориб келишди. Коронави-
рус пандемиясига қарши кураш мақса-
дида 150 хонадонга 43 миллион сўмлик 
озиқ-овқат маҳсулотлари тарқатилди.

Муҳими, 19-“Мўминқул” сайлов окру-
гидаги аҳоли бугун депутатидан мамнун. 
Улар қувончини яширолмай, биз сай-
ловда кимга овоз беришни энди ўрган-
дик, дейишмоқда.

       * * *
Бугунги кунда туман кенгаши депу-

тати сифатида ўзининг сайловолди  
дас турларига монанд турли ташаббус-
ларнинг бошида турган қаҳрамонимиз, 
тумандаги турли хайрли ишларнинг мар-
казида бўлди. Туман ҳокими Алишер 
Жумаев билан суҳбатлашганимизда, 
С.Жумаев ҳақида у шундай деди:

 — Соатмўмин Жумаев туманимизда  
ўз фикрларини дадил  айта оладиган, 
халқимизни  қийнаб келаётган муам-
моларни  рўй-рост  гапирадиган, энг 
муҳими, аҳолининг маънавиятини, маъ-
рифатини юксалтиришда амалий  ёр-
дамни қоғозда эмас, балки фидойи 
меҳнати билан бажараётган ёш ноибла-
римиздан бири. Унинг ишларидан барча-
миз мамнунмиз. У тумандаги  оқсоқ соҳа-
ларни оёққа турғазишда муаммоларни 
кўра оладиган ва ўз ёрдамини аямайди-
ган  мард ва ғайратли депутат ҳисобла-
нади.

Айниқса, маҳаллаларни обод қилишда 
олиб бораётган ишларини  ало ҳида таъ-
кидлаш зарур. Иккита маҳалла фуқа-
ролар йиғини идорасини қуриб, шинам 
гузарга айлантирилишида, “Обшир”  
қишлоғидаги 21-сонли мактабда замона-
вий  синфхона  ва қоровулхонани  барпо 
этилишида чинакам жонбозлик кўрсатди. 
Биз бундай саховатли юртдош ларимиз 
борлигидан фахрланамиз.

  * * *
Ўша куни сайловнинг эртаси эди. Ку-

тилмаганда уларнинг уйига чошгоҳ чоғи 
Солия Ортиқова кириб келди. Соатмў-
минда муваффақият ҳарорати деярли 
сезилмас, ҳамишагидек эди. Бундан ту-

ман ҳокимининг хотин-қизлар бўйича 
ўринбосари Солия Ортиқованинг ҳай-
рати ошди. Бу ҳайратини эса ўғли тенги 
йигитдан яширолмади. 

— Қойил-е, чиндан ҳам қойил! Ҳеч 
нарса кўрмагандайсан-а? Сенинг ўр-
нингда туманнинг уч довруқли одамини 
сайловда доғда қолдириб, ғолиблик шоҳ-
супасига бемалолгина кўтарилиб олган 
одам шундай пайтлар уйида тўй қилиб 
ётган бўлармиди. Сайловда мен тугул 
шу атрофда донгдор бўлган эшонга ҳам 
ўхшатиб “чил” бердинг-а? Қаҳрамонлик 
қилиб тан олай: мен озроқ уялгандай, 
изза бўлгандай бўлдим. Чунки оз эмас, 
кўп эмас мендан қарийб уч ҳисса кўп 
овоз олдинг-а! Табриклайман, чин дил-
дан табриклайман.

 — Устоз, шундай бўлибди. Ўзим Тош-
кентда эдим. Ҳалигина келдим. Эшитиб, 
тўғриси қувондим.

Соатмўминнинг ҳовли эшиги кўнгли-
дай ҳамиша очиқ, ҳамма бемалол кириб 
келаверади. 

 — Бу нима туриш, домла. Ичкарига 
киринг. 

Туман ҳокими ўринбосарининг шу 
тобда мактабда математикадан дарс 
берган собиқ ўқувчиси билан суҳбатла-
шиш иштиёқи бор эди. Одати бўйича уй 
соҳиби, камтарлик билан кулимсираб 
жимгина ўтирар, меҳмон эса чиройи очи-
либ гурунг берар эди: 

— Ўзи шундай олижаноб йигит бўли-
шингни, ўқитувчилик йилларимдаёқ пай-
қардим. Синфда ташаббускор эдинг,  қа-
ердаги йўқ нарсаларни бошлаб, қўзғаб 
юрардинг. Республикада ҳам газета, ҳам 
журнал чиқариш осонмас. Энг муҳими, 
шу журнал, газета орқали  эл-юртга  
жуда катта нафинг тегаётир. 

— Раҳмат опа, раҳмат.
— Ўтган йилги тумандаги бир йиғи-

лишдан роса қувондим. Буни ўзингга 
ҳам айтгандим, шекилли.  “Тараққиёт ва 
стратегия” газетангда туман халқ таъ-
лими бўлими мудирини “Ойдан тушган 
мудир” дея боплаб, лекин ҳақчил танқид 
қилдинг. Шу мақолани  вилоятимизнинг 
собиқ ҳокими Эркинжон Турдимов тума-
нимиздаги катта бир йиғилишда мудирга 
пеш қилиб: 

— Сизнинг афту башарангизни шу 
мақоладан англаб олдим. Ишни тузат-
сангиз тузатасиз, бўлмаса сиз билан 
хайрлашишга тўғри келади, — деганди.

— Домла, шу мақоладан кейин Эр-
кин ака Турдимов мени ҳам йўқлаганди, 
ҳатто таб риклади. “Газетангизда шундай 
мақолаларни кўпайтиринг”, деди. 

Соатмўминнинг севикли умр йўлдоши 
Нигора Турдиева чой келтириб, ширин-
гина дастурхон тузади. Қизғин суҳбат эса 
давом этди. 

— Соат, Соатжон, — дея меҳр ила 
давом этди ҳоким ўринбосари. — Юра-
гинг катта, қўрқмас жасур йигитсан. 
Буни  хо-ов ўша “Беэга бозор” фельето-
нингдаёқ сезганман. Шу феълинга со-
диқ қолиб, кўпдан-кўп ишларни қилдинг, 
қилаяпсан. Шу сайловда ҳатто ўзимиз-
нинг туман ҳокимлигини ҳам аяб ўтир-
мадинг... 

Ҳа, ёш ижодкор, тиниб-тинчимас ин-
сон, халқ депутатлари Олтинсой туман 
Кенгаши депутати Соатмўмин Жумаев 
бугун ўз ҳамқишлоқлари, тумандаги-
ларнинг катта-кичик муаммолари билан 
банд. У ана шу йўлда баъзан кимларга-
дир ёмон кўриниб, талашиб-тортишиб 
депутатлик сўровларини йўлламоқда, 
туман сессияларида сўз олиб бор кам-
чилигу муаммоларни мутасаддиларнинг 
олдига кўндаланг қўймоқда.

— Бир неча бор вилоятимиз ҳокими 
Тўра Абдиевич Боболовнинг қабулида 
бўлдим. У киши гапларимни, конкрет 
таклифларимни эшитиб: “Раҳмат сизга, 
менга сиздек интилувчан, ишлайдиган 
одамлар керак. Хўп десангиз, Сизни ви-
лоятдаги бирор каттароқ вазифага тай-
инлаймиз”, деди.

Мен вилоятимиз раҳбарига бундай 
ишонч учун миннатдорлик билдирдим. 
Аммо гап катта вазифа, лавозимда 
эмас-ку! Шу боис, “каттароқ вазифа”ни 
рад этдим. Муҳими, қишлоқдошларим, 
туманимиз аҳли менга ишонч билди-
ришган. Шу ишончни оқласам, уларга 
керак бўлсам, шунинг ўзи катта бахт, — 
дейди у.

                    Тоштемир ТУРДИЕВ,
Ўзбекистон Республикасида 

хизмат кўрсатган маданият ходими.
Ҳикматулло ҚОДИРОВ,

“Hurriyat” мухбири.

ЗАМОНДОШЛАРИМИЗ

ёки нима учун туман Кенгаши депутати “каттароқ лавозим”ни рад этди?ёки нима учун туман Кенгаши депутати “каттароқ лавозим”ни рад этди?

Соатмўминнинг болалик йилларини эсласам, негадир хаёлимга рус 
шоири Сергей Есениннинг: “Гўдакликда маълум ҳар одам, Бола бошдан 
деган гап тўғри”, деган сатрлари келаверади.
Оқ-сарғишдан келган келишган бола эди у. Жимгина юрар, ҳатто бирон 

шўхлик ҳам қилмас, айниқса, мактабдаги дарсларда одоб билан қатна-
шар, ўқитувчилари ҳам уни ўқувчиларга намуна қилиб мақташарди. Аммо 
у доскага чиққанида, гўёки илҳоми жўшган шоирга ўхшаб,  ҳеч тутилмай 
сўзларди. 

ÎÄÀÌËÀÐÃÀ ÊÅÐÀÊ ÎÄÀÌËÀÐÃÀ ÊÅÐÀÊ 
ÁÓËÑÀÍÃ ÁÓËÑÀÍÃ ——  ÁÀÕÒÁÀÕÒ

КОРРУПЦИЯ УЧУН ЎЛИМ ЖАЗОСИ
Хитой ҳукумати партия қў-

митасининг собиқ котиби ва 
Хитойнинг энг йирик актив-
ларни бошқариш бўйича “China 
Huarong” компанияси директор-
лар кенгаши раиси Лай Сяо-
минга нисбатан ўлим жазосини 
эълон қилди. Тянцзин шаҳри суди 
компания собиқ раҳбарини кор-
рупция, порахўрликда айблаб,  
ўлимга маҳкум этди.

2018 йил кузида Лай Сяомин партия интизоми ва қонунларини 
жиддий бузгани учун партиядан чиқарилган. Хитойнинг собиқ раҳ-
бари қимматбаҳо совғаларни, шу жумладан, катта миқдордаги пул-
ларни қабул қилган, қимматбаҳо ресторан ва клубларда зиёфат-
ларни ноқонуний равишда уюштирган ва ўз лавозимидан шахсий 
манфаатлари учун фойдаланган. 

Хитой ҳукумати 1997 йилдаги Осиё молиявий инқирозига жавобан 
1999 йилда “China Huarong”  компаниясини ташкил этган эди. Бу  ак-
тивларни бошқариш бўйича энг йирик тўртта компаниядан биридир. 

Лай Сяомин 1962 йилда туғилган. Ўз фаолиятини 1983 йилда Хи-
той Халқ банки (МБ) да бошлаган. У 2009 йил январь ойида “China 
Huarong”га ишга ўтиб,  2012 йилда ҳозирги лавозимини эгаллаган эди.

КОМФОРТДАН ЧИҚИШ ПАЙТИ
Коронавирус  панде -

мияси нозу неъматга тўй-
ган дунёни фаровонлик ва 
комфортдан чиқишга маж-
бур қилди, — деди Россия 
президенти матбуот ко-
тиби Дмитрий Песков.

“Нима учун дунё бу пан-
демияни шу тарзда қабул 

қилди? Чунки пандемия яхши овқатланган дунёни ўз комфортидан 
чиқарди. Одамларни озиқ-овқатдан, кийим-кечакдан, айтди-айтди-
дан муҳимроқ нарсалар ҳақида ўйлашга ва гапиришга маҳкум этди”, 
деди у “Соловьев Live Ютуб”  каналида берган интервьюсида.

“Назаримда, у (пандемия) қандайдир тарзда ўтиб кетадигандек 
туйилади. Яна бир савол — янги пандемиялар пайдо бўладими”, — 
дея қайд этди Песков ва бу борада илм-фан кўплаб муаммоларга 
дуч келаётганини таъкидлади.

“ЧЕГАРА БИЛМАС МУХБИРЛАР” ВА АССАНЖ
“Чегара билмас мух-

бирлар” халқаро таш-
килоти Буюк Британия 
расмийларини Белмарш 
қамоқхонасида бўлган 
“WikiLeaks” ташкилоти  
асосчиси Жулиан Aс-
санжни зудлик билан 
озод қилишга чақирди. 
Бу ҳақда ташкилот 
матбуот хизмати ду-
шанба куни тарқатган 
баёнотида айтилади.

“Биз Буюк Британия судининг Aссанжни AҚШга экстрадиция қи-
лиш ҳақидаги талабни рад этиш тўғрисидаги қарорини мамнуният 
билан қабул қиламиз. Aммо биз суднинг матбуот эркинлигини ҳимоя 
қилиш тарафдорлари сифатида аниқ сўз айтмаганидан афсусда-
миз”, — дейилади баёнотда.

Лондон суди душанба куни Aссанжнинг ҳаётига хавф туғдиргани 
сабабли уни AҚШга топшириб бўлмаслиги ҳақида қарор чиқарди. 
6-январь, чоршанба куни яъни бугун суд Aссанж адвокатларининг 
уни гаров эвазига озод қилиш ҳақидаги илтимосномасини кўриб 
чиқади. 

АФРОДИТА ИБОДАТХОНАСИ ХАРОБАЛАРИ
Туркиянинг ғарбий қисмида 

олимлар ва археологлар 2500 
йиллик Aфродита ибодатхонаси 
қолдиқларини топдилар. Бу Урла 
ярим оролидаги қазиш ишлари 
пайтида юз берди.

Шунингдек, ушбу ҳудудда 35 та 
қадимий аҳоли пунктлари топил-
ган, шу жумладан 16 таси неолит 
даврининг охирларига мансубдир. 
Улар орасида Aфродита ибодатхо-

наси харобалари ҳам бор. “Бу ҳаяжонли ва таъсирли кашфиёт”, деди 
Мемар Синан санъат университети ходими,  археолог Елиф Копарал.

Бу ердаги тадқиқотчилар бир неча йил давомида қазиш ишларини 
олиб боришди. Мутахассисларнинг фикрига кўра, маҳаллий аҳоли 
уларга бу ишда яқиндан  ёрдам берган.

 
ТЎЙДАГИ ПОРТЛАШЛАР
Малида тўй мароси-

мида содир этилган ҳужум 
натижасида ўнлаб одам-
лар ҳалок бўлди. 

Манбаларга кўра, ҳаво 
ҳужумида камида 20 на-
фар тинч аҳоли ҳалок бўл-
ган. Ҳаво ҳужумлари 4 ян-
варга ўтар кечаси номаълум самолёт томонидан амалга оширилган. 
Фожиа Малининг марказий қисмида, Дуенза шаҳри яқинида содир 
бўлган. Нашр таъкидлашича, тўй маросими иштирокчилари бомбар-
димон қилинган.

Эҳтимол, воқеа сабаби ҳарбий учувчиларнинг хатоси бўлиши 
мумкин. Малида маҳаллий авиация кучлари, БМТ тинчликпарвар 
кучлари  ҳамда “Бархан” операциясини ўтказаётган француз ҳар-
бийлари бўлган.

Малида 2012 йилдан бери вазият беқарор эди. 2013 йилда Фран-
ция Aфриканинг марказий ҳокимияти назоратига ҳудудни қайтариб, 
Малига қўшин киритди. Ўшандан бери исломчилар жангариларни 
ёллаш учун этник рақобатдан фойдаланмоқдалар.

ЭМЛАШ УЧУН УЗУ-У-УНДАН-УЗУН НАВБАТ
Пекинда вакцина 

олишни истаганлар 
орасида узу-у-ндан-у-
зун   навбатлар кўпай-
ган. Хитой пойтахти-
нинг 70 мингдан ортиқ 
аҳолиси вакцинани қа-
бул қилди, деб хабар 
беради “Известия” те-

леканали. 
Бироқ Хитойнинг умумий аҳолисини назарда тутадиган бўлсак, 

эмлашга навбат қанчалар узун бўлса, бу жараённи охирига етказиш 
ундан ҳам узоқроқ йилларни олиши мумкин. 

Эмлашлар даставвал тиббиёт ходимларига, ижтимоий хизмат хо-
димларига, божхона инспекторларига қилинган. Шифокорлар Хитой-
нинг “Синопфарм” фармацевтика компаниясининг вакцинасини эм-
ламоқдалар. Унинг самарадорлиги мутахассислар фикрича, 79 фо-
изни ташкил қилади.

11 “Нима бўпти”, дея кўрманг. Нега 
Амир Туркистонни топтаган империя 
вакиллари билан саломлашиб, 
уларнинг ҳурматини жойига қўяди-ю 

эзгуликни орзулаган жонкуяр муҳаррирни 
руҳан эзғилайди? Вазиру хослар Амир 
Олимхонга муҳаррир Беҳбудий ҳақида қандай 
маълумотларни етказишган эди?.. Ҳақиқатни 
нашрида эълон қилган муҳаррир, ўз юрти 
– кўҳна Туркистон фидойиси нега амирга 
ёқмаганди?.. 

Негаки, ўша даврда нашр этилган 
“Самарқанд” газетаси, “Ойна” журналларига 
бош муҳаррирлик, “Ҳуррият” газетаси 
таҳририяти жамоасига ғоявий раҳбарлик 
давомида Маҳмудхўжа Беҳбудий 
Туркистоннинг бошқа  ҳудудлари қаторида 
Бухородаги муаммо ва камчиликларни ҳам 
кескин қоралаганди. Шундай бўлса-да, 
Амирнинг ҳурматини жойига қўйиб, шарқона 
андиша билан ёзганди! 

Шўро даврида ҳам ҳақиқий 
муҳаррирларнинг қисматида бундай 
воқеалар кўп бўлди. Совет тузумининг сўнгги 
йилларида “Ёш куч” журналида муҳаррирга 
ўринбосар бўлса-да, мақоламиз қаҳрамони 
Хуршид Дўстмуҳаммад ҳуқуқ посбонлари 
йўл қўйган хато ва камчиликларни бир 
неча мақолаларида фош этади. Айтгани-
айтган, дегани-деган бу соҳа раҳбарлари 
“фаолиятимиздаги камчиликларни ўрганибсиз, 
ишимизга ёрдамингиз учун раҳмат”, дейиш 
ўрнига турли йўллар билан, ҳеч йўқса, совуқ 
муомала-ю эътиборсизлик билан эътироз 
билдиришади, иложи бўлса-ку, раддия 
эълон қилиш талаби билан чиқишади. Ахир 
терговчию судьяларга ўхшаб гумондорни 
ишхонасига “таклиф” этиб камчиликларни 
аниқламадику муҳаррир. Масалан, 
Сурхондарёдаги бир жиноят иши юзасидан 
ёзган (“Адолатсизлик! Ҳақсизлик! Хўрлик!”)  
мақоласини сафарга чиқиб, хонадонма-
хонадон юриб, қўшимча гувоҳлар билан 
суҳбатлашиб, терговчилар “унутган” ишларни  
бир неча ой давомида бажарсаю, яна 
маломатга қолса?! 

Хуршид Дўстмуҳаммад “Ёш куч” 
журналида бош муҳаррир сифатида (1994-
95 йиллар) даврнинг долзарб мавзуларини 
белгилаш, қўл остидаги журналистлару ташқи 
муаллифлар билан ишлаб, муаммоларни 
жамоатчилик ҳукмига олиб чиқиш борасида 
катта тажриба тўплади. Нашрнинг мазмунини 
бойитиш мақсадида кўп ғояларини ҳаётга 
татбиқ этди. Бунда мисол келтирганимиз 
халқнинг назаридаги энг муҳим – ҳуқуқлари 
поймол этилганлар ҳимоясию аҳолининг 
ҳуқуқий саводхонлигини оширишга оид 
чиқишлар билангина чекланиб қолмади. 
У таҳририят раҳбари сифатида инсон 
камолотида муҳим ҳисобланган адабиёт, 
мусиқа, фалсафа ва бошқа йўналишларга 
ҳам эътибор қаратди. Масалан, таниқли 
композитор Анор Назаровга савол билан 
мурожаат қилиб, миллий маданиятимиз, 
шу билан бирга Ғарб, жумладан, опера 
санъатининг ўзига хосликлари, ўзимиздан 
чиққан таниқли хонандаларнинг қай бирида 
баритон, тенор, сапрано каби овозлар 
борлиги, октава нималиги ҳақида жавоблар 
олиб, журналхонларнинг бу борадаги 
маълумотини оширишга ҳисса қўшди. Ёки 
фотожурналистика билан шуғулланадиганлар 
учун “Бу олам бир суратхона” рукнини ташкил 
этиб, улар муҳрлаган бетакрор лаҳзаларни 
журнал саҳифаларида мунтазам бериб борди. 
Нашр қатларида ёш иқтидорлар, ҳаваскор 
журналистларнинг асарларини кўришимиз 
эса муҳаррирнинг тетапоя қилаётган 
қаламкашларга меҳридан дарак эди.

Хуршид Дўстмуҳаммаднинг мустақил 
Ўзбекистоннинг ягона мустақил нашри — 
“Ҳуррият” газетасига бош муҳаррирлик 
вазифасига ўтганлиги (2001) жамиятда содир 
бўлган ўзгаришлар, демократик тўлғоқларни 
кўтаролмаётган авлод эврилишлари 
билан кечганлигини кузатишимиз мумкин. 
Мустақилликнинг тўртинчи йилидан кейин 
истиқлолни мустаҳкамлаш баҳонасида 
эркинлашиб келаётган матбуотга тўсиқлар 
қўйила бошланди. Оммавий ахборот 
воситаларида бошқача фикр айтилмай 
қўйгани, ҳатто, раҳбарларнинг ўзига ҳам яққол 
сезилиб қолди. Шунда матбуот эркинлиги 
мавжудлигини кўрсатиш мақсадида ХХ 
асрнинг 17-йилида чоп этилиб, большевиклар 
томонидан ёпилган жадидлар нашри номида 
“Ҳуррият” мустақил газетасини таъсис этишга 
изн берилди. 

Газетада бир нечта муҳаррирлар алмашгач,  
Хуршид Дўстмуҳаммадни бош муҳаррирликка 
таклиф этишади.  Ҳолбуки, у ҳеч бир раҳбарлик 
лавозимини сўраб олган инсон эмас. Ҳойнаҳой 
унга бош муҳаррирликнинг лозим кўрилиши 
инсон камолоти, давлат ва жамият тараққиётида 
эволюцион йўлни, маърифат йўлини танлагани, 
вазмин фикрлаши билан боғлиқ деган ўй кечади 
кишида. 

Исталган киши унинг берилган имкониятдан 
фойдаланиб, миллатнинг ҳуқуқий, сиёсий, 
маънавий камолотига хизмат қиладиган, 
раҳбарларнинг ҳокимиятни бошқариш 
маърифатини ошириш йўлида ўйлаб қўйган 
ғояларини амалга оширишга киришганини 
газета тахламларини ўқиб-ўрганиб аниқлаб 
олиши қийин эмас.

Мисоллар эса кўп, масалан, ҳозирда 
марҳум мутафаккир олимимиз Нажмиддин 
Комиловнинг “Вазир қандай бўлиши 
керак?” сарлавҳали туркум мақолалари 
газетанинг бир неча (1998 йил 28 январь, 
25 февраль, 11 март, 27 май) сонларида 
берилди. “Давлатчилик” рукнидаги бундай 
мақолаларда ҳукумат раҳбарига камарбаста 

бўлган вазирлар дунёқараши, интеллектуал 
салоҳияти қандай бўлиши, давлат ишларини 
юритишда адолатпарвар, халқпарвар, 
тадбиркорлик сифатларига, қалб тозалигига 
эга бўлиши тарихий далиллар асосида 
ёритилди. Умуман, раҳбарлар, раҳбарлик 
маърифати газета саҳифаларида асосий 
ўринда турди. Амалдорнинг қандай бўлиши 
зарурлиги ҳақидаги фикрлар айнан ана шу 
хислатлар амалдаги бошқарув ходимларига 
етишмаётганини билдирарди.

 “Ёш куч” журналида тўпланган тажрибаси 
бош муҳаррирга “Ҳуррият”да айниқса, суд-
ҳуқуқ соҳасидаги адолатсизликлар, жамиятда 
адолат ўрнатиш зарурати бўйича материаллар 
уюштиришда қўл келди. Аввало, публицист 
сифатида ўз ижоди билан бошқаларга ўрнак 
бўлди. Газета саҳифаларига мангу муҳрланган 
Ҳ.Олимжоновнинг “Танқид кимга ёқади, ҳукм 
ўқиган судьячи? Демократлашаётган жамиятда 
суд ҳокимияти ва матбуот тил топишиб кета 
олармикан” (1999 йил 7 апрель) мақоласи 
ўша даврдаги камчиликларни очиб беришдан 
ташқари бугун ҳам долзарблигини йўқотмаган. 

 Муҳаррир муаллифнинг “Судларнинг 
мустақил, адолатли ва инсонпарвар, фақат 
қонунга бўйсунадиган одил суд бўлишини 
истаганим ҳолда, қайси босқичдаги суд 
бўлмасин уларнинг таъқиб ва тазйиқлар, 
илтимос ё кўрсатмалар таъсирида ҳукм ва 
қарорлар, ажримлар ижод қилмасликларига 
тилакдошман” каби фикрларини 
“қайчи”ламасдан бериши ўз даврининг энг 
нозик масалаларини маърифат йўли билан 
олиб чиққанлигини англатмайдими? 

А.Алиқуловнинг “Оқлов ҳукми — йўқ 
даражада” мақоласида жуда ўринли савол 
қўйилади, ўткир ва мантиқли киноя қилинади: 
“Бунга сабаб нима: биз тергов сифати бўйича 
дунёда биринчи ўринга кўтарилдикми ёки...” 
Материалларнинг бу тахлит берилишида 
бош муҳаррирнинг ҳеч йўқса юраги бақувват 
бўлиши керак. Негаки айтилган ҳар бир 
сўзни ўзига нисбатан айблов сифатида 
қабул қиладиган ҳуқуқ-тартибот соҳаси 
мутасаддиларига бундай киноялар ҳам ёқмай 
қолган давр эди.

Бу каби мақолаларни газетада чоп этишга 
ижозат берган бош муҳаррирнинг эртанги 
куни нотинч ўтиши шубҳасиз эди. Негаки, бу 
газетани ўша пайтда алоҳида бир ташкилот — 
ОАВ тафтишчиси бўлган — “цензор” ўқимасди. 
“Мустақил газета” сўз бирикмаси унинг номи 
билан ёнма-ён қўйилишининг боиси ҳам шу 
эди аслида. Шу сабабли чоп этилган газета 
катта раҳбарнинг столига келиб тушар ва 
табиийки, ҳар бир муаммоли материал 
юзасидан мутасаддилардан изоҳ сўраларди. 
Шу боис, газета чоп этилгани ҳамон тегишли 
мутасаддилар томонидан ўқилар, изоҳ 
беришга тайёргарлик кўрилар, иложи борича 
бош муҳаррирга эртароқ эътироз билдиришга 
ҳаракат қилинарди. Ана шу серғалва 
жараён тўхтагунча бош муҳаррирнинг боши 
маломатдан чиқмасди. Бамисоли порох 
бочкаси устида ўтиргандек бу қадар беҳузур 
ва беҳаловат ҳолатни бошидан ўтказган 
одамгина англайди буни.

Хуршид Дўстмуҳаммаднинг бош муҳаррир 
сифатида таҳририятга нозиктаъб, инжиқ (яхши 
маънода) журналистларни таклиф этиши, 
уларнинг ғояларини қабул қилиши бағрикенг, 
адолатли раҳбар эканлигини исботлайдиган 
далилдир. Ўша кунларнинг бирида бошқа бир 
устозимиз, “Ўзбекистон адабиёти ва санъати” 
газетасида фаолият юритаётган таниқли 
муҳаррир Маҳмуд Саъдий “Ҳуррият”га ўтаман, 
деб қолди. 

— Ғояларимни Хуршидга айтгандим, 
маъқул келди чоғи, “келинг”, деди. Баъзи 
фикрларни ўтказиш қийин бўлса-да, ҳаракат 
қилиб кўрайлик-чи. Бу борада унинг тажрибаси 
катта, дунёқараши кенг, — дегани ёдда қолган 
Маҳмуд аканинг. Газетадаги “Сиймо” рукнидаги 
материалларни устоз Саъдий уюштирганидан 
кўпчилик хабардор. Бош муҳаррир ва 
Маҳмуд Саъдий ҳамкорлигидаги “Мутолаа 
— роҳатбахш азоб” рукнидаги “ХХ аср — 
китоб асри: муносабатлар, мулоҳазалар, 
фикрлар” (1999 йил 12 май) деб номланган 
қўшсаҳифада жаҳоннинг 10 та ва миллий 
адабиётнинг 10та машҳур китоби ҳақидаги 
маълумотларни, миллат зиёлиларининг 
китобхонлик даражасини таҳлил қилсангиз 
ажиб хулосаларга келасиз. 

Умуман олганда, Хуршид Дўстмуҳаммад 
муҳаррирлигида газетада бошқа 
нашрлардагидан фарқланадиган рукнлар 
ташкил этилди. Газетанинг биринчи бетида 
бериладиган “Йўғ-э!” рукнидаги бор-йўғи битта 
теша тегмаган гап муаммоли, катта ҳажмдаги 
мақолаларда ёритишнинг имкони бўлмаган 
залворли фикр журналистик қитмирликка 
мисол бўла олади. Уларнинг аксарияти бош 
муҳаррирга тегишли ёки унинг розилиги 
билан газетада чоп этилган. Мана улардан 
айримлари:

“Фикрдан қудратлироқ бузғунчи йўқ”.
“Фикрнинг жинси бўлмайди”.
“Ақлли кўринишни ахмоқдан ўрган”.
“Порахўр – уятчан қароқчи”.
“Ўзининг қадрига етган қул – қул эмас”. 
“Тулкининг замони келди”.
“Думинг ликиллаб турса – олға 

кетиш осонлашади”.
“Қалам аҳли – алам аҳли”.
“Журналистнинг тили узун, қўли 

калта”...
Газетани олган заҳотингиз шу рукндаги 

гапни ўқийсиз – қисқа, лўнда, фикрлашга 
ундайди. Фикрни ўзлаштириб олгач, кейин 
лабда нимтабассум билан газетанинг 
охирги бетидаги “Овоза” рукнига назар 
ташлайсиз.

“Март ойидан бошлаб деҳқонлар 
маошлари ойма-ой берилармиш...”

Ўзини адолатли ҳисоблайдиган 
раҳбарларга юборилган огоҳлантириш 
қўнғироғи эмасмиди бу? Албатта, бу фикрлар 
замирида жамиятда содир бўлаётган 
салбий тенденцияларга муносабат ётибди. 
Мутасаддилар бош муҳаррирнинг шу каби 
ҳажвий қитмирликларига 2002 йилнинг 30 
январигача чидашди.

Биз билан суҳбатда ўша пайтда бош 
муҳаррир ўринбосари бўлиб ишлаган 
Норали Очилов таҳририятда бўлиб ўтган бир 
воқеа мисолида Хуршид аканинг раҳбарлик 
хислатларидан бирини эслади.

“...1999 йил. Хуршид ака Жиззах вилоятида 
сайловчилар билан учрашувлар ўтказиб 
юрганда таҳририятни биз — ёшларга 
ишониб кетганди. Газетада бир вилоятдан 
номзоди қўйилган шахснинг ишончли вакили, 
бунинг устига таҳрир ҳайъатимиз аъзоси 
бўлган иқтисодчи профессорнинг сайлов 
жараёнларидаги нохолис вазиятларга оид 
мақоласини чоп этдик. Долзарб мавзудаги 
қалтис мақола бир пасда юқори ташкилотда 
жиддий муҳокамага сабаб бўлди. Бош 
муҳаррир телефон етмас жойларда экан, 
шундай бўлса-да, уни бошқарув алоқаси 
ёрдамида Тошкентга чақириб олишди. 
Камина қалин деворли бино кабинетларидан 
бирида бош эгик, руҳсиз ҳолда ўтирардим. 
Хуршид ака шошилинч кириб келди-да, 
қисқа салом-аликдан сўнг елкамдан қоқиб 
хотиржамлик билан: “Ҳа, отам, бўлиб 
туради, сиқилманг”, дея далда берганича ўзи 
жавоб бериш учун ичкарига кириб кетди... Устоз 
энг қийин вазиятларда ҳам қўл остидагиларни 
ҳимоя қилиб, барча масъулиятни зиммасига 
оладиган раҳбар деб биламан.

 “Ўзбекистон матбуоти” журнали бош 
муҳаррирлигида ҳам Хуршид Дўстмуҳаммад 
адолат, ўзликни таниш, танитиш борасида 
маърифат йўлидан қайтмагани нашр 
тахламларидаги материаллар мазмун-
моҳиятида сақланиб турибди. У журналнинг 
2002 йил 3-, яъни март сонидан бош муҳаррир 
сифатида иш бошлаган.

“Ўзбекистон матбуоти”, асосан, 
журналистикага ихтисослашган нашр 
эди. Шу боис ҳам Хуршид Дўстмуҳаммад 
публицистикасида муносиб ўрин тутган ҳуқуқ 
мавзуси хос тарзда берила бошланди. 

“Истаймизми, йўқми журналист ҳукмрон 
сиёсат, ҳукмрон мафкура билан ҳамкорликда 
ишлайди. Шу ҳаводан нафас олиб яшайди. 
Ўзининг фаолиятини унинг йўриқларига 
мослаштиради. Лекин мен ўзимга қарши 
бориб ёзганимни эслолмайман. Ёки жуда 
кам ёздимми? Билмадим. Мен биронта 
мақоламда, бадиий асаримда хижолат 
бўладиган ўрин, эътиқодимга қарши борган 
жойим йўқ. 

Қўрқув ҳамиша журналистнинг бошида 
қиличини ўйнатиб туради. Бу гапни 
айтадими йўқми ёки қандай айта олади 
дегандай? Мен ҳамкасбларимга кўп 
айтганман, сўз ҳар қандай вазиятда имкон 
топади. Сўзни яхшилаб маҳорат билан 
ишлата олсанг, асоссиз назоратларни, 
асоссиз тазйиқларни айланиб, четлаб 
ўтади”, — дейди устоз Хуршид Дўстмуҳаммад. 

Тил ўрганиб, дунё илми билан бўйлашишга 
ҳаракат қилаётган замонавий ёшлар матбуот 
ишини капитализм қонунлари асосида йўлга 
қўйиш зарурлигини айтиб, фақат виждон 
софлигининг ўзи журналистика ривожи учун 
кифоя қилмаслигини таъкидламоқдалар. 2004 
йилда чоп этилган “Ўзбекистон матбуоти” 
журналида эса ёш журналист Д.Дўлтаеванинг 
бу борадаги мулоҳазаларига ҳам ўрин 
берилганини кўрамиз. У эски тутумлардан 
қутулолмаётган муҳарриру журналистлардаги 
камчиликларни шундай изоҳлайди: “24 
миллион аҳолиси бор (қаранг, орадан 16 йил 
ўтиб, аҳолимиз яна 10 миллионга ошибди. 
Ҳ.С.) давлатда  250 минг нусха рекорд 
адад ҳисобланади (нашрларимизнинг қанча 
нусхаларда чоп этилганига ҳам эътибор 
беринг-а!. Ҳ.С.). Ваҳоланки, аҳолининг 
бир фоизигина ўқийдиган газетани халқ 
эътиборини қозонган деб бўладими?..

Менимча, бу аҳволнинг икки сабабини 
кўрсатиш мумкин.

1. Журналистларимиз ўз касби орқасидан 
катта пул ишлаш мумкинлигига ишонмайди.

2. Ўзини ҳаддан ташқари зиёли ҳисоблаб, 
ўқувчини саводсиз деб билади. Гапда халқнинг 
баҳосини энг муҳим мезон, деб айтгани билан, 
амалда ўша юқори баҳога ўзининг сифатсиз 
иши билан эришмоқчи бўлади”.

Ёш журналистнинг мулоҳазаси, гарчи ўша 
давр муҳитию муҳаррирларига ёқмаса-да, 
айтилишга, “яшаш”га ҳақли эди. Бош муҳаррир 
ҳам шуни ўйлаган ва журналда чоп этишга 
лозим топгани фикримизга далилдир.

Сўзимиз бироз чўзилган бўлса-да, битта 
мақолада устоз Хуршид Дўстмуҳаммаднинг 
таҳририят раҳбари, муҳаррир сифатидаги 
барча қирраларини очиш мушкул. Бу борада 
у билан ҳамнафас ишлаган журналистлар, 
муаллифлар, қабулига арз билан 
келганларнинг ҳам ўз фикрлари бор. Унинг 
муҳаррирлик фаолиятини фундаментал илм 
чиғириғидан ўтказадиган тадқиқотчининг 
ҳам ўз қарашлари бўлиши мумкин. Демак, 
масалани илмий жиҳатдан ўрганиш, таҳлил 
қилиш, хулоса чиқариш келгуси муҳаррирлару 
сиёсатдонлар, керак бўлса, раҳбарлар учун 
тавсиялар ишлаб чиқиш соҳа тараққиёти учун 
фойдали ишлар сирасига киради.

 Ҳалим САЙИД,
филология фанлари номзоди, 

доцент.

Ўзлигига қарши Ўзлигига қарши 
бормаган бормаган ШАХСШАХС

Бу севимли ёзувчим, самимий ин-
сон билан қирқ ёшимда танишган-
ман. Шунга ҳам йигирма беш йил бў-
либди. Ўшанда Катта идорада бирга 
ишлардик. Унгача ҳам бу номни би-
лардим, жуда яхши таниш эди. 
Ҳикоя лари, мақолларини ўқиб, ҳур-
матим ошиб қолган эди. Баъзан “Ўз-
бекистон адабиёти ва санъати” га-
зетаси таҳририятига ёзганларини 
олиб келганида йўлакда ёки устоз 
Иброҳим Ғафуровнинг хонасида 
учратиб қолардим. Ўшанда са-
лом-аликдан нарига ўтмаганмиз.

Катта идорада ишлаганимда ками-
нанинг иккита раҳбари бор эди. Бири 
— бош маслаҳатчи Аббосхон Усмо-
нов, иккинчиси — етакчи маслаҳатчи 
Хуршид Дўстмуҳаммад эди. Матбуот 
билан ишлайдиган бу гуруҳнинг од-
дий маслаҳатчиси, яъни ходими — 
камина эди. Акаларимга эркалик қи-
либ: “икки бойга бир малай”, деб ҳа-
зиллашардим.

Икковлари ҳам самимий, бағрикенг 
ва меҳрибон, яхши инсонлар экан. 
Ўшанда ҳар икковларини ҳам кашф 
қилдим, десам, муболаға бўлмайди. 
Айниқса, Хуршид Дўстмуҳаммад би-
лан оға-инидай яқин бўлиб кетдик.

Биз ишлайдиган “Ахборот хизмати” 
бўлимида, ўта сергап раҳбаримиз 
бўларди. У киши собиқ шўро даврида 
Собиқ иттифоқнинг ваҳима нашрла-
ридан бири бўлган — “Извес тия” га-
зетасининг Яқин Шарқ мамлакатла-
ридаги махсус мухбири бўлиб ишла-
ган. Ўша раҳбар бир гал эндигина 
матбуот ҳаётига кириб келаётган ин-
тернет масаласида уч соат мажлис 
қилди. Ҳаво иссиқ, хона дим, ўтир-
ганларнинг тинкаси қуриб мудрай 
бош лади. Мажлисда интернетдан 
яширинча фойдаланиб бўлмайди. 
Уни тартибга солиб, қўриқлайдиган 
махсус полицияси борлиги ҳақида 
ҳам гапирилди. Раҳбар мажлис охи-
рида “кимда қандай савол бор?” — 
дейиши билан Хуршид аканинг одат-
даги қитмирлиги тутди. “Интернет-
дан фойдаланаётганимизни полиция 
биладими?” деб савол берса, бўла-
дими? Сергап раҳбар ушбу ҳазил 
саволга яна уч соат жавоб берди. 
Шу-шу ўша раҳбар иштирокида маж-
лис бўлиш хабарини эшитсак, ҳам-
мамиз Хуршид акани “илтимос, са-
вол берманг”, деб огоҳлантирадиган 
бўлдик.

Яна бир ҳаётий воқеа. Ўша раҳбар 
бир куни ходимларни ҳузурига яна чақи-
риб, шундай жиддий топшириқ бериб:

— Ҳар бирингиз қўшниларингиз-
нинг гапларини эшитиб, ёзиб олиб 
келасизлар. Иложи бўлса, қўшнининг 
уйига “жучка” қўйиб эшитинглар, — 
деб қаттиқ тайинлади.

Топшириқни “аъло” даражада ба-
жарган Хуршид ака шундай деб ёз-
ган эди: “Кеч соат 23 ларда ишдан 
уйга жўнадим. Чой-пой ичгунимча 
соат 24 лар бўлиб қолди. Ҳовлига 
чиқиб, қулоқ солсам қўшнининг ҳов-
лиси жим-жит. Шу пайт қўшнининг 
ити ҳуриб қолди. Сўнг тинчиди. Хо-
нага қайтиб кирмоқчи эдим, ит яна 
ҳурди. Бу ҳол уч-тўрт марта так-
рорланди. Қайтиб, тонггача ит ҳур-
мади. Лекин итнинг тилини тушун-
маганим учун, унинг нима деб ҳурга-
нини билмадим.”

Кўриниб турибдики, Хуршид ака 
билан ишлаш мароқли эди. Маъ-
лум вақт ўтиб, катта идорадан ка-
мина “Муштум” журналига, Хуршид 
ака “Ҳуррият” газетасига, Аббосхон 
Усмонов эса “Халқ сўзи” газетасига 
Бош муҳаррир этиб тайинландик.

Хуршид аканинг даврида “Ҳури-
рият” анча жонланди. Мазмун-мун-
дарижаси бойиди. Долзарб мав-
зулардаги “тишлик” материаллар 
пайдар-пай чоп этила бошланди. 
Лекин “ҳурририят”парварлик узоққа 
чўзилмади. У пайтлар шунақа таҳли-
кали даврлар эди. Масалан, биргина 
“Муштум” журнали чоп этилгунча цен-
зура ходимлари томонидан беш марта 
ўқиларди. Қолгани ўзингизга аён...

Тақдирда битилган экан, яна Хур-
шид ака билан ишлашга тўғри келди. 

У киши Ўзбекистон “Миллий Тикла-
ниш” демократик партияси раиси 
этиб сайланди. Камина ушбу пар-
тия марказий кенгаши аъзоси эдим. 
Йиғилишларда, учрашувларда тез-
тез Хуршид ака билан кўришиб ту-
рардик. Энди кўз ўнгимда мутлақо 
янги — Хуршид Дўстмуҳаммад на-
моён бўла бошлади. У киши ўта ма-
даниятли, кўнгилчан ва инсонпарвар 
раис эди. Бир қарасангиз ҳазилкаш, 
очиқкўнгил, бир қарасангиз жиддий 
сиёсий арбобга айланиб қоларди. 
Сессияларда собиқ давлат раҳбари 
у кишига доимо “Хуршид Набиевич!” 
деб мурожаат қиларди. Шу йўсинда 
у киши Олий Мажлис Қонунчилик па-
латаси депутати сифатида узоқ йил-
лар қизғин фаолият юритди.

Энди ёзувчи ва журналист Хуршид 
Дўстмуҳаммад ҳақида. У киши ада-
биётга Эркин Аъзам, Усмон Азим, 
Шароф Бошбеков, Шавкат Раҳмон, 
Хуршид Давронлар сафида дадил 
кириб келди. Илк ҳикоялари билан 
тилга тушди. Мақола ва эсселари 
қўлма-қўл ўқилди.

У 1973 йилда ҳозирги Ўзбекистон 
Миллий университетининг журналис-
тика факультетини тугатиб, иш фао-
лиятини “Фан” нашриёти, “Фан ва 
турмуш” журналида бошлади. Сўнг 
“Қишлоқ ҳаёти” газетаси, “Ёш куч” 
ва “Ўзбекистон матбуоти” журнал-
ларида ходим, бўлим мудири, бош 
муҳаррир лавозимларида ишлади. 
У қаерда ишламасин ўзидан ибратли 
излар қолдирди.

Хуршид Дўстмуҳаммад ўзига хос 
услубга эга бўлган ёзувчи сифатида 
аста-секин намоён бўла бошлади. 
Унинг биринчи китоби “Ҳовли эта-
гидаги уй” номи билан 1989 йилда 
нашр этилди. Бирин-кетин “Алам”, 
“Қазо бўлган намоз”, “Васий”, “Жа-
жман”, “Жимжитхонага йўл”, “Бео-
зор қушнинг қарғиши”, “Ўн биринчи 
эшик”, “Йўлакдаги одамлар”, “Киова 
қуёши”, “Қичқириқ” сингари ҳикоя-
лари ўқувчилар тилига тушди, му-
тахассислар ва устозларнинг юксак 
баҳоларига сазовор бўлди.

Таниқли адабиётшунос олим, 
устоз Иброҳим Ғафуров Хуршид 
Дўстмуҳаммаднинг “Беозор қушнинг 
қарғиши” (“Шарқ” НМАК Бош таҳри-
рияти, 2006 й.) китобидан ўрин олган 
ҳикоялари ҳақидаги фикр-мулоҳаза-
ларини шундай ифодалайди:

“Сиз ўқиган ҳикоялардаги ҳолат-
лар ҳаётга ўхшамайди, дейсиз-у, 
лекин бу ҳаёт. Сўзларингиздан 
шуни яхши сездимки, Хуршид Дўст-
муҳаммад ўқиш-ўрганишга, янгилик 
қидиришга ҳавасманд ёзувчи экан. 
Тўғри пайқабсиз, унинг кўп ёзган-
лари, топ ган тасвирий шакл-ша-
мойиллари шу ҳавасмандликнинг 
маҳсули. У Кафка, Канетти, Камю-
нинг ошуфтаси. Яна шуни ҳам яхши 
тушуниб олиш керак эканки, аб-
сурд ҳар қанча абсурд бўлгани би-
лан ҳаёт ва ўлим сарҳадларида ўз 
мантиғига оғишмай амал қилади. 
Абсурднинг мантиғи эса ғоят тур-
фадир. Буни адибнинг бадиятидаги 
тажрибалари исботлаб турибди. 
Ҳамма гап абсурдни ҳаёт деб би-
лиш ва унинг бадиий мантиқини то-
пишда.”

Ёзувчи ўз маҳоратини қисса жан-
рида синаб кўрди. Хуршид аканинг 
“Нигоҳ”, “Паноҳ”, “Оромкурси”, “Ча-
ёнгул”, “Ҳижроним мингдир менинг”, 
“Куза...” сингари қиссалари ҳам ада-
биётимизга янги ҳаво олиб кирди. Бу 
асарларда янги қиёфалар, характер-
лар ва янги одамларни кўриш, улар-
нинг ўйлари, ҳис-ҳаяжонлари билан 
ошно бўлиш мумкин. Айниқса, ёзув-
чининг улуғ адиб Абдулла Қодирий 
ҳаётидан олиб ёзилган “Ёлғиз” қис-
саси ўзига хос воқеа бўлди. Қисса 
асосида А.Ҳидоятов номидаги рес-
публика драма театрида “Йиғинди 
гаплар” драмаси саҳналаштирилди. 
Спектакль томошабинларнинг юк-
сак эътиборига сазовор бўлди. Қисса 
ҳам, спектакль ҳам ёзувчининг изти-
роблари, чексиз дардлари маҳсули. 
Уларни кўзёшисиз ўқиб ёки томоша 

қилиб бўлмайди.
Ёзувчининг “Бозор”, “Донишманд 

Сизиф” романлари ҳам ижобий баҳо-
ларга сазовор бўлди. Янгилик сифа-
тида эътироф этилди.

“Ким учун ижод қиласиз?” деган 
саволга ёзувчи шундай жавоб берди: 
“Ўзим учун ижод қиламан. Ёзганла-
рим менинг дардларим, менинг из-
тиробларим. Уларни кимдир ту-
шунса, бош устига, кўнглига яқин 
олса яна яхши. Мен тушунган, 
мени изтиробга солган оғирдан 
оғир туйғуларни бошқалар тушун-
мас?.. Ҳамма тушунган туйғуларни 
такрорлаш эмас, уларни ўзимча 
талқин этиш мен учун қизиқарли... 
Ижодимдан қаноатланмайдиган 
жиҳатларим етарли, лекин кўпчи-
лик эътибор қилмаган, илғамаган 
жойлари борлигидан ичимда ғурур-
ланаман. Бадиий асар маъносида 
“ёзмасам ҳам бўларди” дейдигани 
жуда кам, нимагаки қўл урган бўл-
сам ё образ яратишга, ё шакл ах-
таришга уринганман. “Лаборатор-
ный эксперимент” тариқасидаги 
қораламаларим ҳам бор...”

Хуршид Дўстмуҳаммад зиё аҳли 
ҳусусида кўп куюниб ёзади. Ҳақиқий  
зиёлилар сафи кўпайишини мунта-
зам орзу қилади, истайди. “Зиё ли 
— халқ маънавиятининг озон қат-
лами, у тафаккур ва қалбларни кис-
лород билан таъминлайди, зиёли — 
жамиятнинг ҳароратини ўлчагич си-
моб устуни, зеро у танадаги аҳвол 
қандай бўлса, уни худди шундай на-
мойиш ва намоён этади, унинг зар-
рача оғриқли ҳужайраси бор экан —
ҳаловат билмайди, тинчимайди, ти-
ним билмайди!” — деб ёзади у.

Хуршид ака китоб одами. У ҳа-
ётини китобсиз, китоб ўқимаган ку-
нини эса кун ҳисобламайди. У китоб-
нинг чин ошиғи, дилдош, дарддош 
дўсти. Устоз Иброҳим Ғафуровнинг 
“Китобсевар уйқусиз киприклари 
билан минглаб китобларни ва-
рақлайди”, деган ибораси айнан Хур-
шид Дўстмуҳаммадга ҳам тегишли-
дир.

Тиниб-тинчимас, илмга ўта ташна, 
бениҳоя китобсевар ва фидойи инсон 
Хуршид Дўстмуҳаммад аллақачон 
нуфузли олимлар сафидан ўрин ол-
ган. У филология фанлари доктори, 
профессор. Узоқ йиллар журналис-
тика соҳаси бўйича қатор олий ўқув 
юртларида ёшларга сабоқ бериб ке-
лади. У киши аллақачон ҳақиқий 
МУРАББИЙ даражасига етган, заҳ-
маткаш устозга айланган.

Хуршид Дўстмуҳаммаднинг “Жур-
налист бўлмоқчимисиз?”, “Журна-
листнинг касб одоби”, “Ахборот —
мўъжиза, жозиба, фалсафа” син-
гари қўлланма ва китоблари бўлажак 
журналистларга соҳа сирларини 
ўрганиш ларида ҳар томонлама са-
марали бўлаётир, дарслик вазифа-
сини бажараётир.

Хуршид Дўстмуҳаммаднинг сами-
мий, бағрикенг, билимдон, виждонли 
шахс эканлиги, ижодда мудом янги-
ликларга интилиши, жаҳон адабиёти-
дан хабардорлиги, ёш ижодкорларга 
ғамхўрлиги, сабр-тоқатли, фидойи-
лиги ҳамиша, ҳар доим, ҳар қандай ҳо-
латда виждон овози билан яшашини 
ҳисобга олиб уни улуғ адиб Асқад Мух-
торга ўхшатгим келади. Бу ўхшатишим 
бировга малол келмас. Чунки аслида 
ҳам уларнинг ўхшаш қирралари анча-
гина.

Хуршид ака яна бир улуғ устози 
Талъат Солиҳовнинг “Мен бутун умр 
яқин одамларимга оғирлигим туш-
маслигига ҳаракат қилдим”, — де-
ган ҳикматини ўзига ҳаётий шиор қи-
либ олганига кўп бор гувоҳ бўлганман.

Яна суҳбатларимиздан бирида у 
киши: “Ҳар ким ўз ҳаётининг, тур-
муш тарзининг Робинзон Крузоси 
бўлиши керак”, деган эди.

Хуршид Дўстмуҳаммад ҳаёт ва 
ижодда гўё ўзининг Робинзон ҳақида 
айтган сўзларига ҳамиша амал қи-
либ яшаб келаётганга ўхшайди. На-
заримда адабиёт уммонидан ўз то-
пган ороли бор. Бу бехатар, жимжит 
оролни Хуршид ака ўзи кашф қилган 
ва катта меҳнат эвазига ўзи обод қи-
либ келаётир. 

Тилагимиз шулки, бир яҳудий та-
нишимиз айтганидек: “Сиз юзгинага 
кириб юринг, мангина бир кўрай...”

Ашурали ЖЎРАЕВ

“Бадиий ижод — кўнгил мунавварлигидир. Бу — халқ-
нинг, юртнинг қалби, шуурини — иқболини нурафшон 
қиладиган мунавварликдир”.
Ушбу ажойиб фикрлар муаллифи таниқли ёзувчи, 

иқтидорли олим, беназир ва заҳматкаш журналист 
Хуршид Дўстмуҳаммад бўлади.

Робинзон Робинзон 
Крузонинг дўстиКрузонинг дўсти

Таниқли ёзувчи, моҳир публицист, Олий Мажлис Қонунчилик палатаси Таниқли ёзувчи, моҳир публицист, Олий Мажлис Қонунчилик палатаси 
депутати Хуршид Дўстмуҳаммад журналистик фаолиятига чизгилардепутати Хуршид Дўстмуҳаммад журналистик фаолиятига чизгилар



HURRIYAT 
2021-YIL 6-YANVAR
CHORSHANBA 77À Ä À Á È ¡ Ò

Øóúëàëàíèá ¸òàð Øóúëàëàíèá ¸òàð 
ñóâ þçè àñòàñóâ þçè àñòà

Хиёбонда бугун сукунат ҳукм 
сурар, кузги ёмғирдан сўнг барча 
ҳайкаллар соф ва буғубор ҳис қи-
лардилар ўзларини. Айни дамда 
бу ерда ҳеч зоғ кўринмасди. Ҳа-
демай ҳаво очилиб кетса, қўл 
ушлашганча севишганлар пайдо 
бўлади. Йигитлар севимли ёрла-
рига севги изҳор қила бошлашгач, 
ҳайкаллар бир-бирига қараб ку-
лимсираб қўйишади. Қизлар ҳам 
атрофга ўғринча боқиб ҳеч ким 
йўқлигига ишонч ҳосил қилгач, 
секин йигитнинг пинжига суқили-
шади. Улар негадир биздан тор-
тинишмайди ёки ҳайкалтарош 
бизни одамга ўхшаб ясамаган-
микин, ўй суради ҳайкаллардан 
бири. Йигит қизнинг ёноғидан 
бўса олаётган чоғ эса ҳайкаллар 
ўзларини ноқулай сезиб юзла-
рини четга бурмоқчи бўладилару, 
лекин ҳеч удда қилишолмайди.

Вақт ўтиб эса бундай манзарага 
ўрганиб кетишди. Ҳайкаллар қар-
шисида қанчадан-қанча изҳорлар 
айтилиб, ўпичлар олинмади дей-
сиз. Улар ҳам шу он ёшликдаги 
муҳаббатларини эслаб бир энти-
киб қўйишарди. Янги севишган-
лар ҳам, кўп йиллик қадрдон қиё-
фалар ҳам бор уларнинг орасида. 
Лекин битта йигитни ҳеч унутиб 
бўлмасди. Новчадан келган, соч-
лари жингалак, эгнидан чарм 
куртка тушмайдиган бу кимсани 
ҳайкалларнинг барчаси яхши та-
нийди.

Севги изҳорининг матни ҳам 
ёд бўлиб кетган: “Осмонда Ой ва 
Қуёш битта бўлганидек, сен ҳам 
мен учун ягонасан, — деб бош-
ланиб — Қиёматда ҳам айрил-
маймиз” деб якунланарди. Ҳа, 
орада қайси бир кўҳна ҳайкал 
шоирнинг шеърини ҳам ёдлаб бе-
рарди. Аввалига ўша ҳайкал бун-
дан суюнди, кейинчалик эса ач-
чиғи келадиган бўлди. Чунки ошиқ 
йигит буларни ҳар гал турли қиз-
ларга худди илк марта учрашувга 
чиққан бўз боладек айтиб бе-
рарди. Йигитча бу хиёбонга ўта 
содиқ эди. Лек севги бобида бун-
дай деб бўлмасди: у билан сайрга 
келган қизларнинг қиёфалари тез-
тез алмашиб турарди.  

Барча қизлар унга бир нигоҳ 
— ишонч, меҳр ва вафо билан 
боқишар, шўрлик қизни ҳадемай 
ташлаб кетилишини билган ҳай-
каллар эса хўрсиниб қўйишарди. 
Шунга қарамай улар йигитга анча 
ўрганиб қолишганди. Ахир йигит 
тушмагур шоир эди-да.  Дуруст 
шеърлар тўқирди бу ерда. Баъзан 
ўриндиқда ёлғиз ўтириб ён дафта-
рига нималардир қоралаб шивир-
лаб ўқирди. Ҳатто бир-икки марта 
ҳайкаллар билан сўзлашган ҳам.

— Шеърларингизни ўқиб адаби-
ётга меҳр қўйдим, устоз.

— Вақти келиб орангизда мен-
гаям жой топилармикин?

— Руҳингиз мени қўлласин, тақ-
сир, — дерди кўҳна ҳайкалга меҳр 
билан боқиб.

Тақ-туқ қадам товушлари ва 
майин атир иси яқинлашгач эса 
у ён дафтарини чўнтагига солиб, 
ҳайкалларни унутарди ва ёрини 
қарши олишга ошиқарди.

— Бу қиз яхши кўринади, балки 

шунга уйланиб тинчиб кетар, — 
унинг ортидан сўз қотади бир ҳай-
кал.

— Менимча эса бир умр тоқ 
ўтади, унинг туйғулари беқарор. 
Шеърлари дуруст, лекин.

— Сизга ўхшаб бир умр бўйдоқ 
ўтсин экан-да, оға, — кулади ше-
риги.

— Сизга ўхшаб оила ва рўзғор 
ташвишларига кўмилиб адаби-
ётдан узоқлашиб кетсинми? Ана, 
чала романингиз қайсидир жа-
вонда чанг босиб ётибди. 

— Зарари йўқ, муҳими менгаям 
ҳайкал ўрнатишди-ку.

— Ҳа, сафимизга қўшилга-
нингиз яхши бўлди, барибир, — 
учинчи ҳайкал бу иккови тирик-
лигида ҳам бир-бири билан чиқи-
шолмаганини эслаб вазиятни 
юмшатди. — Ижод бошқа, шах-
сият бошқа.

Шу пайт асосий дарвозадан бир 
гала ўқувчи-ёшлар кўринишди. 
Кўзларида ҳайрат билан устозла-
рига эргашганча улар томон қу-
вонч билан қадам ташлашарди.

— Бугун ҳам пойимиз гуллар 
билан тўларкан.

— Бугун бировингизнинг туғил-
ган кунингизми?

— Йўқ, менинг ўлган куним, — 
бир ҳайкал хўрсинди. — Қаранг, 
яна кимлар келяпти ўқувчилар би-
лан? Шогирдларим! Демак, мен 
ўқиган мактаб ўқувчиларини олиб 
келишибди-да. Ҳаа… қабримга 
боришмасаям, ҳайкалимни йўқ-
лаб келишибди, ҳартугул.

— Хотирангиз кучли экан. Мен 
бирорта шогирдимни эслолмай-
ман, рости.

— Ўлганингизга 200 йил бўла-
дию, эсда қолармиди? Улар ҳам 
қабрида кўкариб чиққан бўлса.

— Сиз ёшларга яхши-да, барибир.
Ўқувчилар қўлларидаги гул-

дасталарни ҳайкал пойига бир-
ма-бир қўйишди. Сўнг бир зумда 
ТВ камералари пайдо бўлдию, 
ҳайкалларни тасвирга тушира 
бошлашди. Микрофонда марҳум 
ижодкор ҳақида тўлиқиб сўзла-
ётган шогирдларнинг илиқ хоти-
раларидан ҳайкалнинг кўзларига 
ёш келай деди. Аммо тош қачон 
йиғлаган? У ҳам йиғлолмади. Тад-
бир марҳум шоирнинг шеърлари-
дан парчалар ўқиш билан якун-
ланди.

— Тириклигимда босилма-
ган шеърларим ўқилди, кўрдинг-
ларми? — Гердайди ҳайкал, гарчи 
қилт этмаса ҳам.

— Офарин, оға, кучли ёзасиз, 
йўғ-е, ёзгансиз.

— Эртага ҳам бирор адабий 
кеча бўлармикин?

— Зерикмадингизми-эй? Менга 
қолса ҳеч ким келмасин.

— Қиладиган бошқа ишимиз 
бўлмаса… севишганларни тинг-
лашдан кўра шуниси тузук.

— Биздан кўра тунов кунги йи-
гитга эътибор беришса яхши-
миди, дейман. Бундай талантлар 
кам ҳозир.

— Манави ўриндиққа чўкиб со-
нет қоралаган йигитми? Ҳа, ши-
вирлаб ўқиб қайта ёзиб, сўнг яна 
ўқиб, қоғозларни охир-оқибат 
йиртиб анҳорга ташлаб юборди. 
Эсиз, шундай шеър. Бирор газе-
тага берганида машҳур бўлиб ке-
тарди.

— Кўрдинг-ку, отаси қўнғироқ 
қилавериб безор қилди. Илҳоми 
қочиб кетди, шўрликни. “Моллар 
келди, қачон дўконга олиб бо-
расан”, деб қўймади бой отаси. 
Шеърни тушунармиди у.

— Илҳом йўқ нарса. Ижод — 
турган битгани қора меҳнат.

— Ёзувчи учун шундайдир бал-
ким. Лек шеър илҳомсиз бўлмайди.

— Ҳаво яна айнияпти. Тунда 
жала ёғадиганга ўхшайди. Со-
вуқ кунлар бошланса тадбирлар 
ҳам тугайди. Баҳоргача қарғалар 
қағиллашию онда-сонда пайдо 
бўлиб қоладиган жуфтликлардан 
бошқа эрмак бўлмайди.

— Устимизга бирор нарса таш-
лаб қўйишмаса баҳорга бир 
аҳволда чиқамиз.

— Хавотир олманг, қайта бўя-
шади.

— Нураб кетмасам деб қўрқа-
ман. Ҳарҳолда, мен анча эски 
ҳайкалман.

— Чидамлисиз. Жуда бўлмаса, 
ўрнингизга бошқа ҳайкал келти-
риб қўйишади, — хохолаб кул-
моқчи эди яна ўхшамади. — Ҳа-
зил-да тақсир.

Ҳайкал эса уҳ тортиб бир қўлига 
қаради. Бармоқлари дарз кетибди.

— Бу бармоқлар сиёҳ бўлиб 
юрарди доим…

— Ҳозир эса ҳамма компью-
терда асар ёзади. Мен эсам ма-
шинкада чиқиллатардим! Тунги 
сукунатда унинг овози пианино 
оҳангидек ёқимли эшитиларди. 
Романимни адашмасам, 5 ёки 6 
марта қайта кўчиргандим. Шу-
кур, умримнинг сўнгги йиллари 
тўкинликда ўтди, янги асарлар 
буюртма қилишар, машинка учун 
бир котиба ҳам бириктириш-
ганди. Аммо… ёзолмадим. Ҳамма 
машҳур китобларим ижара уйда, 
ночорликда битилди.

— Гап бундамас, менимча. 
Толстой ва Достоевскийни олай-
лик, замондош ёзувчилар, бири 
тўкинликда, бири ночорликда 
яшади. Аммо асарлари тенгсиз. 
Ҳамма гап истеъдодда. Худо 
юқтирган иқтидорда.

— Балким.
Узоқ вақт жим қолишди. Ҳам-

маси ўз ҳаётини эслаб кетди. 
Ёзилган, ёзилмаган асарлари 
ҳақида ўй суришди.

…Қиш келмай туриб қалин қор 
ёғди. Ҳайкаллар оппоқ қорга бе-
ланди, сўнг бармоқларига сума-
лак инди. Кўҳна ҳайкалнинг су-
малаги оғир чиқди: қарсиллаб 
ерга тушди. Ўзи билан қўлни ҳам 
юлиб, ерга чилпарчин қилди. Қол-
ган ҳайкаллар сергак тортиб унга 
қарашди.

— Оғримадими?
Шошиб берилган бу саволдан 

сўнг пиқ-пиқ кулги овози эши-
тилди. Сўнг бари жиддий тор-
тишди.

— Эсиз, чап қўлим эди. Ҳамма 
асарларимни ёзган чап қўлим…

— Ўйламанг, тақсир. Сал қор-
лар эрисин, сизни албатта таъ-
мирлаб қўйишади. 

— Шундай, шундай. Баҳонада 
тўлиқ қорлардан тозалаб ҳам 
қўйишади. Бинойидек бўласиз.

— Унча сезилгани ҳам йўқ, дўс-
тим. Жилла қурса, бирор китоб қо-
липи илаштириб қўйилса, йўқлиги 
сезилмайди.

Далдалар, юпатишлар узоқ да-
вом этади. Бироқ унинг қўли йўқ-
лигини одамлар сезмади. Сел-
фичи ёшлар тиззасига тирмашиб 
суратга тушиб кетаверишди, кўча 
супурувчилар синган қўл уюмла-
рини нималигига қизиқмай тоза-
лаб кетишди, қуёш бўй кўрсатгач 
яна мушоиралар давом этди.

— Мен нураяпман… — кўҳна 
ҳайкал синган билагидан сўнг 
увадаланиб бораётган елкасига 
боқди. — Туғилган куним кўк-
ламда… унгача мени пайқаш-
майди.

— Баҳоргача сабр қилинг, тақ-
сир. Таваллуд айёмингиздан сал 
бурун сизни кўришади, таъмир-
лаб қўйишади. Пойингиз гулларга 
тўлади яна…

Шу пайт уларнинг қадрдони 
— бевафо шоир йигит кўриниб 
қолди. Ҳайкаллар кайфият би-
лан уни кузата бошлашди. Бу 
гал унинг ёнида бошига ялтироқ 
шарф ўраган, икки юзи нимпушти 
навжувон кетиб борарди. Унинг 
янги келинчак эканини ҳамма пай-
қади.

— Наҳотки, уйланган бўлса?
— Бир ой қорасини кўрсат-

маганди йигит омон бўлгур. Тўй 
бўпти-да.

— Энди эсини йиғиб, масъули-
ятли оила бошлиғи бўлади.

Йигит келинчакни тўғри кўҳна 
ҳайкал ёнига олиб борди. Сўнг 
қизга юзланиб таништирди:

— Менинг устозим. Аллақачон-
лар ўлиб кетган бўлсаям, асар-
ларини ўқиб ҳаётни, одамларни, 
оламни ўрганганман. Маънавий 

отам деса ҳам бўлади. Биласан, 
дадам бизни ташлаб кетган. Онам 
билан яшаган уйчамизда битта 
шу шоирнинг сарғайиб кетган дос-
тони бўларди. Ўша достондаги қиз 
менинг дўстим эди. Қоронғу кун-
ларимизда шу китоб, шу қиз менга 
умид бериб турарди. Зулматдаги 
нур каби ожиз шуъла таратарди. 
Бу ерга ҳайкали ўрнатилган кун 
эсимда… Пойига чўкиб аччиқ-ач-
чиқ йиғлаганман. Мен, онам ва у 
болаликни бирга қийинчиликлар 
билан ўтказдик. Онамга куни ке-
либ менам катта шоир бўламан, 
шеър ёзиб сизни боқаман дер-
дим. Билсам, шеър билан қорин 
тўйдириб бўлмас экан. Лекин но-
лимайман, ҳунарим бор, рўзғо-
римда кам йўқ. Мен унинг досто-
нидаги қизни топгунча кўпчилик 
билан танишдим, юрдим… Буни 
сендан яширмаганман. Ниҳоят, 
сени топдим. Сен ўшасан, худди 
ўша қиз. Жуда ёлғиз эдим… Токи 
автобусда сени ва қўлингдаги ўша 
достонни учратиб қолмагунимча.

Келинчак жилмайди. Кўҳна ҳай-
калга синчиклаб боқди. Сўнг пе-
шонаси бироз тиришди:

— Қаранг… уларнинг бир қўли 
синиб қолибди, — деди ачиниш 
билан.

Йигит ҳам буни пайқаб, ён 
атроф ни текширди: синган қўлни 
тополмади.

— Буни айтиш керак… Юр, 
маълум қилайлик. Қара… бўйнига 
ҳам дарз тушибди. Ёмғир ёғса, 
баттар бўлади.

Улар шошганча ҳайкаллар хиё-
бонидан чиқиб кетишди.

— У барибир сизга садоқатли, 
тақсир, — кўзларига ёш келгандек 
хўрсинди шериги. — Мени бундай 
мухлисларим йўқ бўлса керак.

— Ўша достонни ёзиб зап қил-
ган экансизда!

— Достон… — ўйланди у. — 
Менимча, “Ёлғизлик”ни айтяпти у. 
Унда жангда ҳалок бўлган ота ва 
етим қолган қизчанинг кечмишла-
рини ёзгандим.

— Биласизми, қайсидир йили 
бир йигит ўз жонига қасд қилга-
нида, сўнгги мактубига менинг 
шеъримни илова қилган экан! —
Мақтангиси келди ёш бир ҳайкал-
нинг.

Кулги кўтарилди.

— Фахрланиш учун топган 
воқеа ни қарангу!

— Айтганча, эшитдингларми, 
шу ой орамизга янги ҳайкал қўй-
ишаркан.

— Ким бўлса у?
— Билмадим. Лекин одамлар-

нинг айтишича, ўлганига кўп бўл-
маган. Ёш кетган экан шўрлик.

— Дард олиб кетибдими?
— Ҳа, хорижда даволанишга 

пули бўлмаган экан. Энди фалон 
пулга ҳайкал қўйдиришса, гўрида 
тинч ётса керак-а?

— Кесатманг. Ҳар кимгаям ҳай-
кал қўяверишмайди. Асарлари 
орқали юракларга етиб борган-
ларгагина насиб қилади. Ҳамма-
нинг тақдири ҳар хил.

— Истеъдодларни тирикли-
гида қадрига етган маъқулми дей-
ман-да, оға.

— Ўлгандан сўнг ҳам номи кў-
милиб кетгандан кўра шуниси 
тузук. Мана, масалан, Кафкани 
олайлик, билсангиз у…

— Биламан, биламан. Майли, 
баҳслашмадим. Ҳаммаям Толс-
тойдек бой бўлмаган.

— Маркес айтгандек, оч-
дан ўлиш учун бошқа касблар 
етарли… Умуман олганда, ижодга 
тирикчилик манбаи деб қарамай, 
бошқа ҳунар ва соҳани ўрганиб 
қўйиш зарар қилмайди.

— Начора, мен сизга ўхшаб 
катта ер эгаси бўлмаганман. Од-
дий косиб эдим, косиб.

— Муҳими, шу ердасиз, ора-
мизда, азизим.

Ора-сира бўлиб турадиган 
қисқа баҳслардан сўнг яна узоқ 
сукунат бошланарди. Бир неча 
ҳафта давом этган ёқимли жим-
ликни қаттиқ қарсиллаган овоз 
бузди. Тонг саҳар барча сеска-
ниб кўҳна ҳайкалга қаради: ундан 
асар ҳам қолмаганди.

— Баҳорга етмади, шўрлик.
— Кечаги ёмғир аралаш қор бе-

жиз кетмади…
Одамлар бу гал албатта, ҳо-

дисани пайқашди ва катта уюм 
ёнида йиғилиб анча вақт муҳо-
кама қилишди. Кимдир ҳайкал-
тарошни айблади, кимдир об-ҳа-
вони. Охири совуқда дилдираш-
ганча тарқай бошлашди.

Кўп ўтмай унинг ўрнига янги 
ҳайкал ўрнатишди.

Нодирабегим ИБРОҲИМОВА

ОҚҚУШЛАР КЎЛИ
Шуълаланиб ётар сув юзи аста,
Унда осмон акси қалқиб турибди.
Бир қанча оққушлар ташвиш билмасдан,
Шу мовий оғушда сузиб юрибди.
Эркаланиб, сувга бош уриб бир-бир,
Улар завқ топгайлар, топгайлар ҳаёт.
Улар шу кўлга бир умр ҳокимдир
Ва шу кўл меҳрига қулдир умрбод.
  * * *
Беш ўнта ҳовли- жой,
Қолгани дала.
Дала ўртасида бир тўда бола.
Бир тўда боланинг орзулари мўл,
Дала ўртасида биттагина йўл.
Шу йўлдан юришар-юрмоқчи бўлса,
Шу йўлдан боришар-бормоқчи бўлса.
Дала адоғида лекин йўл битар,
Орзулар бирма- бир сўнгига етар.
Беш ўнта ҳовли-жой,
Қолгани дала.
Ортга қайтмасайди бир тўда бола.
  * * *
Саҳна қонуни, бу — ўз қиёфангдан
Қанча чиқа олсанг ва бегона зот
Сувратига қанча яхшироқ кирсанг,
Шунча олқишлайди сени бошқалар.
Ҳаёт қонуни, бу — ўз қиёфангда
Қанча собит бўлсанг ва бегона зот
Сувратига кирмай қанча кун кўрсанг,
Шунча олқишлайди сени бошқалар.

Муаллиф ҳақида:  
Шоир Шукур Қурбон (Олимжон ўғли) — 

1951 йилда Андижон вилоятининг Балиқчи туманида  
туғилган. Бугунга келиб, ўнга яқин шеърий тўплам, йигир-
мага яқин қўшиқ, Озод Шарафиддинов, Абдулла Орипов, 
Тоҳир Малик ва Муҳаммад Юсуфлар ҳақида бадиа ва эс-

селар яратган. Истиқлолни шарафловчи сонетлар гул-
дастасини эълон қилган. Маънавиятимиз  мероси бўлмиш 
Ҳадиси шарифлар асосида ёзилган 1600 та тўртлиги ада-

биётимизда ўзига хос воқеа бўлди. Таржима соҳасида ҳам 
шоир баракали қалам тебратган: у жаҳон адабиёти вакил-
ларидан Франческо Петрарка, Адам Мицкевич, Жак Пре-
вер, Нозим Ҳикмат, М.Ю. Лермонтов, А.С.Пушкин, Расул 

Ҳамзатов, Е. Евтушенко сингари шоирларнинг 
асарларини  ўзбек тилига ўгирган. 

Ўзбекистон Ёзувчилар уюшмаси аъзоси.  

Шукур ҚУРБОН

СОҒИНЧ ДАРВОЗАСИ
  1
Ўғлим, сен борсан-у, нега йўқдайсан?
Ўғлим, кул остида қолган чўғдайсан.
Бу кул нима, ўғлим, сени топмишдир,
Гул умринг бамисли хазон ёпмишдир?..
Гул умр аввали, ахир, ғунчалик,
Ғунчанинг қисмати, наҳот, шунчалик?
Сен сари боргали барча йўллар берк,
Дамлар берк, кунлар берк, ою йиллар берк.
Фақат йўлларида тиконлар сочиқ
Соғинч дарвозаси менга ланг очиқ.
Тақдирдан қайга ҳам борардинг қочиб,
Ҳайҳот, бу дарвоза сенга ҳам очиқ!
Униб-ўсмай туриб, кулмай бир шўх-шан,
Сенинг ҳам кўксингга санчилар тикан.
Етимча дейишса сени ўйлайман,
Сени қизғонаман, сени куйлайман.
      2
Лайлак келди, ёз бўлди,
Қаноти қоғоз бўлди.
Болалик қувончлари,
Ўғлим, сенга оз бўлди.
Даданг туриб, дадасиз
Қолганлигинг рост бўлди.

Сен билмайсан, гўдаксан,
Унутасан дадангни.
Даданг, деб кўрсатарлар
Сенга бошқа одамни.
Етти ёт бегонага
Эргашасан “дада” лаб.
Даданг бунда юрадир
Кўксига ғам қадалиб.
Кўксимга ғам қадалса,
Сени эслайман, ўғлим.
Бор эканинг ҳам — давлат,
Қаддим ростлайман, ўғлим.
Лаънатлайман ўзимни,
Лаънатлайман онангни
Ва сенга дада бўлган
Етти ёт бегонангни.
Севги бизни шу қаттиқ
Савдога қўйди, ўғлим.
Бошимизни эл аро
Ғавғога қўйди ўғлим.
Бу оламда кўзлар бор,
Аҳволимиз кўрарлар.
Бу оламда сўзлар бор,
Масхаралаб куларлар.
Кулги бўлиб ҳар кимга
Бу жаҳондан ўтармиз.
Йўл бўйига чиқармиз,
Йўлларга кўз тутармиз.
Кўзларимиз тўрт бўлиб,
Бир-бировни кутармиз.
Бу жаҳондан ўтгунча
Қоп-қора қон ютармиз.
Лайлак келди, ёз бўлди,
Қаноти қоғоз бўлди,
Бу дунёнинг роҳати,
Ўғлим, менга оз бўлди.
Ўғлим туриб, ўғилсиз
Қолганлигим рост бўлди.

Т Ў РТЛИКЛ АР
Ўсадиган эл бир-бирин ботирим, дейди.
Бўштобин ҳам зўр ишларга қодирим, дейди.
Ёмонларин ўзаро лой айлашади хўб,
Бошқаларга топилмасим, нодирим, дейди.
  * * *
“Замона — зўрники” дедилар менга,
“Томоша — кўрники” дедилар менга.
“Муҳаббат-чи? Шеър-чи?” — сўрадим қақшаб,
“Манглайи шўрники!” – дедилар менга.
  * * *
Ўнгга қараб таъзим қилинг — “ўзбекчилик” ,
Чапга қараб таъзим қилинг — “ўзбекчилик” ,
Кўнглин олинг олдиннинг ҳам, орқанинг ҳам,
Аблаҳни ҳам рози қилинг — “ўзбекчилик” .
  * * *
Келмас эдим, етаклади бу ерга йўлим,
Ёзмас эдим, битиклади бу сўзни қўлим.
Йўлимни-да, бурар эдим, қўлим кесардим…
Буролмадим кесолмадим… ёнарди кўнглим.

МУ ҚА ДДИМ А
Адиблар ҳақида ўйласам аввал
Ҳайратга тушардим ёзганларидан:
Қандай ёзган экан бундай асарларни, деб
Узоқ-узоқ сурардим хаёл.
Кунлар ўтди,
Ойлар ўтди,
Йиллар ўтди –
Ўтиб бормоқда умр,
Энди мен ҳайратга тушаман кўпроқ:
Шундай асарларни ёзган адиблар
Қандай яшар экан дунёда, дея
Узоқ-узоқ сураман хаёл.

С Е Н С И З  У М Р  Я Р И М
Қайда у кунларим, қайда у висол?
Қайда қувончимга қоришган жаҳон?
Сени мен йўқотдим йўловчи мисол,
Қолди қароқчига таланган карвон.
Сенсиз умр ярим ва дунё бир кам,
Нетай, ўқтин-ўқтин зирқирар қалбим?
Ўчоғи бор-ку ярқ этган чўғнинг ҳам,
Қолдим уйи куйган мусулмон каби.
Дўл урган даладек паришон бу дил,
Афсус-надоматлар ёндирар бўғзим.
Менга лаънатлар айт, қарға муттасил,
Берсин жазоимни Худойим ўзи.
Ёнган уй тикланар, бутланар карвон,
Дўл урган дала ҳам яшнайди қайтиб.
Бироқ йўқолмайди кўксимда армон,
Бироқ сен йиғлайсан, лаънатлар айтиб…

        3
Майлига, сеники бўлсин шу ёмғир,
Бошингдан инжудай сочилсин, ўғлим.
Ёмғирдай эзилди сенсиз бу бағир,
Бу бағир осмондай очилсин, ўғлим.
Кўз қорам сен эдинг, ҳамон ўзингсан,
Ўксиб улғаюрсан хаёлларимда.
Тик қарай олмасман балки кўзингга,
Юрак ҳовучларман саволларингдан.
Балки савол бўлиб сингарман фақат
Маҳзун табассумли қорачиғингга.
Балки икки жаҳон қилолмас тоқат
Мени кўргинг келиб қилган йиғингга.
Ўшанда ўзингни юпатгин ўзинг,
Олақол, сеники бўлсин шу ёмғир.
Оталар ҳамиша жумбоқдир, қўзим,
Қўзим, фарзандларга ҳамиша оғир.

ОРТИҚЧА ОД А М
Орангиздан ўтиб кетайлик шундоқ,
Қайтмаймиз, безовта қилмаймиз бошқа.
Куйладик — кўнглимиз тўлиб кетган чоқ,
Инградик — бошимиз текканда тошга.
Изимиздан ғийбат қилингиз, биз — шод,
Тўкилар орттирган гуноҳларимиз.
Керагидан ортиқ сийлади ҳаёт,
Керагидан ортиқ қалб доғларимиз.
Керагидан ортиқ севдик, йиғладик —
Бир пари пайкарнинг васлига ташна.
Муҳаббат боғига бизлар сиғмадик,
Сиз сиғинг, илойим, сиз бахтли яшанг.
Сизни тарк этмасин иқбол ва омад,
Толе қаршиласин сизни ҳар сафар.
Бизсиз бемалолроқ қозонинг шуҳрат,
Бизсиз бемалолроқ уринг қаҳқаҳа.
Кечирасиз,
Ўтиб кетайлик шундоқ.

Муаллиф ҳақида:  
Нодирабегим Иброҳимова 

– 1989 йил Фарғона вилояти, 
Олтиариқ туманида туғилган. 
2011 йил Ўзбекис тон давлат 

Жаҳон тиллари универси-
тети Халқаро журналистика 
факультетини тамомлаган. 

Қисқа ҳикоялари Россия, 
АҚШ, Ҳиндистон, Туркия-

нинг турли нашрларида бир 
неча бор эълон қилинган. 

Ижод фонди томонидан 2017 
йилда “Ёнингдаги бахт” 

ҳикоялар тўплами 10 минг 
нусхада чоп этилган. “Жоду-

гар ёхуд минг йиллик ҳаёт” 
ва “Зулм ва муҳаббат” номли 

қиссалари, “Дунёдаги энг 
бахтли одам”, “Тўй совғаси”, 

“Ҳаётнинг беш тортиғи” 
номли таржималар тўплами 

нашр этилган. 

Ҳ И К ОЯҲ И К О Я

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

РАССОМ ХАНДАСИРАССОМ ХАНДАСИ

Ҳусан СОДИҚОВ чизган карикатура.

ЦИЦЕРОН Марк Туллий (м.а. 106-43 й.й.)

Қоғоз ҳамма нарсага бардошлидирҚоғоз ҳамма нарсага бардошлидир
тўғрисида”, “Мажбуриятлар тўғрисида”  
ва б.) ҳамда нутқлари билан Рим 
мумтоз насри ва адабий тилига тамал 
тошини қўйган. Цицероннинг “Верресга 
қарши нутқлар”, “Катилинага қарши 
нутқлар”, “Оратор ҳақида”  трактатини 
халқимизнинг атоқли адиби Ойбек ўз-
бек тилига таржима қилган.

Суюкли қизи Туллиянинг ногаҳоний 
ўлими Цицеронни ғамга ботиради. Тақ-
дирнинг бу оғир зарбасидан сўнг у фал-
сафа илми билан шуғуллана бошлайди.

Фаол сиёсий курашлар ва тажри-
басизлик, қолаверса, машъум тақдир 
Цицероннинг фожиали равишда ҳа-
лок бўлишига замин ҳозирлайди. У 
Юлий Цезарнинг невара жияни Анто-
ний ташаббуси билан қатл этилади. 
Минг афсуслар  бўлсинки, буюк фай-
ласуфнинг боши ўзи бир неча марта 
оташин нутқ сўзлаган жойга михлаб 
қўйилади.

Қуйида ўнлаб асрлар ўтса-да, яшаб 
келаётган донишманд Цицерон ҳикмат-
ларидан эълон қилинмоқда.

Цицерон Марк Туллий  — Рим сиё-
сий арбоби, нотиқ ва  ёзувчиси-
дир. У Римда таҳсил олиб, нотиқлик 
санъатини эгаллагач, сўнг Афина, 
Кичик Осиё ва Родосда ўз билимини 
мукаммаллаштиради. Элчилик дав-
рида (мил. аввалги 63 й.) Каталина 
фитнасини фош этгани учун “фуқа-
ролик чамбари” билан тақдирланади 
ва Рим фуқаролари орасида биринчи 
бўлиб “Юрт отаси”  унвонига сазовор 
бўлади. Аммо римлик фитначиларни 
судсиз қатл этгани сабабли (мил.ав. 58 
йилда) қувғинга учраб, чет юртларда 
яшашга мажбур бўлган. 

Цицерон файласуф сифатида ато-
мизмга қарши чиқди, жонни ўлмас ва 
абадий деб билди, реал тасаввур-
ларни реал бўлмаган тасаввурлар-
дан фарқ қилиш учун мезон йўқ деб 
ҳисоб лади. Фалсафий асарларида 
этика масалаларига асосий эъти-
борни қаратди. Юнон фалсафаси ата-
маларини ишлаб чиқди. 

Цицероннинг 58 та нутқи, 19 та 
асари ва 800 дан зиёд мактублари 
сақланиб қолган. Цицерон асарлари 
Римдаги фуқаролар уруши даври 
тўғрисидаги маълумотлар манбаи ҳи-
собланади. Унинг турли суд жараён-
ларида сўзлаган нутқлари нотиқлик 
санъатининг энг юксак намуналари-
дир. Цицерон ўз асарлари (“Яхшилик 
ва ёмонликнинг чегаралари тўғри-
сида”, “Давлат тўғрисида”, “Қонунлар 

Қанча замон авлодлари қўлларида маг-
нитофонини кўтариб, бу қўшиққа жўр бў-
лишгани, севган одамига уни армуғон қи-
либ куйлаб берганининг шоҳиди бўлган-
миз...

Ҳаёти давомида ўз истеъдоди, санъ-
ати, хайрли ишлари билан тириклиги-
даёк ўзига ҳайкал қўйиб кетган одамлар 
бор. Уларнинг меҳнати одамлар қалби-
дан жой олади. Шундай инсонлар қа-
торида соҳир овоз ҳофиз Фахриддин 
Умаровни ҳам тилга олишга ҳақлимиз. 
Улар билан замондош бўлганимиз би-
лан фахрланамиз, номини ҳурмат билан 
тилга оламиз.

“Онам дерман” қўшиғини мен кўп йил-
лар олдин эшитгандим. Ўша пайтларда 
дадамнинг онаси — бувим вафот этган 
пайтлар эди. Дадам 56 ёшлар атрофида, 
18 нафар  неваранинг бобоси эди. Да-
дамнинг хонасига кирганимда, қўшиқни 
тинглаб ўтирар экан, онасидан етим қол-
ган ёш боладай юрак-юрагидан сел бўлиб 
йиғларди. Дадамнинг бу қадар мунғайиб 
қолганини ҳеч қачон кўрмагандим. Она-
дан айрилмоқ нақадар оғир эканлигини 
онамнинг вафотидан кейин ўз бошимиз-
дан ўтказдик. Ҳар замонда ўша қўшиқни 
эслаганимда, кўзимга ёш келади. 

Аслида, жозибадор, сеҳрли овоз соҳиби 
Фахриддин Умаровнинг барча қўшиқлари 
халқимиз томонидан интиқлик билан ку-
тилган, мароқ билан тингланган, бошқа 
хонандалар томонидан ҳам севиб куйлан-
ган.

Дунёга келарканмиз, умр карвони йў-
лида неча хил одамлар билан йўлдош 
бўламиз. Энг яқин, азиз инсонларингиз: 
ота-она, жигаргўшалар... Ким қайси ман-
зилда йўли охирлашини, қайси бекатда ту-
шиб қолишини  билмаймиз. Қадрдон ин-
сонларимизни умримиз сўнггигача йўқот-
гимиз келмайди.. 

Онам раҳматлик ҳам Фахриддин Ума-
ровнинг мухлиси эди. Унинг: “Маҳалла-
миз учун бир донагина телевизор бор эди. 
Фахриддин Умаровнинг концерти бўлар-
кан, дейилса, маҳалланинг ҳаммаси ёпи-
рилиб киришарди. Телевизорнинг овозини 
баланд қилиб қўйиларди”, деган  гапла-
рини эслайман. Бизнинг уйда ҳам кат-
тагина пластинка қўйиладиган магнито-
фонимиз бўларди. Кўпинча Фахриддин 
Умаровнинг қўшиқларини мароқ билан 
эшитардик.

“Умр ўтмоқдадир” қўшиғини тинглаган 
одам, албатта, ўзининг  беғубор болали-
гини, ота-онасининг қайноқ бағрида ўтказ-
ган энг гўзал, энг ширин дамларини қал-
бидаги мурғаклик, соғинч ва алланечук 
ҳиссиётлар билан бирма-бир эслайди, 
сарҳисоб қилади.

Фахриддин Умаровнинг “Ишқинда зор 
бўлдим”, “Сочининг савдоси тушди”, “Қай-
дасан”, “Ўзбегим”, “Биринчи муҳаббатим”, 
“Табассуминг” ва бошқа юзлаб қўшиқлари 
халқимиз кўнглидан чуқур жой олган. 

Ихлосмандлари орасида кўпчилик ўз 
фарзандларига Фахриддин исмини қўй-
ишган. Шулардан бири Қозоғистон Респуб-

ликаси Парламент Мажлиси депутати 
Фахриддин Қоратоевдир. Фахриддин ака 
Қоратоев ўзи ҳам санъатнинг том маъ-
нода ихлосманди, ошиғи. Фахриддин Ума-
ровга бўлган меҳр-муҳаббати баланд эди. 
Фахриддин Қоратоевнинг 2020 йил 27-
29 октябрь кунлари Қозоғистон Респуб-
ликасининг нуфузли газеталаридан бири 
— “Жанубий Қозоғистон”да чоп этилган 
“Ҳофиз Фахриддин Умаровнинг фахрли 
йўли” номли  мақоласини ўқиб, бунинг гу-
воҳи бўласиз. 

Бир пайтлар ҳофизнинг ҳаёт йўли би-
лан қизиққандим. Унинг болалик даврла-
рида отасини “қулоқ” қилиб, бутун оиласи 
билан Украинага сургун  қилингани, она-
сидан эрта етим қолгани, уруш йилларида 
кўрган қийинчиликлари, кейинчалик му-
стабид тузум даврида учраган тазйиқлари 
ҳақида ўқиб, унинг сабр-матонатига қойил 
қолгандим. 

Шукурлар бўлсинким, мустақиллик 
йилларида Фахриддин Умаровга ўзи-
нинг меҳнати ва истеъдоди ила топган 
шон-шуҳрати қайтариб берилди. Халқ-
нинг  меҳр-муҳаббатини қозонган  Фахрид-
дин Умаровга “Халқ ҳофизи” унвони бе-
рилди. Бир мухлис сифатида халқ ҳофизи 
Фахриддин Умаровнинг номини абадий-
лаштириш мақсадида бирон-бир кўчага 
ёки санъат мактабига унинг номи берилса, 
деган орзуимиз бор...

Нодирбек ЮСУПОВ,
Муяссар ОСМОНОВА.

Ё Д  Э Т И БЁ Д  Э Т И Б

“Телевизор овозини“Телевизор овозини  
баландлатинг:баландлатинг:
Фахриддин Умаров куйлаяпти! ”Фахриддин Умаров куйлаяпти! ”

Санъат, хусусан, мусиқа санъ-
ати халқнинг ўзлигини яратишга, 
шу билан бир қаторда, унинг но-
мини бутун дунёга тараннум 
этишга ёрдам бера оладиган 
беқиёс кучдир.
Мусиқа санъати ҳақида гап кет-

ганда, бастакорлар, ижрочилар, 
хонандалар, умуман, ушбу соҳа 
усталари фаолияти, истеъдоди 
ҳақида сўз юритилади. Шу нуқтаи 
назардан, ўзбек қўшиқчилик санъ-
атида юксак мавқега эга бўлган 
устоз санъаткор Фахриддин Ума-
ров ижоди аҳамиятлидир.

“О, муҳаббат!
Боғингдан гул термаган ким бор!
Дастлаб ҳар ким қалам олган он,
Ёниб сени куйлар бегумон...”
“18 га кирмаган ким бор”…

М А Ъ Н А В И Я ТМ А Ъ Н А В И Я Т

Умр йўлларидаУмр йўлларида
ШАМЧИРОҚШАМЧИРОҚ

Шу ўринда бир неча жавобсиз саволлар 
туғилади. Бугун интернет ривожланган бир 
пайтда электрон китобларнинг оммалашиб бо-
раётгани ҳеч кимга сир эмас. Бироқ нашриёт-
ларда чоп этилаётган китобларнинг қадр да-
ражаси билан уларни тенглаштириб бўлар-
микан? Айни пайт да, ёшларимиз китоб 
ўқишмаяпти, деб бонг ураётган катталаримиз-
нинг ўзлари фарзандларига қай даражада ўр-
нак бўлишмоқда? Уларнинг қандай китобларни 
севиб мутолаа қилишларини билишадими? Ўз-
лари қойилмақом қилиб китоб ўқиб: “фалон ки-
тобда одоб-ахлоқ ҳақида бундай, тарбия хусу-
сида ундай дейилган”, дея айта оладими?

Китоб — инсон маънавиятини шаклланти-
рувчи асосий манба ҳисобланади. Шу сабабдан 
ҳам, маънавият қудратли кучдир. Аммо баъзи 
ҳолларда мана шундай қудратли куч, агар Аб-
дулла Қаҳҳор таъбири билан айтадиган бўл-
сак, “ўтин ёриш учун” сарфланаётгани ачинарли 
ҳол. Зеро, китоб — инсонни кеча ва бугун билан 
боғлаб турувчи, ўтмишдан сабоқ берувчи, нурли 
келажак сари элтувчи энг тўғри йўлдир. Унда 
одам ва олам сирлари, ҳаёт фалсафаси, умрлар 
ибрати, ҳаёт ҳақиқати акс этган. 

Биз ўтмиши улуғ, келажаги буюк халқмиз. Қан-
чадан-қанча тўфонлару бўронларни, талотўп-
ларни кўрган бу замин — ўз бағрида не-не ал-
ломаю, даҳоларни улғайтмади дейсиз. Мозий-
дан бизга теран нигоҳлар билан боқиб турган 
Юсуф Хос Ҳожиб, Аҳмад Югнакий, Аҳмад Ясса-
вийлар, Имом ал-Бухорийлару Форобийлар, На-
воий, Бобурларнинг бой мероси ҳали-ҳанузгача 
ўрганилмоқда. Улар яратиб кетган асарлар дунё 
ҳамжамиятидаги барча олимларни ҳайратга со-
лаётгани ҳеч кимга сир эмас. Шундай экан, нима 
учун биз ўз маънавий бойликларимиздан оқи-
лона фойдаланмаслигимиз керак? 

Китоб орқали инсон ўзидаги барча қусур-
лардан холи бўлгани ҳолда, комиллик сари ин-
тилади. Ўзини жисмонан ва руҳан мукаммал 
инсон сифатида тарбия эта бошлайди. Бун-
дан кўриниб турибдики, китоб — тарбия ўчоғи, 
одоб-ахлоқ гулзоридир. 

Қолаверса, сахийлик, тўғрисўзлилик, камта-
ринлик, илм, саховатпешалик, ростгўйлик, адо-
латпарварлик сингари барча эзгу хислатлар 
китоб орқали бизнинг қон-қонимизга сингиб 
боради. Ўзингиз ўйланг, оддий бир ҳикмат қаъ-
рида қанчалар маъно-мазмун мужассам. Унинг 

залвори шунчалар буюкки, асрлар ошса ҳам 
қадр-қиммати асло камаймайди. Аксинча, инсон 
қалбида янги орзу-истаклар туғилади, уни ҳаётга 
чорлайди, кишини фикрлашга мажбур этади, 
мус тақил қадам ташлашга ўргатади. 

Китоблар қалб кўзини янада равшанлашти-
риб, дунёга адолат нигоҳлари билан боқишни ўр-
гатади. Ҳаёт синовларида довдираб, тентираб 
қолмаслик учун ҳам умр йўлларида бир шамчи-
роқ мисол порлаб туради. У замон долғаларида 
ўзининг қимматбаҳо юкини авлодлардан авлод-
ларга беминнат етказиб берувчи кема. Бу ке-
мадан халқларнинг урф-одатлари, анъаналари, 
миллий қадриятлари жой олган. Шу ўринда, бе-
восита, ўзбек халқ оғзаки ижоди намуналарига 
эътибор қаратсак. Биргина “Гўрўғли”, “Далли хуш 
келди”, “Алпомиш”, “Кунтуғмиш”, “Рустамхон” 
дос тонларида фарзанд тарбияси, камолоти асо-
сий ўрин эгаллайди. Уларда каттага ҳурмат, ки-
чикка иззат, ота-онага эҳтиром каби инсоний туй-
ғулар акс этган. Унда йигитлар мард, жасур, ва-
танпарвар этиб тарбияланса, қизлари ниҳоятда 
ҳаёли, иболи эканлигини кўришимиз мумкин. 
Энди айтинг-чи, китоблар чинакам ибрат ўчоғи, 
умр мазмуни эмасми? 

Демак, айни дамда, “ёшларимиз мутлақо ки-
тоб ўқимаяпти деган хулосадан бироз чекинган 
ҳолда, мен фарзандларимга ёки ўқувчиларимга 
ибрат бўлиш учун қандай китоблар ўқияп ман?” 
— деган саволга жавоб ахтариш пайти келма-
димикан?! Бировдан камчилик ахтариш осон. 
“Сен ундай қилишинг керак, сен мана бу ки-
тобни ўқишинг лозим, компьютер, телефон 
титкилагунча китоб ўқисанг бўлмайдими?!” — 
дея олишимиз учун ҳам аввало, ўзимиз намуна 
бўлишимиз даркор.  Бу борада узоқ мулоҳаза 
юритиш мумкин, гапираверсак гаплар кўп. Би-
роқ қуруқ аравани олиб қочишдан не наф. 
Шу сабаб ҳам, ҳурматли ота-оналар, жон-
куяр устоз-мураббийлар ёшларимизнинг тўғри 
йўлдан бориши бевосита сизнинг зимман-
гизда эканлигини унутманг. Зеро, ҳар қандай 
навниҳол, шамол қайси тарафга эсса, ўша то-
монга бош эгади. Уларнинг тик, сарвқомат бў-
либ униш ларида беминнат эътиборингизни ая-
масангиз, фойдадан холи бўлмасди. Бугундан 
бошлаб ўзингизга савол бериб кўринг: “Мен 
қайси китобни ўқияпман?”...

Дилноза АБДУҲАМИДОВА.  

Китобларда ўзига хос жозиба бор, китоблар бизга ҳузур бағишлайди: улар 
биз билан суҳбатлашади, бизга олижаноб маслаҳатлар беради, бизнинг 
жонли дўстларимизга айланади деган эди донишмандлардан бири.

Вақт сохта фикрларни еми-
ради, табиат ҳукмини эса тас-
диқлайди.

* * *
Ақл-идрок ва табиат учун та-

содифдан ортиқроқ ғов йўқ.
* * *

Фалсафа ақлий маданиятдир.
* * *

Адашиш ҳар бир инсонга хос 
сифат. Аммо адашганларнинг 
қайсарлик билан ўз йўлида давом 
этавериши — ақлсизлик.

* * *
Қоғоз ҳамма нарсага бардошли-

дир. (Ушбу ҳикматли сўзнинг илк 
манбаи Цицероннинг “Мактуб”  ри-
соласида акс этган. Унда: “Мак-
туб уятдан қизармайди” , — деган 
ибора ёзилганди).

* * *
Овозлар саналмайди, тарозида 

тортилади.
* * *

Қурол тилга кирганда, қонунлар 
жим қолади.

* * *
Донишмадликни эгаллашнинг 

ўзигина етарли эмас, ундан фойда-
лана билмоқлик ҳам жоиз.

* * *
Мен ўзим унутишни истамаган 

нарсаларни унутишга қодир эмас ман.
* * *

Озод бўлиш учун қонунларнинг 
қулига айланишга тўғри келади.

* * *
Эзгуликнинг асосий белгиси — 

ҳаракат.
* * *

Ноҳақ йўлда ғолиб бўлмоқдан 
кўра, ҳақ йўлида мағлублик афзал.

 — Îëèá êåëãàí ê´ìèðèìèç 

ñèíô õîíàëàðèíè ÿõøè 

èñèòàÿïòèìè?

— Äîìëàæîí, ñèôàòñèçìè 

¸êè íàì òîðòãàíìè, ¸íìàé 

òóòàá òóðèáäè-äà! 

